
81ኛ ዓመት ቁጥር  321  ሐምሌ 21  ቀን  2014   ዓ.ም   ዋጋ 10:00 ሐሙስ ብዕራችን ለኢትዮጵያ ህዳሴ ይተጋል!

የበረን
ዳ ታይልስ ኤጋ መደበኛ ኮልሞ

ሚስማር 

ኢትዮጵያና  ... ወደ ገጽ 4 ዞሯል

ገጽ 4

ውብሸት ሰንደቁ

አዲስ አበባ፡- የሀገራችንን ብርቱ አቅም ሊገዳደር 
የመከራ ዶፍ በዙሪያችን ቢያስገመግም፤ እንደ ሐምሌ 
ክረምት በችግር ደመናቸው ሕይወታችንን ሊያጨልሙ 
የሚቋምጡ ኃይሎች ቢሰበሰቡም መጓዛችንን አናቆምም 
ሲሉ ጠቅላይ ሚኒስትር ዐቢይ አሕመድ አስታወቁ፡፡

የኢፌዴሪ ጠቅላይ ሚኒስትር 
ዶክተር ዐቢይ አሕመድ፤ በትናንትናው 
ዕለት በማሕበራዊ የትስስር ገፃቸው 
እንዳስታወቁት፤ ኢትዮጵያ በብርቱ 
ልጆችዋ ጥረትና በፈጣሪ ቸርነት 
የሚገጥማትን የችግር ውርጅብኝ 
እየተቋቋመች እዚህ ደርሳለች፡
፡ ዛሬም የሀገራችንን ብርቱ አቅም 
ሊገዳደር የመከራ ዶፍ በዙሪያችን 
ቢያስገመግም፤ እንደ ሐምሌ 
ክረምት በችግር ደመናቸው 
ሕይወታችንን ሊያጨልሙ 
የሚቋምጡ ኃይሎች ቢሰበሰቡም መጓዛችንን አናቆምም፡፡ 

ባለፉት ሁለት ዓመታት ውስጥ ኢትዮጵያ ላይ 
የወረደውን ዓይነት ዓለም አቀፍ ጫናና ተጽዕኖ ብዙ 
ሀገራት መቋቋም ተስኗቸው ፈራርሰዋል ያሉት ጠቅላይ 
ሚኒስትሩ፤ የኢትዮጵያ አምላክ ግን ለጠላቶቻችን ንክሻ 
አሳልፎ አልሰጠንም፡፡ ተንገዳግደን እንድንቆም፣ ሸብረክ 

“ሕይወታችንን ሊያጨልሙ የሚቋምጡ 
ኃይሎች ቢሰበሰቡም መጓዛችንን 

አናቆምም”
- ዶክተር ዐቢይ አሕመድ

የኢፌዴሪ ጠቅላይ ሚኒስትር

ብለን እንድንጸና፣ ደክመን እንድንበረታ አቅምና ብርታት 
ሆኖናል ብለዋል፡፡ 

የዛሬዎቹ የኢትዮጵያ ችግሮች ለሀገሪቱ የከፍታዋ 
መሰላሎችና የእመርታዋ ድልድዮች እንጂ የውድቀቷ 
መቃብሮችና የመደናቀፊያ መሰናክሎች አይሆኑም ሲሉም 
አክለዋል። 

አብዱረዛቅ መሐመድ

አዲስ አበባ፦ ኢትዮጵያ እና ሩሲያ በኢኮኖሚ፣ 
ሳይንስና ቴክኖሎጂ፣ ባሕልና ንግድ ያላቸውን ግንኙነት 

ኢትዮጵያና ሩሲያ ግንኙነታቸውን አጠናክረው 
እንደሚቀጥሉ አስታወቁ

ይበልጥ አጠናክረው እንደሚቀጥሉ አስታወቁ፡፡
የኢፌዴሪ ምክትል ጠቅላይ ሚኒስትርና የውጭ 

ጉዳይ ሚኒስትር አቶ ደመቀ መኮንን የሩሲያውን የውጭ 

በአዳማው ስለ ኢትዮጵያ መድረክ፡-
- ያለኢኮኖሚ መዋቅራዊ ሽግግር ዘላቂ ዕድገት እንደማይመጣ ተወስቷል፤

- በኢኮኖሚ ሽግግሩ ፈተናንም ዕድልንም መጠቀም እንደሚገባ ተጠቁሟል፤

“ሕይወታችንን ... ወደ ገጽ 4 ዞሯል

ብርሃን ፈይሳ

አዲስ አበባ፡- በአሜሪካ ኦሪገን በተካሄደው 18ኛው 
የዓለም አትሌቲክስ ቻምፒዮና ተሳትፎ ከዓለም ሁለተኛ 

ከአፍሪካ ደግሞ ቀዳሚ ሆኖ ያጠናቀቀው የኢትዮጵያ 
አትሌቲክስ ልኡካን ቡድን ትናንት ምሽት ወደ አገር ቤት 
ተመልሷል። ጀግኖቹ ቦሌ አለም አቀፍ አየር ማረፊያ 
ሲደርሱም ከፍተኛ የመንግስት የሥራ ኃላፊዎች የአበባ 

ጀግኖቻችን እንኳን ደህና መጣችሁ፤
በድላችሁ ኮርተናል!

ጉንጉን በማበርከት  “የእንኳን ደህና መጣችሁ አቀባበል” 
አድርገውላቸዋል። 

በአቀባበል ስነስርዓቱ ላይ የባህልና ስፖርት

ጀግኖቻችን   ... ወደ ገጽ 4 ዞሯል

ዜና

በጋዜጣው ሪፖርተር
   
አዲስ አበባ፡ -በአሸባሪው የአልሸባብ ታጣቂ 

ቡድን ላይ እየተወሰደ የሚገኘው የተቀናጀ እርምጃ 
በአኩሪ ድል ታጅቦ መቀጠሉን የመንግሥት 
ኮሙኒኬሽን አገልግሎት አስታወቀ፡፡

የመንግሥት ኮሙኒኬሽን አገልግሎት ትናንት 
በወጣው መግለጫ እንዳለው፤ ከቀናት በፊት 
“አቶ” በሚባለው ቦታ ወደ ሶማሌ ክልል አፍዴር 
ዞን ገብቶ በነበረው የአሸባሪው አልሸባብ ታጣቂ 
ቡድን ላይ በተወሰደው እርምጃ አብዛኛው የቡድኑ 
አባላት ተደምስሰዋል፡፡ ሸሽተው ተደብቀው 
የነበሩ 25 የሽብር ቡድኑ አባላት ላይም እርምጃ 
ተወስዷል።

በደረሰበት የተቀናጀ የማጥቃት እርምጃ 
የተበተነው ጥቂት ሃይልም የያዘውን ከባድ መሳሪያ 
ባገኘበት ቦታ ለመደበቅ እየሞከረ ይገኛል ያለው 
መግለጫው፤ እስካሁንም የሽብር ቡድኑ ይዞት 
ከመጣው አራት የረጅም ርቀት መገናኛ ሬዲዮ 
ውስጥ ሶስቱ መማረካቸውን አስታውቋል።

ፌርፌር በተባለው አካባቢ በኩል ገብቶ 
ከነበረው የሽብር ቡድኑ ታጣቂ ውስጥም በ85ቱ 
ላይ እርምጃ ተወስዶ ሸሽተው ወደመጡበት 
ሲመለሱ በነበሩትም ላይ የጎረቤት ሀገር 
ሶማሊያ ፌዴራል ሃይል የማያዳግም እርምጃ 
እንደወሰደባቸው መግለጫው አመልክቷል፡፡

እስካሁንም ድንበር ጥሶ ከገባው ታጣቂ ሃይል 
ውስጥ ከ209 በላይ የሚሆኑት በክልሉና በፌዴራል 
የጸጥታ ሃይሉ የተቀናጀ እርምጃ መደምሰሳቸው 
ታውቋል ያለው የመንግሥት ኮሙኒኬሽን 
አገልግሎት መግለጫ፤ በክልሉ ሕዝብና ሚሊሻ 
እርምጃ የተወሰደበትና የተማረከውን የሽብር ቡድኑ 
አባላት ትክክለኛ ቁጥር እየተጣራ እንደሚገኘም 
አመልክቷል። 

የኢትዮጵያን ድንበር ጥሶ በሶማሌ ክልል 
አንዳንድ አካባቢዎች ላይ ጥቃት ለመሰንዘር 
የሞከረው የአልሸባብ አሸባሪ ቡድን በክልሉ ልዩ 
ሃይል አኩሪ ተጋድሎና በፌዴራል የጸጥታ ሃይሎች 
የተቀናጀ ጥረት ከፍተኛ የሰው ሃይልና የንብረት 
ኪሳራ እንደደረሰበትም ገልጿል።

እንደ መንግሥት ኮሙኒኬሽን አገልግሎት 
መግለጫ ገለጻ፤ ይህ የሽብር ቡድን በኤልከሬ 
ወረዳ አልፎ ወደ ኦሮሚያ ክልል በመግባት 
ከሌላኛው የሽብር ቡድን ከሸኔ ጋር ለመገናኘት 
አልሞ የነበረ ቢሆንም ይህ እቅዱ ሙሉ በሙሉ 
መክሸፉ ተረጋግጧል። በተቀናጀው የመልሶ 
ማጥቃት የተበታተነውና ተቆርጦ የቀረውን የሽብር 
ቡድኑ ሃይል ላይ የሚወሰደው የማጽዳት ተልእኮ 
በተቀናጀና በተናበበ መልኩ ይቀጥላል።

የሽብር ቡድኑ ይዞት የመጣውን የሽብር 
ተልእኮ ሙሉ በሙሉ በማክሸፍና አሁንም 
ገብቶባቸው ከነበሩት አካባቢዎች በማጽዳቱ 
ሂደት ከጸጥታ ሃይሉ ባሻገር የአካባቢው ሕዝብ 
አስተዋጽኦና መስዋእትነት ከፍተኛ የነበረ መሆኑን 
አውስቶ፤ ይህ ቡድን ሙሉ በሙሉ ተደምስሶ 
እስኪጠናቀቅም ህዝቡ የሚያደርገውን ሁለንተናዊ 
ድጋፍ አጠናክሮ መቀጠል እንዳለበት መንግሥት 
ጥሪውን አቅርቧል። 

“በአሸባሪው 
የአልሸባብ ታጣቂ 

ቡድን ላይ እየተወሰደ 
የሚገኘው የተቀናጀ 
እርምጃ በአኩሪ ድል 

ታጅቦ ቀጥሏል”

- የመንግሥት ኮሙኒኬሽን 

አገልግሎት

በጋዜጣው ሪፖርተር
 
አዲስ አበባ፡- አሜሪካ ለኢትዮጵያ የሰብአዊ ድጋፍ 

የሚውል 488 ሚሊዮን ዶላር ድጋፍ  ይፋ ማድረጓን 
በኢትዮጵያ የአሜሪካ ጉዳይ አስፈፃሚ አምባሳደር ትሬሲ 
አን ጃኮብሰን ገለጹ።

የተደረገውን ድጋፍ በሚመለከትም በኢትዮጵያ 
የአሜሪካ መንግሥት ጉዳይ አስፈፃሚ አምባሳደር ትሬሲ 
አን ጃኮብሰን እና በኢትዮጵያ የዩኤስኤአይዲ ተልዕኮ 
ዳይሬክተር ሾን ጆንስ ትናንት ለመገናኛ ብዙሃን መግለጫ 

ሰጥተዋል። 
አምባሳደር ትሬሲ አን ጃኮብሰን በመግለጫቸው 

የአሜሪካ መንግሥት በኢትዮጵያ ለሰብአዊ ድጋፍ 
የሚውል የ488 ሚሊዮን ዶላር ድጋፍ ይፋ መደረጉን 
ተናግረዋል።

አሜሪካ ለኢትዮጵያ የምታደርገውን ሁለንተናዊ 
ድጋፍ አጠናክራ የምትቀጥል መሆኑንም አምባሳደር 
ትሬሲ አን ጃኮብሰን ገልጸዋል።

አሁን የተደረገው ድጋፍ ሰብአዊ ድጋፍ ለሚሹ 
ከ4 ነጥብ 8 ሚሊዮን በላይ ኢትዮጵያውያን የሚውል 

መሆኑንም ተናግረዋል።
በኢትዮጵያ የዩኤስኤአይዲ ተልዕኮ ዳይሬክተር ሾን 

ጆንስ፣ ድጋፉ ለአስቸኳይ የምግብ እርዳታ፣ የተመጣጠነ 
ምግብ እጥረት ላለባቸው ሕፃናት የሕይወት አድን ምግብ 
እና ንጹህ የመጠጥ ውሃ ለማቅረብ የሚውል መሆኑን 
ዘርዝረዋል።

ከዚህም ባሻገር በድርቅ ምክንያት የሚከሰት በሽታን 
ለመከላከል እንዲሁም ሴቶችና ሕፃናት ላይ የሚደርስን 
ፆታዊ ጥቃት ለመከላከል ለሚከናወኑ ተግባራትም 
እንደሚውል መግለጻቸውን ኢዜአ ዘገቧል።

አሜሪካ ለኢትዮጵያ 488 ሚሊዮን ዶላር ድጋፍ 
ማድረጓን ይፋ አደረገች

በጋዜጣው ሪፖርተር

አዲስ አበባ፡- በኢትዮጵያ ከአሸባሪው ሕወሓት 
ጋር ያጋጠመውን ጦርነት በሰላም አማራጭ ለመፍታት 
የፌዴራል መንግሥት የያዘውን አቋም የአማራ ክልል 
መንግሥትና ሕዝብ እንደሚድግፉት የክልሉ ርእሰ 
መስተዳድር ዶክተር ይልቃል ከፋለ ገለጹ።

ርዕሰ መስተዳድሩ ከአውሮፓ ሕብረት የምሥራቅ 
አፍሪካ ልዩ መልዕክተኛ ዶክተር አኒቲ ዌበር ጋር 
በጽሕፈት ቤታቸው በተወያዩበት ወቅት እንዳሉት፤ 
አሸባሪው ሕወሓት  በአማራ ሕዝብ ላይ ዓለም አቀፍ 
ወንጀል ፈጽሟል።

በተለይም ንቱሃንን በጅምላ በመግደል፣ ሴቶችን 
በመድፈር፣ ማሕበራዊ ተቋማትን ጨምሮ ሀብትና ንብረት 
በመዝረፍና በማውደም አሳዛኝ ድርጊት መፈፀሙን 
ገልጸዋል።

ቡድኑ በሰሜን ጎንደር፣ ዋግ ኽምራና ቆቦ 
አካባቢዎችን እስካሁን ድረስ በወረራ በመያዝ ሕዝቡ 
የምግብ፣ የህክምናና ሌሎች ሰብአዊ ድጋፍ እንዳያገኝ 
በማድረግ አሰቃቂ ግፍ እየፈተመ እንደሚገኝ የጠቆሙት 
ርዕሰ መስተዳድሩ፤  አሸባሪው ቡድን ሰብአዊና ቁሳዊ 
ውድመት በመፈጸም ዜጎችን ለመከራና ስቃይ ቢዳርግም 
ለመልሶ ማቋቋምና ግንባታ ትኩረት በመስጠት እየተሰራ 
እንደሆነ አብራርተዋል።

ችግሩን በዘላቂነት ለመፍታት ውይይትና ንግግር 
አስፈላጊ በመሆኑም “ለሰላም ቅድሚያ ሰጥተን እንገኛለን” 
ብለዋል።

ይሁን እንጂ አሸባሪው ሕወሓት ፍላጎቱን በሃይል 
ለመጫን ከመጣር ውጪ ለሰላም ፍላጎት እንደሌለው 
እየፈፀመ ካለው ድርጊት ተገንዝበናል ሲሉም ለልዩ 
መልዕክተኛዋ አስረድተዋል።

“ኢትዮጵያ በምስራቅ አፍሪካ ማህበራዊ፣ 

ኢኮኖሚያዊና ፖለቲካዊ ጉዳዮች ላይ ያላት ተጽእኖ ቀላል 
አይደለም” ያሉት ደግሞ የአውሮፓ ሕብረት የምስራቅ 
አፍሪካ ልዩ መልእክተኛ ዶክተር አንቲ ዌበር ናቸው።

ኢትዮጵያ የገጠማትን ችግር በውይይት በመፍታት 
አንድነቷን አጠናክራ ለማስቀጠል የምታደርገውን ጥረት 
እንደሚደግፉም ተናግረዋል። የአውሮፓ ሕብረት 
ለአማራ፣ ትግራይ፣ ሶማሌና ሌሎች ችግር ለገጠማቸው 
ክልሎች ሰብአዊ ድጋፍ እያደረገ መሆኑንም ገልጸዋል።

የፌደራል መንግሥት የያዘውን የሰላም አማራጭ 
መንገድ እንደሚደግፉ ጠቁመው፤ የሰሜኑ የአገሪቱ 
ክፍል ግጭት በሰላማዊ መንገድ እንዲቋጭ የበኩላቸውን 
አስተዋጽኦ እንደሚያደርጉ ገልጸዋል።

የአማራ ክልል መንግሥትም ለሰላም ያለውን 
ቁርጠኝነት በማድነቅ ለሰላም አብረው እንደሚሰሩ ልዩ 
መልክተኛዋ ማስታወቃቸውን ኢዜአ ዘግቧል።

ጦርነቱን በሰላም አማራጭ ለመፍታት የፌዴራል 
መንግሥት የያዘውን አቋም እንደሚደግፍ የአማራ 

ክልል አስታወቀ

ዜና

ሞገስ ጸጋዬ

አዲስ አበባ፡- ችግሮችና ፈተናዎችን እንድን 
ሻገር ኢትዮጵያውያን ሁሉ እንደየ ሀይማኖት 
አስተምህሮዎቻቸው  በጾም፣  በጸሎትና በምህላ የፈጣሪን 
ምህረት አብዝተው እንዲማጸኑ ሲል የኢትዮጵያ 
የሃይማኖት ተቋማት ጉባኤ  ጥሪ አቀረበ። ከሐምሌ  
22 ጀምሮ ለሶስት ቀናት የሚቆይ ፈጣሪን የማመስገን 
መርሃግብር ይፋ ተደርጓል።

በትናንትናው ዕለት ጠቅላይ ሚኒስትር ዐቢይ 
አሕመድ ‹‹ኢትዮጵያ ፈጣሪን ታመስግን›› በሚል መሪ 
ቃል ያስተላለፉትን መልዕክት አስመልክቶ የኢትዮጵያ 
የሃይማት ተቋማት ጉባኤ ጋዜጣዊ መግለጫ ሰጥቷል። 

ጋዜጣዊ መግለጫውን የሰጡት የጉባኤው ጠቅላይ 
ጸሃፊ ሊቅ ትጉኃን ቀሲስ ታጋይ ታደለ እንደገለጹት፤  
መልዕክቱን ከጉባኤያችን  መርህ፣ ሃሳብና ተልዕኮ 
አንጻር ቅቡልነት ያለው በመሆኑ  የእምነት ተከታዮች  
ከፈጣሪ ጋር ራሳቸውን  አቀራርበው በምስጋና  ፈጣሪን 
እያመሰገኑ ከክፉ  እንዲያርቀን መለመን አለብን ብለዋል። 
መልዕክቱ ለሃይማኖት ተቋማት መሪዎችና  ምዕመናን 
ጭምር የቀረበ   በመሆኑ  ጉባኤው የተቀበለው መሆኑን 
ገልጸዋል።

እንደ ጸሃፊው ገለጻ፤ በአሁኑ ወቅት መልካምነት 
እየተሸረሸረ  መሆኑ ይታወቃል፤ ብዙ ክፉ ተግባሮችም  
በአገራችን ተካሂደዋል። በተለይ ቂም በቀል፣ ክፋት፣ 
ምቀኝነትና አድማን  ከልባችን በማስወጣት በምትኩ 
አመስጋኝነትን፣ መልካምነት፣ በጎነት እና  መተሳብን 

ችግሮችና ፈተናዎችን ለመሻገር ኢትዮጵያውያን በጾምና በጸሎት  
የፈጣሪን ምህረት አብዝተው እንዲማጸኑ ጥሪ ቀረበ

- ለሶስት ቀናት የሚቆይ ፈጣሪን የማመስገን መርሃግብር ይፋ ተደርጓል

ጨምሮ እየተረዳዳን እየተደጋገፍን  ለፈጣሪ ምስጋና 
በማቅረብ ይህን ክፉ ወቅት ማለፍ አለብን ብለዋል። 

በአገራችን የተከሰቱ ችግሮችና ፈተናዎች  እንዳሉ 
ይታወቃል ያሉት ጠቅላይ ጸሃፊው፤  እነዚህን ችግሮችና 
ፈተናዎችን እንድንሻገር ኢትዮጵያውያን ሁሉ  እንደ 
ሃይማኖት አስተምህሮዎቻቸው  በጾም፣  በጸሎትና 
በምህላ የፈጣሪን ምህረት አብዝተው እንዲማጸኑ ጥሪ 
አስተላልፈዋል።

ጠቅላይ ጸሃፊው እንደገለጹት፤  ፈጣሪን ማመስገን 
ከዚህ ቀደም የምንተገብረው ተግባር ቢሆንም የጠቅላይ 
ሚኒስትሩን መልዕክት መነሻ በማድረግ ከአርብ ሐምሌ  
22 ጀምሮ ለሶስት ቀናት የሚቆይ ፈጣሪን የማመስገን 
መርሃግብር ይካሄዳል። 

ሊቀትጉሃን ቀሲስ ታጋይ እንደገለጹት፤ የሃይማኖት 
አባቶች ተከታዮቻቸውን ከፈጣሪ ጋር  በማገናኘት  
የበለጠ ተቀራርበው  መልካም ግንኙነት  እንዲኖር 
ማድረግ አለባቸው። ምስጋናን ለፈጣሪ ማቅረብ 
የመጀመሪያው ተግባር በመሆኑ  ሰዎች እየተመሰጋገኑ 
እንዲኖሩ ከማድረጉም በላይ አንዱ ሌላውን በመተቸት 
ሳይሆን  አንዱ ሌላውን በማመስገንና  አንዱ የሌለውን 
ክፍተትና ጉድለት መሙላት በእምነት የሚደገፍ በመሆኑ 
ምስጋናው በዚሁ አግባብ ሊከናወን ይገባል።

ኢትዮጵያውያን በጋራና ተረዳድቶ በመኖር ዙሪያ 
የሺህ ዓመት ታሪክ አለን ያሉት ጠቅላይ ጸሃፊው፤ 
እየተመሰጋገን፣ እየተቀራረብንና አብሮ ተከፋፍሎ 
ከመብላት ጀምሮ  ተረዳድቶ መኖር፣ አንዱ የሌላውን 
ሸክም በመሸከም ኢትዮጵያውያን እንታወቃለን። 

ከቅርብ ጊዜ ወዲህ ይህ መልካምነት እየጠፋ በመሆኑ 
ወደ ነበርንበት መልካምንት ለመመለስ ለፈጣሪ ምስጋና 
መስጠት እንደሚገባ ገልጸዋል። 

እንደ ቀሲስ ታጋይ ገለጻ፤ ጊዜን፣ መኖርን፣ ጤናን፣ 
ሰላምንና በሰላም ወጥቶ መግባትን ስለሰጠን  ፈጣሪን 
ማመስገን ይገባል። ይህ አጠናክረን ለመቀጠል በጠቅላይ 
ሚኒስትሩ  የቀረበውን ጥሪ መቀበል ብቻ ሳይሆን ፈጣሪ 
እንዴት መመስገን እንዳለበት  መርሃግብር ነድፈናል።  

በዚህ መረት ከሐምሌ 22 አርብ ጀምሮ እስከ እሁድ 
ሁሉም የእምነት ተቋማት በተለየ መልኩ  ለፈጣሪ  
ምስጋና  እንዲያቀርቡ ጉባኤው ጥሪ አስተላልፏል። 

ጉባኤው ለመንግሥት፤ ለተፎካካሪ ፓርቲዎች፣ 
ለሌሎች አካላትም ጥሪ ሲያቀርብ የከረመው ከፈጣሪ 
ጋራ  ተቀራርቦ የመኖር  እሴት እንዲጎለብትና ችግሮች 
ሲኖሩ በውይይት እንዲፈቱ በማሰብ መሆኑንም ቀሲስ 
ታጋይ  ገልጸዋል። 

አዲስ አበባ፡- ለዓመታት ድርድር ሲደረግበት 
የቆየው የኢትዮ- ኬንያ የኤሌክትሪክ ኃይል ሽያጭ 
ስምምነት መጠናቀቁን የኢትዮጵያ ኤሌክትሪክ ኃይል 
አስታወቀ፡፡

ስምምነቱን የኬንያው ፕሬዚዳንት ኡሁሩ ኬንያታ 
እና የኢፌዴሪ የገንዘብ ሚኒስትር ዴኤታ ዶክተር እዮብ 
ተካልኝ በተገኙበት የኢትዮጵያ ኤሌክትሪክ ኃይል ዋና 
ሥራ አስፈፃሚ ኢንጂነር አሸብር ባልቻ እና የኬንያ 
ኤሌክትሪክ፣ መብራትና ኃይል ኩባንያ ማኔጂንግ 
ዳይሬክተር ኢንጂነር ጎፌሪ ሙሊ ተፈራርመዋል፡፡

ስምምነቱ ኢትዮጵያ አሁን ላይ 200 ሜጋ ዋት 
የኤሌክትሪክ ኃይል ለኬንያ ለመሸጥ የሚያስችላት 
ሲሆን በቀጣይ ደግሞ ኢትዮጵያ ለኬንያ የምታቀርበውን 

የኤሌክትሪክ ኃይል መጠን እስከ 400 ሜጋ ዋት ከፍ 
ለማድረግ ያለመ ነው፡፡

ኢትዮጵያ ከጎረቤት ሀገራት ጋር እያካሔደች 
የምትገኘው የኤሌክትሪክ ኃይል ሽያጭ ስምምነት 
በሀገራቱ መካከል ያለውን ኢኮኖሚያዊ፣ ፖለቲካዊ እና 
ማሕበራዊ ትስስር ይበልጥ እንዲጠናከር ከማድረጉም 
ባሻገር ፋይዳው የጎላ ነው ተብሏል።

ኢትዮጵያ ቀደም ሲል ከሱዳን እና ጅቡቲ ጋር 
የኃይል ሽያጭ እያካሄደች ሲሆን ከሶማሌ ላንድ፣ 
ታንዛኒያ፣ ደቡብ ሱዳን እና ከሌሎች የአፍሪካ ሀገራት 
ጋር የኤሌክትሪክ ኃይል ሽያጭ ለማከናወን የመግባቢያ 
ስምምነት መፈረማቸው የኢትዮጵያ ኤሌክትሪክ ኃይል 
መረጃ ያመለክታል።

ኢትዮጵያ ለኬንያ የኤሌክትሪክ 
ኃይል  ልትሸጥ ነው

አዲሱ ገረመው

አዲስ አበባ፡- ለትግራይ ክልል ከሐምሌ 2013 ጀምሮ 
እስከ አሁኑ ሐምሌ አጋማሽ ድረስ 2 ነጥብ 6 ቢሊዮን ብር 
በአየር ትራንስፖርት መላኩን የኢትዮጵያ አደጋ ሥጋት 
ሥራ አመራር ኮሚሽን አስታወቀ። ከአንድ ሚሊዮን 
ሊትር በላይ  ነዳጅ በየብስ ትራንስፖርት ወደ ክልሉ 
እንደተጓጓዘም ገልጿል።

የኢትዮጵያ አደጋ ሥጋት ሥራ አመራር ኮሚሽን 
የሕዝብ ግንኙነት ዳይሬክተር አቶ ደበበ ዘውዴ 
ለኢትዮጵያ ፕሬስ ድርጅት እንዳስታወቁት፤ በትግራይ 
በሰው ሰራሽ አደጋ ጉዳት የደረሰባቸው ዜጎች ድጋፍ 
እየተደረገላቸው ይገኛል። 

በተለይ የምግብ አቅርቦትን በሚመለከት፤ 
ከ2013ዓ.ም ጀምሮ እስከ አሁኑ ሀምሌ አጋማሽ ድረስ 
የኢትዮጵያ መንግሥት በትግራይ በሚደረገው ሰብዓዊ 
ድጋፍ ምቹ ሁኔታን በመፍጠር በኩል የተጠናከረ ሥራ 
እየሰራ ሲሆን፤ እስከ ሐምሌ አጋማሽ ድረስም 2 ነጥብ 
6 ቢሊዮን ብር በአየር ትራንስፖርት ለክልሉ ተልኳል 
ብለዋል። 

በክልሉ ያለው ሕዝብ ተጠቃሚ እንዲሆን እየተሰራ 
ነው ያሉት ዳይሬክተሩ፤ ከጥሬ ገንዘብ ዝውውር እስከ 
ነዳጅ ድረስ ያለው ድጋፍ በየብስና በአየር ትራንስፖርት 
እየተጓጓዘ  መሆኑን ገልጸዋል። በጥሬ ገንዝብ ዝውውር 
እስካሁን ድረስ 2 ነጥብ 6 ቢሊዮን ብር በአየር ትራንስፖርት 
በ96 አጋር ድርጅቶች አማካኝነት መላኩን ጠቁመዋል። 
ገንዘቡ ለአስተዳደራዊ ሥራዎች ማስፈጸሚያና ለአንዳንድ 
ወጪዎች የሚያግዝ እንደሆነም ተናግረዋል። 

ከዚህም ባሻገር 257 ሺህ 971 ኪሎ ግራም መድኃኒት፤  
421 ሺ ኪሎ ግራም  የተመጣጠነ ምግብ  እንዲሁም  እንደ 
ውሃ፣ ንጽህና መጠበቂያ፣ መጠለያ የመሳሰሉ  136 ሺህ 
939 ኪሎ ግራም ቁሳቁስ  በተለያዩ አጋር አካላት በአየር 
ትራንስፖርት  ወደ ትግራይ ክልል መጓጓዙን ጠቅሰዋል።  

ለትግራይ ክልል 2 ነጥብ 6 ቢሊዮን ብር 
መላኩን ኮሚሽኑ አስታወቀ

- ከአንድ ሚሊዮን ሊትር በላይ  ነዳጅ ወደ ክልሉ ተጓጉዟል

በአፋር አብዓላ በኩል በየብስ ትራንስፖርት ምግብን 
ጨምሮ  ለሕጻናት፣ ለአጥቢ እናቶች፣ ለነፍሰ ጡሮች 
እንዲሁም ለአቅም ደካሞች የሚሆን 209 ሺህ 709 ኪሎ 
ግራም የተመጣጠነ ምግብ በአጋር አካላት አማካኝነት 
ማድረሱንም ገልጸዋል። በአጠቃላይ 20ሺ 568 ሜትሪክ 
ቶን ምግብ ነክ ያልሆኑ ቁሳቁሶች ተጓጉዟል ብለዋል።  
ሁለት ሺህ 100 ሜትሪክ ቶን ማዳበሪያ ወደ ክልሉ 
መጓጓዙንም ጠቅሰዋል። 

በተጨማሪም እስካሁን ድረስ 1 ሚሊዮን 81 ሺህ 
155 ሊትር ነዳጅ በየብስ ወደ ክልሉ እንዲደርስ መደረጉን 
ዳይሬክተሩ ተናግረዋል።

እንደ ዳይሬክተሩ ገለጻ፤ ለሰብዓዊ ድጋፉ እስካሁን 
የተሰማራው  የጭነት ተሽከርካሪ ብዛት አምስት ሺህ 
648 ሲሆን፤ የተመለሰው አራት ሺህ 52 ነው። ለሰብዓዊ 
ድጋፍ ሥራው እስካሁን ድረስ ከአዲስ አበባ መቐለ 266  
በረራዎች ተከናውነዋል። ይህም ተጠናክሮ የሚቀጥል 
ይሆናል።

አቶ ደበበ አክለውም፤ “በውጭ አካላት የተለያየ 
ነገር ሊባል ይችላል፤ ነገር ግን የኢትዮጵያ መንግሥት 
በፈጠረው ምቹ ሁኔታ በክልሉ ያሉትን ዜጎች በመርዳት 
በኩል 96 ድርጅቶች በመንቀሳቀስ ላይ ናቸው። አጋር 
ድርጅቶቹ የሚፈልጉትን ነገር በማሟላት በኩል እንቅፋት 
የሆነበት ሁኔታ እንደሌለም ላረጋግጥ እወዳለሁ” ብለዋል።  

ዜና

ከ1ኛው ገፅ  የዞረ

ለምለም መንግሥቱ

አዳማ፡-  ትኩረቱን በኢኮኖሚ መዋቅራዊ ሽግግር 
ላይ ያደረገው የኢትዮጵያ ፕሬስ ድርጅት ያዘጋጀው 
ሰባተኛው ስለኢትዮጵያ የፎቶግራፍ አውደርዕይና 
የፓናል ውይይት ትናንት በአዳማ ከተማ ተካሂዷል። 
በመድረኩ ላይ የመወያያ ጽሁፍ በፕላን ሚኒስትሯ 
ዶክተር ፍጹም አሰፋ፣ በገንዘብ ሚኒስትር ዲኤታ 
ዶክተር እዮብ ተካልኝ እና በኢትዮጵያዊው ባለሀብት 
አቶ በላይነህ ክንዴ ቀርቧል።

ዶክተር ፍጹም እንደገለጹት፤ ፈጣን ወይንም ዘላቂ 
የኢኮኖሚ ዕድገት ያለ ኢኮኖሚ መዋቅራዊ ሽግግር 
አይመጣም። ዘላቂ የሆነ የኢኮኖሚ መዋቅራዊ ሽግግር 
ማምጣት ሲቻል ድህነት ይቀንሳል። የመንግሥትም ገቢ 
ያድጋል። በመሆኑም በኢትዮጵያ ዘላቂ ኢኮኖሚ እድገት 
ለማስመዝገብ መዋቅራዊ ሽግግር ያስፈልጋል።

በኢትዮጵያ የኢኮኖሚ እንቅስቃሴ ውስጥ 
ለኢንዱስትሪው ግብአት ሆኖ በማገልገል፣ ከፍተኛ 
የሰው ኃይል በመያዝ ከፍተኛውን ሚና እየተወጣ ያለው 
የግብርናው ዘርፍ እንደሆነ የገለጹት ዶክተር ፍጹም፤ 
መንግሥት ዘርፉን ወደላቀ ደረጃ ለማሸጋገር የሚያስችል 
የተለያዩ ተግባራትን መወጣቱንም አመልክተዋል። 
በአገልግሎት ዘርፉ ግን ብዙ ሥራ ይጠበቃል ብለዋል። 
የቱሪዝም ኢንዱስትሪውን ጨምሮ አገልግሎቱ የዘመነ 

ባለመሆኑ የመጣ ክፍተት እንደሆነም ጠቁመዋል።
ዶክተር እዮብ በበኩላቸው ከሀገራዊ ለውጡ በኋላ 

ኢኮኖሚው ላይ ሰፊ ግምገማ መካሄዱን ጠቅሰው፤ 
የሀገር በቀል ኢኮኖሚ የማሻሻያ እርምጃም ተወስዷል 
ብለዋል። ይሁን እንጂ ኢትዮጵያ ባለፉት የለውጥ ጉዞ 
ውስጥ የኢኮኖሚ እድገት ብታስመዘግብም የኢኮኖሚ 
መዋቅር ሽግግሩ የተሳካ አልነበረም፤ ለዚህ ብዙ መሥራት 
ይጠይቃል ሲሉም ተናግረዋል።

በኢትዮጵያ መዋቅራዊ ሽግግር ለውጥ  ለማምጣት 
ብዝሀነት ባለባት እንደ ኢትዮጵያ ያለች ሀገር ሁሉን 
አስተባብሮ መስራት ወይንም አሳታፊና ፍትሐዊነት 
ያለው አሰራር መከተልን ይጠይቃል ያሉት ዶክተር 
እዮብ፤ በተለይም በጋራ ለምትገነባ ሀገር ፖለቲካው 
የሚያሰራ መሆን ይኖርበታል ብለዋል።

ከዚህም ባሻገር የመደመር ፍልስፍና መተግበር 
እጅግ አስፈላጊ መሆኑን የጠቆሙት ዶክተር እዮብ፤  
መዋቅራዊ የኢኮኖሚ ሽግግር ለማምጣት መንግሥትና 
የግሉ ዘርፍ ተናብበው መሥራት ይጠበቅባቸዋል ሲሉም 
ተናግረዋል። 

እንደ ዶክተር እዮብ ገለጻ፤ ለሚቀጥለው ትውልድ 
ጥሩ ነገር ጥሎ ለማለፍ አንድ ትውልድ ጠንክሮ መስራት 
ወይንም መስዋዕትነት መክፈል ይኖርበታል። ለምሳሌ 
የኮሪያ መንግሥት ከውጭ ወደ ሀገር የሚገባ ምርትን 
ላለመጠቀም ውሳኔ በማስተላለፍ ሕዝቡ ለሀገሩ 

መስዋዕትነት እንዲከፍሉ አድርጓል። እንዲህ ያሉ ጠንከር 
ያሉ እርምጃዎች ለውጥን ውጤታማ እንደሚያደርጉ 
ያሳያል።

ዶክተር እዮብ መንግሥት ለግብርናው ዘርፍ 
የሰጠውን ትኩረትም በተመለከተ ለመስኖ ሥራ 
የተሰጠውን ትኩረት እንደማሳያ ጠቅሰዋል።  ለአነስተኛ 
የመስኖ ሥራ በአመት ቢያንስ እስከ ግማሽ ሚሊዮን ብር 
የበጀት ድጋፍ እየተደረገ ነው። አርሶአደሩ ከባንክ ብድር 
የሚገኝበት ሁኔታም እየተመቻቸ ነው። ነገር ግን ግብርና 
ላይ ብቻ እየዘመሩ ከመቆየት ጎን ለጎን ኢንዱስትሪው 
ላይም መንቀሳቀስ ይጠበቃል ብለዋል።

ኢትዮጵያዊው ባለሀብት አቶ በላይነህ ክንዴ 
በበኩላቸው ፤ የኢኮኖሚ መዋቅራዊ ሽግግር መልካም 
ዕድሎችም ተግዳሮቶችም እንዳሉት አንስተዋል። 
ከመልካም ዕድሎቹም ለማንኛውም ሥራ ምቹ የሆነ 
የአየር ፀባይ መኖር፣ መንግሥት የ 10 አመት መሪ ዕቅድ 
ነድፎ ተግባራዊ እንቅስቃሴ ማድረጉ፣ በሥራ ላይ 
የሚገኙ ፕሮጀክቶችን በጊዜ ሰሌዳ ለማጠናቀቅ ጥረት 
መደረጉ፣ የአረንጓዴ አሻራ መርሃግብር እና የበጋ ስንዴ 
የመስኖ ልማትን ለአብነት ጠቅሰዋል። 

ባለሀብቱ እንደተግዳሮት ያነሱት በቴክኖሎጂ 
የታገዘ ሥራ አለመሰራቱ እንደሀገር ወደኋላ መጎተቱን 
አመልክተው በተለይም ግብርናው አሁንም ከተለምዶ 
አስተራረስ አለመውጣቱና በሜካናይዜሽን አለመታገዙ 

እንዲሁም ገበሬው የባንክ ብድር አለማግኘቱን 
በውጤታማነቱ ላይ ተጽዕኖ መፍጠሩን አመልክተዋል። 
በኢንዱስሪው ዘርፍም የውጭ ምንዛሪ አቅርቦት እጥረት 
እንደጎዳው ጠቅሰዋል።

የኢትዮጵያ ፕሬስ ድርጅት ዋና ሥራአስፈጻሚ አቶ 
ጌትነት ታደሰ፤ በአውደርዕዩ ከ1950ዎቹ ጀምሮ በሀገር 
ላይ የነበሩ የልማት ፍላጎቶች፣ የመሪዎች ሚና፣ የሕዝብ 
ጥያቄና መልስ ይሰጥበት የነበረውን መንገድ፣ ከሀገራዊ 
ለውጡ በኋላ ያለፉ ዓመታት የድጋፍና የተቃውሞ 
ሰነዶችን የያዙ ፎቶግራፎች የሚያሳዩት ተሻግረን 
የመጣንባቸው መንገዶች ናቸው ሲሉ ለታዳሚዎቹ 
ገልጸዋል።

ድርጅቱ በዚህ መልኩ የተሰነዱትን የፎቶአውደርይ 
ስለኢትዮጵያ ሲያዘጋጅ ብሩህ እሳቤና ሻካራ እጅ 
ያላቸው እንደ አቶ በላይነህ ክንዴ ያሉ ብርቱ ኢትዮጵያዊ 
ሰራተኞች እንዲናገሩ ነው ሲሉም ተናግረዋል።  ጊዜው 
የምክክር እንደሆነና የመገናኛ ብዙሃንም አጀንዳ 
አድርገው ማዘጋጀት እንዳለባቸው፣ የኢትዮጵያ ፕሬስ 
ድርጅትም ይህንኑ እያደረገ መሆኑን አመልክተዋል። 

የፎቶ አውደርዕይውንም ሆነ የውይይት መድረኩን 
በአድናቆት የገለጹት አንዳንድ የውይይቱ ተሳታፊዎች 
የግብርና ሥራው የበለጠ ትኩረት ማግኘት እንዳለበት 
አስምረውበታል።

ጉዳይ ሚኒስትር ሰርጌይ ላቭሮቭን በጽሕፈት ቤታቸው 
ተቀብለው አነጋግረዋል።

ከውይይቱ በኋላ ሁለቱ የሥራ ኃላፊዎች ለጋዜጠኞች 
መግለጫ የሰጡ ሲሆን፤ ውይይታቸው በሀገራዊ፣ ቀጠናዊና 
ዓለም አቀፋዊ ጉዳዮች ላይ ትኩረቱን ያደረገ እንደነበር 
አብራርተዋል።

አቶ ደመቀ መኮንን በመግለጫቸው፥ ከሰርጌይ ላቭሮቭ 
ጋር ውጤታማ ውይይት ማድረጋቸውን ጠቅሰው፤ በጋራ 
ጉዳዮች ላይ ይበልጥ ተባብሮ ለመሥራትና ግንኙነታቸውን 
አጠናክረው ለማስቀጠል መስማማታቸውን አስረድተዋል።

ባለፉት ሁለት ዓመታት የውጭ ኃይሎች ኢትዮጵያ ላይ 
ያልተገባ ጫና ለመፍጠርና የኢትዮጵያን ጉዳይ የተባበሩት 
መንግሥታት የጸጥታው ምክር ቤት አጀንዳ ለማድረግ ዘርፈ 
ብዙ ጥረቶች እያደረጉ ነበር ያሉት አቶ ደመቀ፤ ኢትዮጵያ 
ሉዓላዊነቷን እንድታስጠብቅ ሩሲያ ከኢትዮጵያ ጎን 
በመቆሟ ኢትዮጵያ ምስጋናዋን ታቀርባለች ብለዋል።

እንደ አቶ ደመቀ ገለጻ፣ ታላቁ የሕዳሴ ግድብን 
በተመለከተ በኢትዮጵያ፣ ሱዳንና ግብጽ የሚደረገውን 
የሦስትዮሽ ድርድር በተመለከተ ኢትዮጵያ እያራመደችው 
ያለውን በመርህ ላይ የተመሰረተ አቋም በተመለከተ 
ለሚኒስትሩ ገለጻ እንዳደረጉላቸውም አቶ ደመቀ 
ተናግረዋል።

አክለውም፣ በሰሜኑ የሀገሪቱ ክፍል የተከሰተውን 
ችግር በሰላማዊ መንገድ ለመፍታት የኢትዮጵያ መንግሥት 
ያሳየው ቁርጠኝነትና ከጉዳዩ ጋር በተገናኘ እያከናወናቸው 
ያሉ ተግባራትን በተመለከተ ማብራሪያ እንደተሰጣቸው 
ገልጸዋል።

አዲስ አበባ በመጪዎቹ ወራት የሚካሄደውን የአፍሪካ-
ሩሲያ የትብብር መድረክ እንድታዘጋጅ መመረጧን 

አስታውሰው፤ ኢትዮጵያ ከሩሲያ ጋር በመተባበር 
ለስብሰባው ስኬታማነት የበኩሏን እንደምትወጣም 
ለሚኒስትሩ ቃል ገብተውላቸዋል።

የሩስያው የውጭ ጉዳይ ሚኒስትር ሰርጌይ ላቭሮቭ 
በበኩላቸው ኢትዮጵያ ከሩስያ ጋራ ባላት ውጤታማ 
ግንኙነት ደስተኞች ነን ብለዋል። አክለውም፣ የሁለቱ ሀገራት 
የጋራ ኮሚሽን ስብሰባ እንዲካሄድ ሩስያ ፍላጎት እንዳላትም 
ገልጸዋል።

ሩስያ ከኢትዮጵያ ጋር በዓለም አቀፍ እና ቀጠናዊ 
ጉዳዮች ዙሪያ በጋራ መሥራቷን አጠናክራ እንደምትቀጥልም 
ቃል ገብተዋል።

ከውይይቱ መጠናቀቅ በኋላ አቶ ደመቀ መኮንን 
ከሰርጌይ ላቭሮቭ ጋር በመሆን አዲስ አበባ በሚገኘው 
የሩሲያ ኤምባሲ ቅጥር ጊቢ ችግኝ ተክለዋል። 

ሰርጌይ ላቭሮቭ ከኢፌዴሪ ፕሬዚዳንት ወይዘሮ 
ሳሕለወርቅ ዘውዴ ጋር ሁለቱ ሀገራት የሁለትዮሽ 
ግንኙነታቸውን ማጠናከር በሚችሉባቸው ጉዳዮች ዙሪያ 
መወያየታቸውንም ለማወቅ ተችሏል። 

በተያያዘ ዜና ላቭሮቭ መቀመጫቸውን አዲስ አበባ 
ላደረጉ የዲፕሎማቲክ ማሕበረሰብ አባላት መግለጫ 
ሰጥተዋል። ላቭሮቭ በመግለጫቸው ምዕራባውያን በሩሲያ 
ላይ ያልተገባ እና ተቀባይነት የሌለው ማዕቀብ ሲጥሉ 
የአፍሪካ እና የእስያ አገራት ባለመተባበራቸው ሩሲያ 
ታመሰግናለች ብለዋል።

አሜሪካ በዩክሬን እና ሩሲያ መካከል ባለው ጦርነት 
የያዘችው አቋም ተቀባይነት የለውም ያሉት ሚኒስትሩ፤ 
አሜሪካን ጨምሮ ምዕራባውያን ሀገራት የጦር መሣሪያ 
ከመስጠት ጀምሮ ዩክሬንን በመደገፍ በሩሲያ ላይ ጫና 
ለመፍጠር የሄዱበት ርቀት ተቀባይት እንደሌለውም 
አስረድተዋል።

ያለፉት አራትና አምስት ዓመታት በኢትዮጵያ 
ታሪክ ውስጥ ታይቶ በማይታወቅ ደረጃ ተስፋና መከራ፣ 
አንድነትና ልዩነት፣ ዓለም አቀፋዊ አድናቆትና ውግዘት፣ 
እመርታና ጉተታ፣ ነጻነትና ግጭት የተስተናገደበት ጊዜ 
እንደነበረም ገልጸዋል። 

በቅርብና በሩቅ ያሉ ታሪካዊ ጠላቶቿ በየጊዜው 
እየተነሡ ገዝግዘው ሊጥሏት ያላደረጉት ጥረት እንዳልነበረ 
የጠቀሱት ጠቅላይ ሚኒስትር ዐቢይ፤ የኢትዮጵያን ስም 
በማጠልሸት፤ በዓለም አቀፍ መድረኮች ላይ ፍትሕን 
በመንፈግ፤ የባሕር በር በማሳጣት እና ወንዞቿን 
እንዳትጠቀም በማድረግ ተፅዕኖ ሊያደርጉ ቢሞክሩም 
ኢትዮጵያ እንደ ወርቅ በእሳት ተፈትና፣ በልጆቿ ጥረትና 
በፈጣሪዋ ፈቃድ ተጠብቃ እንደ ሀገር መቀጠል መቻሏ 
እጅግ የሚደንቅ መሆኑን አብራርተዋል፡፡ 

ጠቅላይ ሚኒስትሩ ኢትዮጵያ የሚለው ስም 
ለችግሮች ያለመንበርከክ፣ በፈተና ሳይበገሩ የማለፍና 
እንቅፋቶችን ተሻግሮ ድል የማድረግ የክብር ስም ነው 
ብለዋል፡፡

ጠቅላይ ሚኒስትር ዐቢይ እንደገለጹት፤ ኢትዮጵያ 
በበርካታ ተጽዕኖዎች ውስጥ እያለፈች እና ብዙ 
ተግዳሮቶች እያጋጠሟት ባለፉት ዓመታት አበቃለት 
የተባለው የሕዳሴ ግድብ ሙሌት መከናወንና ኃይል 
ማመንጨት፤ በአረንጓዴ አሻራ የተመዘገቡ ድሎች እና 
የስንዴ ምርት ላይ የታየው እምርታ አበረታች መሆኑን 
ጠቁመዋል፡፡

በሌላ በኩል የሀገረ መንግሥት ግንባታው መልክ 
ይዞ ሳይጠናቀቅ፣ ባለፉት ሃምሳ ዓመታት ውስጥ ፈጣንና 
ተከታታይ ሥር ነቀል ለውጦች ሀገራችንን እንደገጠሟት 

ከ1ኛው ገፅ  የዞረ አንስተው፤ አብዮቶች፣ የእርስ በርስ ጦርነቶች፣ 
ወረርሽኞች፣ ከፍተኛ ርሃቦች፣ ሰው ሠራሽና ተፈጥሯዊ 
ቀውሶች ከፍተኛ ተጽዕኖ ቢያሳርፉባትም ኢትዮጵያ 
ፈተናዎቿን በድል መወጣቷን ጠቁመዋል፡፡

በጽኑ ማንነታችንና በፈጣሪ እገዛ ከክረምቱ ባሻገር 
የሚመጣው ብሩህ ጸደይ ጎልቶ ይታየናል፤ ከጨለማው 
ማዶ ደማቅ ብርሃን እንዳለ እናውቃለንም ብለዋል፡፡ 

ባለፉት ዓመታት ግጭቶች እንደነበሩ እና የሰው 
ሕይወት መቀጠፉን ያነሱት ጠቅላይ ሚኒስትር ዐቢይ፤ 
ዒላማ እንጂ ዓላማ በሌላቸው ሰዎች የወገኖቻችን ደም 
በከንቱ የፈሰሰባቸው ጊዜያት አሳዛኝ መሆናቸውንና 
እንደ ትውልድም አሳፋሪ መሆናቸውን ገልጸዋል፡፡

ለውጡ የመጣው የኢትዮጵያን ጥቅም ለማስከበር 
ብቻ መሆኑን የተረዱ፣ በተለይ በዓባይና በአፍሪካ ቀንድ 
ላይ ከፍተኛ ፍላጎት ያላቸው አካላት በቀጥታና በተዘዋዋሪ 
መንገዶች የጥፋት ናዳቸውን ሲያጎርፉ እንደነበር 
የጠቀሱት ጠቅላይ ሚኒስትር ዐቢይ፤ ሚዲያዎች እና 
ተቋማት የዚህ መሳሪያዎች እንደነበሩ ጠቁመዋል፡፡ 
ሆኖም  የእነሱ ጥረትና ሙከራ ያንቀላፋውን ኢትዮጵያዊ 
አንድነትና ቁጣ ቀሰቀሰው እንጂ እንዳልጣለው 
ተናግረዋል፡፡ በዚህም የዓድዋ ድልም በዚህ ዘመን 
መደገሙንና ያንዣበበው ሀገር የመበታተን ጥቁር 
ደመናም መገፈፉን አብራርተዋል። 

አመስጋኝ መሆን ያለፈውን ዘመን በአሸናፊነት፣ 
ያለንበትን ወቅት በዕድለኝነት፣ መጪውን ጊዜ ደግሞ 
በብሩህ ተስፋ እንድንመለከተው የሚያደርግ ታላቅ 
ኃይል አለው ያሉት ጠቅላይ ሚኒስትሩ፤ ኢትዮጵያውያን 
በየቋንቋቸውና በየእምነታቸው ከልባችው የኢትዮጵያን 
አምላክ እንዲያመሰግኑ ጥሪ አቅርበዋል፡፡

በአዳማው ስለ ኢትዮጵያ መድረክ፡-

ኢትዮጵያና ሩሲያ ግንኙነታቸውን... “ሕይወታችንን ሊያጨልሙ የሚቋምጡ...

- ያለኢኮኖሚ መዋቅራዊ ሽግግር ዘላቂ ዕድገት እንደማይመጣ ተወስቷል፤
- በኢኮኖሚ ሽግግሩ ፈተናንም ዕድልንም መጠቀም እንደሚገባ ተጠቁሟል፤

ሚኒስትሩ አቶ ቀጄላ መርዳሳ ባደረጉት ንግግር 
በህብረትና በመተሳሰብ የሰራችሁት ሥራ ተምሳሌት 
በመሆኑ እንኳን ደስ አላችሁ ብለዋል፡፡

ያመጣችሁት ውጤት ከበቂ በላይ ነው ያሉት አቶ 
ቀጄላ በዚህም ኮርተንባችኋል፤ ከፍ ያለ ምስጋናም 
እናቀርባለን ብለዋል፡፡

የአዲስ አበባ ከተማ ከንቲባ አዳነች አቤቤ 
በበኩላቸው፤ ትውልድ የሚኮራበት አገር የሚገነባበት 
ታሪክ ሰርታችኋል፣ ያሸነፋችሁት በአትሌቲክስ ብቻ 

ከ1ኛው ገፅ  የዞረ ሳይሆን ኢትዮጵያ ልጆቿ በማንኛውም መድረክ 
እንደማትወድቅ በታሪክ አጽፋችኋል፣ መደጋገፍና አብሮ 
መኖርን አስተምራችኋል፡፡ለዚህም ከፍ ያለ ምስጋና 
ይገባችኋል ሲሉ ተናግረዋል፡፡

የኢትዮጵያ አትሌቲክስ ፌዴሬሽን ፕሬዚዳንት 
ኮማንደር ደራርቱ ቱሉ በበኩሏ ለመላ ኢትዮጵያውያን 
የእንኳን ደስ አላችሁ መልዕክት አስተላልፋለች፡፡

ኮማንደር ደራርቱ ኢትዮጵያ በዓለም ደረጃ ከፍ ብላ 
እንድትታይ ሆኗል፣ ይህም አብሮ መስራት በመቻላችን 
ነው ስትል የድሉን ሚስጢር ገልጻለች፡፡

ጀግኖቻችን እንኳን ደህና... በአቀባበል ስነስርአቱ ላይ ሚኒስትሮችና ከፍተኛ 
የመንግስት ባለስልጣናት፣ የኢትዮጵያ ኦሊምፒክ ኮሚቴ 
ፕሬዚዳንት ዶክተር አሸብር ወልደጊዮርጊስ፣የኢትዮጵያ 
እግር ኳስ ፌዴሬሽን ፕሬዚዳንት አቶ ኢሳያስ ጅራ፣ 
የኢትዮጵያ አትሌቲክስ ፌዴሬሽን ሥራ አስፈጻሚ ኮሚቴ 
አባላት፣ እንዲሁም የአትሌት ቤተሰቦች ተገኝተዋል። 

ጀግኖቹም በስካይላይት ሆቴል ካደሩ በኋላ 
በዛሬው እለትም  ከጠዋት 2:30 ጀምሮ በተዘጋጀላቸው 
ክፍት አውቶቡስ ከሕዝብ ጋር ደስታቸውን እየተጋሩ  
በእስጢፋኖስ ፣ 4 ኪሎ ፣ ፒያሳ ፣ ቸርችል ጎዳና 
አድርገው በለገሀር ደማቅ አቀባበል ወደ ተዘጋጀበት 
መስቀል አደባባይ  የሚያቀኑ ይሆናል። በመቀጠልም 

በቤተ መንግስት ከፍተኛ የመንግስት የሥራ ኃላፊዎችና 
ጥሪ የተደረገላቸው እንግዶች በተገኙበት የእውቅናና 
የማበረታቻ ሽልማት እንደሚበረከትላቸው  ይጠበቃል።

በሻምፒዮናው ታምራት ቶላና ጎተይቶም ገብረስላሴ 
በማራቶን፣ ለተሰንበት ግደይ በ10ሺ፣ ጉዳፍ ጸጋይ በ5ሺ 
ሜትር የወርቅ ሜዳሊያ ሲያስመዘግቡ፣ ለሜቻ ግርማ 
በ3ሺ ሜትር መሰናክል፣ ሞስነት ገረመው በማራቶን፣ 
ወርቅውሃ ጌታቸው በ3ሺ ሜትር መሰናክልና ጉዳፍ 
ጸጋይ በ1500 ሜትር የብር ሜዳሊያ አስመዝግበዋል። 
ሁለቱን የነሐስ ሜዳሊያዎች ደግሞ በሴቶች 5ሺ ሜትር 
ዳዊት ስዩምና መቅደስ አበበ በ3ሺ ሜትር መሰናክል 
ማስመዝገባቸው ይታወሳል።

ርዕሰ አንቀፅ

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ 

አስኪያጅ
ስልክ ቁጥር - 011-126-42-22

ዋና አዘጋጅ
አንተነህ ኃ/ብርሃን ወ/መድህን

አድራሻ 
ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 

	 • ወርቁ ማሩ

	 • ኃይሉ ሣህለድንግል

	 • አልማዝ አያሌው

	 • እስማኤል አረቦ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

በኦሪገን፣ አሜሪካ አስተናጋጅነት በተካሄደው 18ኛው 
የዓለም አትሌቲክስ ሻምፒዮና ላይ ኢትዮጵያውያን አትሌቶች 
ያስመዘገቧቸው አስደናቂ ድሎች አገራቸውን ያኮሩ፤ ዓለምንም 
ያስገረሙ ናቸው፡፡ ኢትዮጵያ በጀግኖች ልጆቿ አማካኝነት 
ባስመዘገበቻቸው 10 ሜዳሊያዎች (አራት የወርቅ፣ አራት የብር 
እና ሁለት የነሐስ) በአስተናጋጇ አሜሪካ ብቻ ተበልጣ ሁለተኛ 
ደረጃን ይዛ አጠናቃለች፡፡ 

ውጤቱ ኢትዮጵያውያንን በእጅጉ ያስደሰተ እንደሆነ 
ታዝበናል፡፡ ኢትዮጵያውያን አትሌቶች በውድድሩ ላይ 
ያስመዘገቡት ውጤት በበርካታ ችግሮች ውስጥ ለምትገኘው 
ኢትዮጵያና ለዜጎቿ ከስፖርታዊ ድል የተሻገረ ትርጉም አለው። 
ከበርካታ የአገሪቱ አካባቢዎች የሚሰሙ አሳዛኝ የንፁሃን 
ግድያዎች፣ መፈናቀሎች፣ የሰላም እጦት፣ የኑሮ ውድነት ችግሮች 
… ኢትዮጵያውያንን አሳዝነዋል፤ አስጨንቀዋል፡፡ 

በዚህ መከራ መሐል የታዩት የጀግኖቹ ኢትዮጵያውያን 
አትሌቶች አንፀባራቂ ድሎች ኢትዮጵያውያንን ያነቃቁና 
ከተባበሩና ከሁሉም ነገር በፊት አገራቸውን አስቀድመው ከተነሱ 
በችግሮቻቸው ላይ ድል እንደሚቀዳጁ ያስገነዘቡ ሆነዋል፡፡          

ባለፉት ወራት ስለኢትዮጵያ በርካታ የውሸት ዜናዎችን 
ሲያሰራጩ የከረሙት የምዕራቡ ዓለም መገናኛ ብዙኃን 
የኢትዮጵያን ድልና የአትሌቶቹን ብቃት አወድሰዋል፡፡ 
ድሎቹ ኢትዮጵያውያን በርካታ መከራዎች ቢገጥሟቸውም 
እንደሚያንሰራሩና በመጨረሻም የድል ባለቤት እንደሚሆኑ 
ማሳያዎች እንደሆኑ እነዚህ ስለኢትዮጵያ ክፉ ክፉውን ብቻ 
ሲናገሩ የከረሙት መገናኛ ብዙኃን ዐይተዋል፡፡      

ኢትዮጵያውያን በአገሪቱ የተለያዩ አካባቢዎች በሚፈፀሙ 
አሳዛኝ የንፁሃን ግድያዎች፣ መፈናቀሎች፣ የሰላም እጦት፣ የኑሮ 
ውድነት ችግሮች … ቢያዝኑና ቢጨነቁም፤ ጀግኖች አትሌቶች 
በዓለም አትሌቲክስ ሻምፒዮና ባስመዘገቡት ድል እንደተደሰቱ 
ሁሉ ማኅበራዊ፣ ምጣኔ ሀብታዊና ፖለቲካዊ ችግሮች የፈጠሩትን 
አሳዛኝ ገፅታንም መለወጥ እንደሚቻል ድሉ ትምህርት ሰጥቶ 
አልፏል፡፡ አትሌቶቹ ድሉን ያስመዘገቡት ከራሳቸው ይልቅ 
አገራቸውን አስቀድመው፣ በወኔ፣ በትብብር፣ በቁርጠኝነትና 
በጽናት ባደረጉት ስፖርታዊ ተጋድሎ ነው፡፡

ኢትዮጵያ የገጠሟትን ዘርፈ ብዙ ፈተናዎች ድል ለማድረግ 
ከግል ጥቅም ይልቅ ኢትዮጵያን ማስቀደም ይገባል፡፡ ከግላዊ 
ዓላማና ስንቅ ይልቅ አገራዊ ዓላማ መያዝ ያስፈልጋል፡፡ ለአገር 
ጥቅምና ኩራት የሚከፈል ዋጋ መራራ ቢሆንም ውጤቱ 
ግን ጣፋጭና የሚያኮራ ነው፡፡ የአትሌቶቹ የድል ምስጢር 
አገርንና ሕዝብን መውደድ እንደሆነ ሁሉ ኢትዮጵያን ከህመሟ 
ለመፈወስ በቅድሚያ አገርንና ሕዝብን መውደድና ማክበር 
ይገባል፡፡ 

የአገርና የሕዝብ ፍቅር ያለው ግለሰብና ቡድን ሁልጊዜም 

ኢትዮጵያ እንድታሸንፍ ከጀግኖቹ አትሌቶች እንማር!
አንተነህ ቸሬ ቢሆን ኃላፊነት ይሰማዋል፡፡ ኃላፊነቱን ለመወጣት ደግሞ 

ከሌሎች ጋር ስለመተባበር፣ በጥንቃቄና በፅናት ስለመራመድ 
ብሎም ስለማሸነፍ ያስባል፤ ይተጋል፡፡       

አገር ከችግር የምትላቀቀው በሁሉም ዜጎች ትብብር እንጂ 
በተናጠል እርምጃ አይደለም፡፡ አትሌቶቹ በትብብር የቡድን 
ስራ ሰርተው ድል እንዳስመዘገቡ ሁሉ ኢትዮጵያውያንም 
በችግሮቻቸው ላይ ድል ለመቀዳጀት በትብብር መስራታቸው 
አስገዳጅ ይሆናል፡፡ በትብብር ያልተሰራ ስራ ዘላቂና አስተማማኝ 
ውጤት የማስገኘት እድሉ አነስተኛ ነው፡፡ ስለሆነም አቅምን 
አሰባስቦና ደምሮ በቅንጅት ለመሰለፍ ቁርጠኝነትና ዝግጁነት 
ሊኖር ይገባል፡፡

የኢትዮጵያ ችግሮች ለመፍታት የሚያስፈልገው ሌላው 
ግብዓት ጽናት ነው፡፡ በኦሪገን የዓለም አትሌቲክስ ሻምፒዮና 
ድል ያስመዘገቡ ጀግኖች አትሌቶች እንዴት እስከመጨረሻው 
ድረስ በጽናት እንደተፋለሙ ተመልክተናል፡፡ አትሌቶቹ ተስፋ 
ሳይቆርጡ እስከመጨረሻው ድረስ ተፋልመው ያስመዘገቧቸው 
አስደናቂ ድሎች ኢትዮጵያውያንን ቁጭ ብድግ ያደረጉና በደስታ 
ያስለቀሱ ነበሩ፡፡  

የኢትዮጵያ ችግሮችም እልህ አስጨራሽ ትግል፣ ጽናትንና 
ተስፋ አለመቁረጥን የሚጠይቁ ናቸው፡፡ አንዱ ችግር ሲፈታ 
ሌላ የችግር ምንጭ እንደሚፈልቅ ዐይተናል፡፡ እነዚህን ችግሮች 
ጠራርጎ ለማስወገድ ደግሞ ተስፋ አለመቁረጥ ያስፈልጋል፡፡ 
የሁሉንም ችግሮች ምንጭ ለማድረቅ የሚያስችል የጽናት ኃይል 
መታጠቅ እጅግ አስፈላጊ ነው፡፡ 

ኢትዮጵያውያን አንዱን ችግር ከፈቱ በኋላ፣ ሌላ ችግር 
ሲፈጠር ተስፋ የሚቆርጡ ከሆነ ሁለ ገብ ድል አይገኝም፡፡ 
የዘላቂና አስተማማኝ ድል ባለቤት ለመሆን ችግሮች በየጊዜውና 
በየቦታው ሊፈጠሩ እንደሚችሉ ቀድሞ መጠበቅና መዘጋጀት 
እንዲሁም ሁሉንም ችግሮች ለመጋፈጥ በጽናት መቆም ይገባል!     

ጀግኖቹ አትሌቶች እዚህ ደረጃ ደርሰው ይህን የመሰለ 
አኩሪ ገድል ያስመዘገቡት ብዙ ውጣ ውረዶችንና መሰናክሎችን 
አልፈው ነው፡፡ ኢትዮጵያም ያጋጠሟት ችግሮች መፍትሄ 
እንዲያገኙ ብዙ ውጣ ውረዶችንና መሰናክሎችን በጽናት ማለፍ 
ይጠበቃል፡፡        

ከዚህ ቀደምም ኢትዮጵያ በየዘመናቱ፣ በተለያዩ ችግሮች 
ውስጥ ሆና በትውልዶች ውስጥ የነበሩ ጀግኖች አትሌቶች 
አገራቸው ከመከራዋ ቀና እንድትል በርካታ አስደናቂ 
ትንቅንቆችን አድርገው ኢትዮጵያን አኩርተዋል፡፡ በኦሊምፒክ 
ውድድር አሸንፎ የወርቅ ሜዳሊያ የወሰደ የመጀመሪያው ጥቁር 
አፍሪካዊ መሆን የቻለው የማራቶኑ ፈርጥ ጀግናው ሻምበል 
አበበ ቢቂላ ‹‹ሮምን በባዶ እግሩ የወረረው ብቸኛው ኢትዮጵያዊ 
ወታደር›› ተብሎ በኢጣሊያ ጋዜጦች ሲሰየም የአበበ ድል ብዙ 
ትርጉም ነበረው፡፡ 

የአበበ የሮም፣ ኢጣሊያ፣ ድል ኢትዮጵያን በግፍ በመውረር 

በኢትዮጵያና ዜጎቿ ላይ ተነገሮ የማይታመን፣ ተቆጥሮ 
የማያልቅ አሰቃቂ በደልና ግፍ የፈፀመውን የፋሺስቱ የቤኒቶ 
ሙሶሊኒ መንግሥትን እንድናስታውስ ስለሚያደርገን ድሉ 
ከስፖርታዊ ድልነት የዘለለ ትርጉም እንዳለው አንዘነጋውም፡፡ 

በውድድሩ ማግሥትም የኢጣሊያ ጋዜጦች ‹‹ኢትዮጵያን 
ለመውረር የኢጣሊያ አገር ወታደር ሁሉ አስፈልጎ ነበር፤ 
ጣሊያን ኢትዮጵያን ለመውረር ግዙፍ ጦር አዝምቶም ነበር፡፡ 
ኢትዮጵያ ግን አንድ ወታደር ብቻ ልካ ድፍን ሮምን ወረረችው 
…›› የሚል ጽሑፍ ይዘው የመውጣታቸው አንድምታም 
ለኢትዮጵያውንም ሆነ ለቀሪው ዓለም ብዙ ትርጉም ነበረው፤ 
አለውም፡፡ 

የሻምበል አበበ ድል የኢትዮጵያና የእርሱ ስምና ዝና 
በመላው ዓለም እንዲናኝ ከማድረጉም ባሻገር ብዙ ጥቁር 
አፍሪካውያን በዓለም አቀፍ ውድድሮች እንዲሳተፉ በር 
ከፍቷል። የአሁኑ የአትሌቶቻችን ድልም ሌሎች ተተኪ 
ኢትዮጵያውያን ወደ መስኩ እንዲመጡና የአገራቸውን ስም 
በበጎ እንዲያስጠሩ እንደሚያነሳሳ አያጠራጥርም፡፡  

ሻምበል አበበ ቢቂላ በሮም ኦሊምፒክ ያስመዘገበውን 
ድል ለየት የሚያደርገው በባዶ እግሩ ሮጦ ያስመዘገበው ድል 
መሆኑ ነው፡፡  አበበ ቢቂላ የማራቶንን ርቀት ሮጦ ያሸነፈውና 
ሪከርድ ያስመዘገበው በባዶ እግሩ መሆኑ ደግሞ የመላ ዓለም 
ስፖርት አፍቃሪዎችን በእጅጉ ያስደነቀ …የአበበ በቂላን ስምና 
የኢትዮጵያን ዝና በመላው ዓለም ተቀርፆ እንዲቀር ያደረገ 
ነበር፡፡   

ጋዜጠኞች አበበ ለምን ያለ ጫማ በባዶ እግሩ እንደሮጠ 
ጠይቀውት ‹‹ … እኛ ኢትዮጵያውያን ሁሌም የምናሸንፈው 
በጀግንነትና በወኔ እንደሆነ ለዓለም ህዝብ ለማሳወቅ በመፈለጌ 
ነው…›› ብሏል፡፡ እንግዲህ ሻምበል አበበ ከዓመታት በፊት 
በኢትዮጵያ ላይ በግፍ ወረራ ፈፅማ በነበረችው አገር ዋና 
ከተማ ላይ በባዶ እግሩ ሮጦ፣ የተወዳደረበትን ሩጫ ክብረ 
ወሰን በማሻሻል ጭምር ማሸነፉ እንዲሁም በባዶ እግሩ 
የሮጠበት ምክንያት ለዛሬው ትውልድም ትልቅ ትምህርት 
የሚሰጥ መነቃቂያና መነቃነቂያ ነው፡፡     

የኢትዮጵያን ችግሮች ለመፍታት ወኔ ያስፈልጋል፡፡ 
ሻምበል አበበ ‹‹እኛ ኢትዮጵያውያን ሁሌም የምናሸንፈው 
በጀግንነትና በወኔ እንደሆነ ለዓለም ህዝብ ለማሳወቅ በመፈለጌ 
ነው…›› እንዳለው ኢትዮጵያ በሁሉም መስኮች አሸናፊ 
እንድትሆን የአሸናፊነት ወኔ ሊኖር ይገባል፡፡ ልብ ከደከመና 
ተነሳሽነት ከሌለ አሸናፊነት የማይታሰብ ነው፡፡

ስለሆነም ጀግኖች አትሌቶች በአገር ፍቅር፣ በትብብርና 
በጽናት አስደናቂ ድል እንዳስመዘገቡ ሁሉ፤ ኢትዮጵያ 
ከገጠሟት ዘርፈ ብዙ ችግሮች እንድትላቀቅ ኢትዮጵያውያን 
የአገራቸውን ጥቅም በማስቀደም፣ በጋራ መስራትና በጽናት 
መሰለፍ ይጠበቅባቸዋል!  

ኢትዮጵያ በጠላቶቿ  ምክንያት   በየዘመኑ በተለያዩ  ፈተናዎች ውስጥ  አልፋለች። ፈተናዎቹ የፈጠሩትን  የፅልመት  
ግርዶሾችን   ለመሻገርም  ብዙ መስዋእትነት ከፍላለች። ጠላቶቿ  ሁሌም ቢሆን  ተኝተውላት ስለማያድሩ  እስከ ዛሬ  
ድረስ  በፈተናዎችና ፈተናዎች በሚወልዷቸው ጽልመቶች  ውስጥ  ለመጓዝ   ተገድዳለች። 

አገሪቱ በተደራራቢ ፈተናዎች ውስጥ የማለፏ  እውነታ  እንደ ሕዝብ  በእሳት እየተፈተንን እንድንጠራ ዕድል 
ሰጥቶናል፤ እንደ ሕዝብም በየዘመኑ መልካቸውን   እየቀየሩ የሚገዳደሩንን  ጠላቶቻችንን  ከፍ ባለ  አገራዊ   ጽናት እና 
የአሸናፊነት  መንፈስ ድል እየነሳን   የአሸናፊነት  የታሪክ  ምዕራፎቻችንን  በቀጣይነት መጻፍ ችለናል። 

በአንድ በኩል እንደአገር  እንዳንቆም  የሚፈልጉ ታሪካዊ  ጠላቶቻችንና  ከነሱ ጋር  በግልጽም ሆነ በስውር አጋር 
ሆነው የሚንቀሳቀሱ  ኃይሎች  የፈጠሩብንም ሆነ እየፈጠሩብን  ያለው  ተግዳሮት  በየዘመኑ  ራሳችንን ለመሆን 
የምናደርገውን ጥረት  ለማደናቀፍ ያለመ ነው። 

ያለንን የተፈጥሮ  እና የሰው ሀብት  አቀናጅተን  ለቀደመው  የስልጣኔ  ዘመናችን    ትንሳኤ  እንዳናመጣ፤ ግልፅ 
ከሆነ ጣልቃ ገብነት  ጀምሮ  የአገር ውስጥ   ባንዳዎችን  በመጠቀም  የህገ መንግስቱን  ህልውና  ስጋት ውስጥ 
የሚጨምሩ  ተግባራትን በአደባባይ  ሲፈጽሙ   ተስተውሏል።

የአገሪቱን ሕዝቦች  በዘርና  በኃይማኖት   ከመከፋፈል ጀምሮ  በባንዳዎች  አማካኝነት  የተዛቡ  የታሪክ ትርክቶችን  
በመፍጠር  ከሁሉም በላይ የሕዝቡ  አቅም የሆነውን አንድነቱን፤ ኃይማኖታዊና ባህላዊ እሴቶቹን  ተፈታትነዋል። 
የአገሪቱን  ሉአላዊ ጥቅሞች  የፈተኑና አሁንም እየፈተኑ ያሉ ሴራዎችን  አቅደው  ተግብረዋል። 

እንደ ሕዝብ ከቆምንበት ተነስተን  ለመራመድ  ጥረት ባደረግንባቸው ወቅቶች ሁሉ  እነዚህ ጠላቶቻችን ጉዟችንን 
በማደነቃቀፍ ወዳሰብንበት  እንዳንደርስ፤ ተስፋችንን ሕያው አድርገን እንዳንጨብጥ፤  በዘመናት  መካከል   የነበረውን 

በፈተና ውስጥ የመጓዝ ጥንካሬያችን ራሳችንን 
ከመሆን ጽናት የመነጨ ነው!

የትውልዶች መሻት /ወደ ቀደመው  የስልጣኔ ዘመን መመለስ/  እንዲርቀን  አድርገዋል።

ይህ ዘመናትን ያስቆጠረው የጠላቶቻችን ሴራ በዚህም ትውልድ  ራስን የመሆን  መነሳሳት  ላይ ዋነኛ ተግዳሮት 
መሆን ከጀመረ ውሎ አድሯል። በተለይም የለውጡ  ኃይል ከፍ ባለ ሕዝባዊ መነቃቃትና አገራዊ ቁርጠኝነት   ወደ 
ስልጣን መምጣቱን ተከትሎ ሁኔታዎች ከቀደሙት ዘመናት በተለየ መልኩ አገርና ህዝብን እየፈተኑ ነው።

“አገርን ለማፍረስ እስከ ሲኦል እወርዳለሁ” ከሚል  “ኢትዮጵያዊ  ማንነት  ካለው”  አገርን  እንደ መንግስት  
ካገለገለ ቡድን ጀምሮ፤ ዜጎችን  በማረድ  የፖለቲካ ትርፍ አገኛለሁ ብለው  በሚያምኑ ነፍሰ ገዳይ  እና  ነፃ አውጪ  ነን 
ባይ ቡድኖች   ጥርቅም   አገሪቱ እና ሕዝቦቿ እየተፈተኑ ነው። 

በዓለምአቀፍ መድረኮች ባልተገባ መልኩ  ዓለም አቀፍ መርሆችንና ህጎችን ባልተከተለ ሁኔታ በአገሪቱ ላይ 
ጫናዎችን  በማሳደር፤ ለውስጥ ባንዳዎች  አቅም  በመፍጠር   አገሪቱን እንደ አገር  ለማፍረስ   የተሄደበትን  የጥፋት  
መንገድን ሕዝባችን በጽናት መሻገር ቢችልም ያስከፈለው ዋጋ ግን ከባድ ነው።

ራሳችንን ለመሆን  የጀመርነው የለውጥ መንገድ  መዳረሻው  የብዙ ትውልዶችን መሻት ተጨባጭ እውነት  
የሚያደርግ፤ የቀደሙ መስዋእቶች  የፍጻሜ ፍሬ  ከመሆኑ አንጻር ገና ብዙ ፈተናዎች የሚጠብቁት፤ እንደ ሕዝብም 
ራሳችንን  ከፍ ላለ ጽናትና ሕዝባዊ ቁርጠኝነት ማዘጋጀት  የሚጠይቅ ነው። 

ነገዎቻችን  ከያዟቸው ብሩህ ተስፋዎች፤ ተስፋዎቹ  ከተሸከሟቸው  ዘመን ተሻጋሪ  ብርሃኖች   አኳያ  ዛሬ ላይ 
እንደ አገር  ፈተናዎቻችን  የፈጠሩብን  ጽልመት /ጭለማ / በራሱ   በፈለግነው  ፍጥነት   እንዳንራመድ  ከማድረግ 
ባለፈ  ሊያስቆመን አይችሉም፤ ይህም  ላለፉት አራት ዓመታት  ከነበርንበት  ጨለማ ወጥተን አሁን ላይ  የቆምንበት   
አራማጅ የተስፋ  ብርሀን  ተጨባጭ  ምስክር ነው።

በአለም አቀፍ መድረክም  በጀግኖች አትሌቶቻችን  ያስመዘገብናቸው አንጸባራቂ ድሎች፤ የዚህ አካሄድ የተስፋ 
ብርሀን ማሳያ ነው። ኢትዮጵያውያን  ከፈተናዎችና ከችግሮች ግዝፈት በላይ የመሆን ፍጥረታዊ ማንነት ያላቸውና 
ይህም ትውልድ ተሻጋሪ  እውነታ  መሆኑን ያሳየ ነው። 

በፈተና ውስጥ የመጓዝ ጥንካሬያችንም ራሳችንን  ከመሆን ጽናት የመነጨ፤ ሃይማኖታዊና ማህበራዊ መሰረት 
ያለው፤ በትውልዶች መንሰላሰል ውስጥ እየታደሰ  የመጣና በብዙ ፈተናዎች  እየተፈተነ  የሚጠራ፤ እየጠራ  የተስፋ 
መንገዳችን  ኮምፓስ ነው !  



አዲስ ዘመን   ሐሙስ ሐምሌ 21 ቀን 2014 ዓ.ምገጽ 6

የኢፌዴሪ ጠቅላይ ሚኒስቴር ዶክተር ዐቢይ አህመድ በ18ኛው የአለም አትሌቲክስ 
ሻምፒዮና ላይ የተገኘውን ድል አስመልክቶ ያስተላለፉት መልዕክት 

ፖለቲካ እና ልዩ ልዩ 

የተከበራችሁ የሀገራችን ሕዝቦች፣ ኢትዮጵያውያንና 
ኢትዮጵያውያት፣

ኢትዮጵያ የሚለው ስም ለችግሮች ያለመንበርከክ፣ 
በፈተና ሳይበገሩ የማለፍና እንቅፋቶችን ተሻግሮ ድል 
የማድረግ የክብር ስም ነው። ሀገራችን በታሪኳ ያለ 

ፈተና ያሳለፈቻቸው ዘመናት እጅግ ጥቂቶች ናቸው። 
በብርቱ ልጆችዋ ጥረትና በፈጣሪ ቸርነት የሚገጥማትን 

የችግር ውርጅብኝ እየተቋቋማች እዚህ ደርሳለች። 
ዛሬም የሀገራችንን ብርቱ አቅም ሊገዳደር የመከራ ዶፍ 
በዙሪያችን ቢያስገመግም፤ እንደ ሐምሌ ክረምት በችግር 

ደመናቸው ሕይወታችንን ሊያጨልሙ የሚቋምጡ 
ኃይሎች ቢሰበሰቡም መጓዛችንን አናቆምም። 

 በጽኑ ማንነታችንና በፈጣሪ እገዛ ለምንታመነው 
እኛ ሁሌም ከክረምቱ ባሻገር የሚመጣው ብሩህ ጸደይ 
ጎልቶ ይታየናል፤ ከጨለማው ማዶ ደማቅ ብርሃን እንዳለ 

እናውቃለን። የትናንቱን ጨለማ እንዳለፍነው ሁሉ፣ 
የዛሬውን ጽልመት የማንሻገርበት ምክንያት እንደሌለ 

እያመንን፣ ብርታትና ጥንካሬውን ለሚቸረን ፈጣሪ ዛሬም 
ምስጋና ከማቅረብ አንቦዝንም።

አመስጋኝነት ያለፈውን ዘመን በአሸናፊነት፣ 

ያለንበትን ወቅት በዕድለኝነት፣ መጪውን ጊዜ ደግሞ 
በብሩህ ተስፋ እንድንመለከተው የሚያደርግ ታላቅ 

ኃይል አለው። በአንጻሩ አማራሪነትና ምስጋና ቢስነት 
የተሸናፊነትና የዕድለ ቢስነት ሥነ ልቡናን ይፈጥራል። 
ራሳችንንና ሌሎችን በአዎንታዊነትና በፍቅር መመልከት 

እንዳንችልም ያደርገናል። 
በምሬትና በምስጋና ቢስነት የተጠመደ ግለሰብም ሆነ 

ሕዝብ የጎደለው እንጂ በእጁ ያለው ጸጋ አይታየውም። 

የደረሰበት በደል እንጂ የተሰጠው ዕድል አይጎላለትም። 
የሚመጣው መከራ እንጂ ከፊቱ ያለው ደስታ በኅሊናው 
አይሳልም። አመስጋኝ ሰው በመከራውና በጭንቁ 

ውስጥ ድሉንና ዕድሉን ማየት የሚችል ነው። ከወጀቡና 

ከማዕበሉ ይልቅ የመርከቧን ጥንካሬ ያያል። ከፈተናና 

ከችግሩ ግዝፈት ይልቅ፣ ሁሉንም በአንድነትና በፈጣሪ 
እርዳታ ለማሸነፍ የሚቻል መሆኑን ያስባል። 

የአክሱምና ቀደምት ሥልጣኔዎች፣ የላሊበላና 

በዙሪያው የነበሩ ምሥጢራዊ የኪነ ሕንጻ እምርታዎች፣ 

በሐረርና በዙሪያው አብቦ የነበረው የከተሜነት 

መነቃቃትና ዕድገት፣ በጊቤ ዙሪያ የነበሩ ንግድን ከግብርና 
ያጣመሩ ሥልጣኔዎች፤ በገዳ ሥርዓት ዴሞክራሲን 

የማስተዋወቅ ጥረቶች፤ በወላይታ፣ በከምባታ፣ በሐላባ፣ 

በሐድያ፣ በዳውሮና ከፋ ዙሪያ የነበሩ ከመካከለኛው 

ምሥራቅ እስከ አውሮፓ ድረስ የንግድና የዲፕሎማሲ 

ግንኙነት የተመሠረተባቸው አስተዳደሮች፤ በጎንደር 
የተማከለ መንግሥታዊ አስተዳደር የመፍጠር ሙከራ፤ 

በአፋርና በሶማሌ የነበረው መረጃንና ማዕከላዊነትን 

መሠረት ያደረገው የአስተዳደር ሥርዓት፣ በጋምቤላ 

የነበረው ለሴቶች የተለየ የክብር ቦታ የሚሰጠው 

ሥልጣኔ፣ በቤኒሻንጉል የነበረው የሙዚቃና የሙዚቃ 
መሣሪያዎች ልህቀት፤ እንዲህም በሌሎቹም አካባቢዎች 

ታይተው የነበሩትን ሥልጣኔዎች ወደ ኋላ ዞር ብለን 

በማየት ልንኮራባቸው የሚገቡ ሀብቶቻችን ናቸው። 

የምንኮራባቸውን ትናንቶች የሰጠንን የኢትዮጵያን አምላክ 

ማመስገን ያለብንም ለዚህ ነው። 
በውስጥ የነበሩ ዘመነ መሳፍንትን የመሰሉ 

መከፋፈሎችን፤ ከውጭ የመጡ የቅኝ ግዛት ጫናዎችን 

ሀገራችን በማይታይ ኃይል ተቋቁማቸዋለች። ታሪኳና 

ማንነቷ ሳይጠፋ፣ እንደ አድማስ ድንጋይ ጠንክራ 

ለዘመናት መቆየቷ ተአምር ሊባል የሚችል ነው። ዘመናዊቱ 

ኢትዮጵያ ከመበታተን ወደ አንድነት በተሰበሰበችበት 
ሂደት ውስጥም ጦርነቶችና ግጭቶች፣ ወረራዎችና 

የሥልጣን ሽኩቻዎች እልፍ ሆነው ተከስተዋል። የሀገረ 
መንግሥት ግንባታው መልክ ይዞ ሳይጠናቀቅ፣ ባለፉት 
ሃምሳ ዓመታት ውስጥ ፈጣንና ተከታታይ ሥር ነቀል 

ለውጦች ሀገራችንን ገጥመዋታል። አብዮቶች፣ የእርስ 
በርስ ጦርነቶች፣ ወረርሽኞች፣ ከፍተኛ ርሃቦች፣ ሰው 

ሠራሽና ተፈጥሯዊ ቀውሶች ጎርፍ ሆነው ቢግተለተሉም 
ኢትዮጵያን ነቀነቋት እንጂ አላፈረሷትም። 

በቅርብና በሩቅ ያሉ ታሪካዊ ጠላቶቿ በየጊዜው 

እየተነሱ ገዝግዘው ሊጥሏት ያላደረጉት ጥረት፣ ያልሸረቡት 
ደባ አልነበረም። ስሟን ጥላሸት ሊቀቡ ሞክረዋል፤ በዓለም 

አቀፍ መድረኮች ላይ ፍትሕን ደጋግመው ነፍገዋታል። 
ያላትን የባሕር በር አሳጥተው ሊያፍኗት ሞክረዋል። ከሆዷ 
የሚፈልቁትን ወንዞቿን እንዳትጠቀም ሊያደርጉ በተንኮል 

የተጠለፉ ውሎችንና በክፋት የተሸመኑ ስምምነቶችን 
አድርገዋል። በዚህ ሁሉ መሐል፣ ኢትዮጵያችን እንደ 

ወርቅ በእሳት ተፈትና፣ በልጆቿ ጥረትና በፈጣሪዋ ፈቃድ 
ተጠብቃ እንደ ሀገር መቀጠል መቻሏ እጅግ ይደንቃል። 
ሀገራችን እነዚህን ሁሉ መከራዎች መሻገሯን ስናስብ 

ለፈጣሪ ምስጋና እንድናቀርብ ምክንያት ይሆነናል።
ያለፉት አራትና አምስት ዓመታት በኢትዮጵያ 

ታሪክ ውስጥ ታይቶ በማይታወቅ ደረጃ ተስፋና መከራ፣ 
አንድነትና ልዩነት፣ ዓለም አቀፋዊ አድናቆትና ውግዘት፣ 
እመርታና ጉተታ፣ ነጻነትና ግጭት ያስተናገድንበት ጊዜ 

ነው ማለት ይቻላል። ኢትዮጵያ የቁርጥ ቀን ልጆቿን 
ያገኘችበት ብቻ ሳይሆን ያጣችበትም ጊዜ ነው። ቀረ፣ 

ሊያበቃለት ነው የተባለው ታላቁ የሕዳሴ ግድባችን፣ 

ሙሌቱ ተገባድዶ ኃይልን ማመንጨት ጀምሯል። የድርቅና 
የጉስቁልና ምድር የተባለች ሀገር ቢልዮን ችግኞችን 
በመትከልና በየሥፍራው ፓርኮችን በማበጀት የምድረ 

ገነትነት ግስጋሤዋን ቀጥላለች። የህልውናዋ ዋስትና 

የምዕራባውያን ስንዴ እንደሆነ ሲያስቡ፣ ኢትዮጵያ ግን 

በጀመረችው የበጋ ስንዴና ሰፋፊ የእህልና የአትክልት 
እርሻዎቿ ከራሷ አልፋ ለሌሎች ለመትረፍ ጫፍ ላይ 
ትገኛለች። በአንድ ወቅት የአፍሪካ የቆሻሻ መጣያ ለመባል 

የደረሰችው አዲስ አበባ ስሟን የሚመጥን መልክ ልትይዝ 

ዳር ዳር እያለች ነው። ያጋጠሙን ፈተናዎች ብዙ ውድ 

ዋጋዎች አስከፍለውናል። እነርሱን ባሰብናቸው ቁጥር 
ያመናል። ካጣነው በላይ ግን ያገኘነው ይበልጣል። 

መከራው አልገታንም፤ ፈተናው አላሸነፈንም። ለዚህም 

ለፈጣሪ ብዙ ምስጋና እናቀርባለን።

ውድ የሀገሬ ልጆች፣ 

ወንድም በወንድሙ ላይ የጨከነበትን፣ አብረን 
የኖርን ቀርቶ አብረን የዋልን በማይመስል መልኩ 

የተጋጨንባቸውን፣ በረባው ባልረባው የሰው ሕይወት 

የተቀጠፈባቸውን፣ ዒላማ እንጂ ዓላማ በሌላቸው ሰዎች 

የወገኖቻችን ደም በከንቱ የፈሰሰባቸውን ያለፉትን ጥቂት 

ዓመታት ዞር ብለን ስናይ ልባችን በኀዘን ይሰበራል። እንደ 
ትውልድም ሐፍረት ይሰማናል። በሰሜኑና በምዕራቡ 

የሀገራችን ክፍሎች ጦርነቶችና ግጭቶች ያስከፈሉንን 

የሰው ሕይወትና የወደመውን የሀገር ሀብት ስናስብ 

ዓይኖቻችን ብቻ ሳይሆኑ ነፍሶቻችንም ያነባሉ። በአንድ 

ወቅት በምሥራቁና በደቡቡ የሀገራችን ክፍል ላይ ተከስቶ 
የነበረው ጥፋት ያደረሰው ጉዳትና ሰቆቃም የሚረሳ 

አይደለም። እያነባንም ቢሆን ግን እናመሰግናለን። 

ከሆነብን የተደረገልን ይበልጣልና።

አንገቷን ለመስበርና ወገቧን ለማጉበጥ የወረደባትን 

መዓት ሁሉ ችላ፣ ኀዘኗን በሆዷ፣ ፈተናዋን በክንዷ 

ተሸክማ አልፋ፤ ሀገራችን ኢትዮጵያ ዛሬም በጽናት 
መቀጠሏና አቅጣጫዋን ሳትስት በመንገዷ ላይ መገስገሷ 

በርግጥ አስደናቂ ምሥጢር ነው። በጥፋት ውስጥ 
ልማትን፣ በኀዘን ውስጥ መጽናናትን፣ በችግር ውስጥ 
በረከትን፣ በጨለማ መካከል ብርሃንን እያበራ የታደገንና 

ለሀገራችን ድጋፍና መከታ የሆነን የኢትዮጵያ አምላክ 
ነው። ይሄንን ጥላ ከለላ፣ አምባ መከታ፣ ጋሻ መሸሻ የሆነ 

አምላክ ማመስገን የኢትዮጵያውያን ሁሉ የአንድነት ዜማ 
መሆን ይገባዋል።

ለውጡ የመጣው የኢትዮጵያን ጥቅም ለማስከበር 

ብቻ መሆኑን የተረዱ፣ በተለይ በዓባይና በአፍሪካ 
ቀንድ ላይ ከፍተኛ ፍላጎት ያላቸው አካላት በቀጥታና 

በተዘዋዋሪ መንገዶች የጥፋት ናዳቸውን ሲያጎርፉት 
ነበር። ታላላቅ የምዕራባውያን ሚዲያዎችና ተቋማትም 
የመንግሥቶቻቸውን አቅም ተማምነው በሀገራችን 

ላይ ዘምተዋል። ኢኮኖሚዋንና ዓለም አቀፍ ገጽታዋን 
ለማጥፋት የሚችሉትን ሁሉ ሲያደርጉ፣ ወዳጆቻችንን 

እንዲርቁን በእጅ አዙር ጠፍረው ለመያዝ ሲሞክሩ ነበር። 
ዳሩ ግን የእነሱ ጥረትና ሙከራ ያንቀላፋውን ኢትዮጵያዊ 
አንድነትና ቁጣ ቀሰቀሰው እንጂ አልጣለውም። 

የዐድዋ ድልም በእኛ ዘመን ተደገመ፤ ያንዣበበው ሀገር 
የመበታተን ጥቁር ደመናም ተገፈፈ። ይህም የኢትዮጵያ 

አምላክ ምንጊዜም ከእኛ ጋር መሆኑን ያየንበት የዘመናችን 
ትንግርት ነበር።

ባለፉት ሁለት ዓመታት ውስጥ ኢትዮጵያ ላይ 

የወረደውን ዓይነት ዓለም አቀፍ ጫናና ተጽዕኖ ብዙ 
ሀገራት መቋቋም ተስኗቸው ፈራርሰዋል። የኢትዮጵያ 

አምላክ ግን ለጠላቶቻችን ንክሻ አሳልፎ አልሰጠንም። 

ተንገዳግደን እንድንቆም፣ ሸብርክ ብለን እንድንጸና፣ 
ደክመን እንድንበረታ ዐቅምና ብርታት ሆኖናል። ይሄው 
ዛሬም ኢትዮጵያ ዓለምን እያስደነቀችም እየታዘበችም 

ቀጥላለች። መጪውን ዘመን በዚህ ክንደ ብርቱ መከታዋ 

ላይ ሆና ለመሻገር በተስፋ አርቃ ትመለከታለች። በታሪክ 

የሰማነውን የኢትዮጵያን ጽናት በዓይናችን ላሳየን፤ በኛም 
ዘመን ታሪክ ለሠራልን፣ ለኢትዮጵያ ፈጣሪ ለኢትዮጵያ 
አምላክ ምስጋና ይድረሰው።

እንደ ኢትዮጵያ ያለ በዘመናት መካከል ካጋጠሙት 

ችግሮች በላይ ቆሞ በልዕልና የሚያሸበርቅ ሀገር ማነው? 

የቋንቋ፣ የባህልና የሃይማኖት ብዝኃነትን ከአንድነት 

ጋር አገናዝበው ለረጅም ዘመን የዘለቁ ሀገራትስ ስንት 

ናቸው? በከርሰ ምድራቸውና በገጸ ምድራቸው ላይ 

በሀብት የተሞሉ፣ አየርና ውሃቸው የተባረከላቸው፣ የልብ 

ጀግንነትንና የአእምሮ ብሩህነትን በጥምረት የታደሉ፣ 

እንደ ኢትዮጵያ ያሉ ሀገራት ስንት ናቸው? ሁሉም ዓይነት 

የጥቁር ሕዝቦች መልክና ገጽታ እንደ ፈርጥ ተሠራጭተው 

የሚያብረቀርቁባት ሀገር ከኢትዮጵያ ሌላ ማናት? 

በነጻነትና በሉዓላዊነት የአፍሪካ ተምሳሌት የሆነችስ 

ሀገር ከኢትዮጵያ ሌላ ከወዴት ይገኛል? ከጥንት እስከ 

ዛሬ የሌሎች ሀገር ስደተኞችንና መጻተኞችን በሀገራቸው 

እንደራሳቸው ልጆች ያስተናገዱ እንደ ኢትዮጵያ ያሉ 

ሀገራትስ እነማን ናቸው? 

የውስጥ ፈተናውንና የውጪ ጫናውን ተቋቁመው 

በዓለም የስፖርት መድረክ ላይ በድል ላይ ድል የሚቀዳጁ 

ኢትዮጵያውያን አይደሉምን በስፖርት አደባባይ የእናት 

ሀገራቸውን ሰንደቅ ከፍ አድርገው እያውለበለቡ፣ 

ድል ባደረጉበት ሜዳ ላይ እጆቻቸውን ወደ ሰማይ 

ዘርግተው ፈጣሪያቸውን የሚያመሰግኑ ኢትዮጵያውያን 

አይደሉምን? በርጋታ ካሰብንና በጥሞና በረከታችንን 

ከቆጠርን፣ እኛ ኢትዮጵያውያን ከምሬት ይልቅ 

አመስጋኞች ልንሆንባቸው የሚገቡ እጅግ ብዙ ሌሎች 

ምክንያቶችና መንስኤዎች አሉን። ለዚህም ነው ልቡናችን 

በተረዳቸውም ሆነ አስበን ባልደረስንባቸው ብዙ ጉዳዮች 

ላይ ቆመን ፈጣሪን ልናመስግንና ልናከብር የሚገባን።

የዛሬዎቹ የኢትዮጵያ ችግሮች የከፍታዋ መሰላሎችና 

የእመርታዋ ድልድዮች እንጂ የውድቀቷ መቃብሮችና 

የመደናቀፊያ መሰናክሎች አይሆኑም። እነዚህ ሁሉ የክፋት 

ኃይላት የሚረባረቡብን፣ መጪውን ብሩህ ዘመን አይተው 

እንጂ ተስፋ ቢስ ድሆች መሆናችን አስጨንቋቸው 

አይደለም። በወርቅ የተሞላ ቤት እንጂ ባዶ ቤት የጠላትን 

ልብ አይስብምና። ቢያንስ ለጠላቶቻችንና በጎአችንን 

ለማይመኙ አካላት የታያቸው አቅማችንና እንደ ሀገር 

ያለን ዕምቅ ሀብት ለእኛም ሊታየን ይገባል። ምክንያቱም 

ወደ ፊትና ወደ ከፍታ በፍጥነት የመውጫ መንገዱ 

አመስጋኝነትና ያለንን በጎ ነገር በአድናቆትና በክብር 

ለመቀበል መቻል ነው። ባለፈችበት ወጣ ገባ መንገድ 

ሁሉ ሀገራችንን ጠብቋታልና ቸር አምላክ ዛሬም ምስጋና 

ይግባው።

ከከርሰ ምድሩ እስከ ጠፈሩ፣ ከእምነቱ እስከ ታሪካዊ 

ሀብቱ፣ ከአየር ንብረቱ እስከ ባህል ብዝኃነቱ፣ ከጀግንነቱ 

እስከ ነጻነት ወዳድነቱ፣ ፈጣሪ የለገሠንን የተከማቸ 

ረቂቅ ብልጽግና በማሰብ እናመስግነው። እርስ በርስም 

ከመጠላላትና ከመጋጨት ወጥተን አንዳችን ሌላችንን 

ማድነቅና ማመስገን ባህላችን ይሁን። ባለፈውና በጎደለው 

እያማረርንና ብሶት እያወራን መጪውን ትውልድ 

አናድክመው። ይልቁንም አንዳችን ሌላችንን፤ የዛሬዎቹ 

የትናንቶቹን፣ እናመስግን። 

ከሁሉም በላይና በፊት ደግሞ በዘመናት መካከል 

የረዳንን ፈጣሪ ቆም ብለን እናመስግን። ወዳጆቻችን 

ሲለወጡ፣ አጋዦቻችን ፊታቸውን ሲያዞሩ፣ ጎረቤቶቻችን 

ባዳ ሲሆኑ አይተናል። የማይለወጠው የኢትዮጵያ ኃይል፣ 

ረድኤት፣ ጋሻና መከታ ፈጣሪ ብቻ ነው። 

በዓመቱ ካሉት 365 ቀናት አንዲቷን ቀን ምስጋናችንን 

በጋራ ለፈጣሪ ለማቅረብና ውለታውን ለማሰብ ብንወስን 

የሚበዛ አይመስለኝም። ከቀኑስ ለአንዲት ደቂቃ ያህል 

የምናደርገውን ሁሉ አስቀምጠን በያለንበት ቆም ብለን፣ 

የፈጣሪን ውለታና ቸርነቱን አስበን፣ የኢትዮጵያን አምላክ 

ማመስገን አለብን። መጪውን ዓመትና ዘመን በምሬትና 

በብሶት፣ በጥላቻና በቂም፣ በበቀልና በቁርሾ ከምንቀበለው 

ይልቅ፣ በአድናቆትና በምስጋና፣ በመረዳዳትና በይቅርታ 

ልንቀበለው ይገባል።

የጽንፈ ዓለም ሁሉ ፈጣሪና የመልካምነት ሁሉ 

ምንጭ የሆነውን ፈጣሪ እንደ ሀገርና እንደ ሕዝብ፣ እንደ 

መሪና እንደ ዜጎች፣ በየቋንቋችንና በየእምነታችን ከልባችን 

እናመስግነው። ከክፉ ወረርሽኝ ጠብቆናል፣ ከአንበጣ 

መንጋ ታድጎናል፤ ድርቅ መቅሰፍት እንዳይሆን ከበር 

ቆሞልናል፤ ከቅርብና ከሩቅ የተነሣብንን የማፈራረስ አደጋ 

ቀልብሶልናል፤ የጀመርናቸውን ታላላቅ ፕሮጀክቶችና 

የታላቁን ግድብ የውሃ ሙሌት እውን እንዲሆን 

ረድቶናል፤ ሀገራችንና ሕዝባችንን ከጥንት እስከ ዛሬ 

ድረስ በምሥጢራዊ አሠራሩ ጠብቆልናል። ክብር ምስጋን 

ለእርሱ፣ ከዘላለም እስከ ዘላለም ይሁን ብለን፣ ለአንድ 

ደቂቃ በያለንበት ቆመን ለኢትዮጵያ አምላክ ምስጋና 

እንድናቀርብ ጥሪዬን አስተላልፋለሁ።

ኢትዮጵያ በልጆቿ ጥረት ታፍራና ተከብራ 

ለዘላለም ትኑር!!

ፈጣሪ ኢትዮጵያንና ሕዝቦቿን ይባርክ!

ሐምሌ 20 ቀን 2014 ዓ.ም.

“ዛሬም እንደ ትናንቱ ፈተናዎችን በድል ተሻግረን፣ 
እጃችንን ለምስጋና እንዘረጋለን”   

-	 ጠቅላይ ሚኒስትር ዶክተር ዐቢይ አሕመድ

ወቅታዊ

ክፍለዮሐንስ አንበርብር

ከዛሬው እንግዳችን ጋር በከተማዋ ያለውን 
የኢንተርፕራይዞች ሽግግር፣ የጋራ መኖሪያ ቤቶች 
ጉዳይ፣ የሥራ ዕድል ፈጠራ፣ የኑሮ ውድነት፣ መሰረተ 
ልማት ግንባታ፣ የመታወቂያና  በከተማዋ የሚንቀሳቀሱ 
የውጭ ሀገር ዜጎች ጉዳይ፣ የከተማዋ ሠላምና ፀጥታ፣ 
የአገልግሎት አሰጣጥ እና ተያያዥ ጉዳዮችን በማንሳት 
ቆይታ አድርገናል። የአዲስ አበባ ከተማ አስተዳደር 
ምክትል ከንቲባ እና የሥራ፣ ኢንተርፕራይዝና 
ኢንዱስትሪ ልማት ቢሮ ኃላፊ አቶ ጃንጥራር ዓባይ 
ለተነሱት ጥያቄ  ማብራሪያ ሰጥተዋል። 

አዲስ ዘመን፡-የከተማ አስተዳደሩ የ2014 
ዓ.ም በጀት ዓመት የስራ አፈጻፀም ግምገማ ምን 
ይመስላል?

አቶ ጃንጥራር፡- 2014 በጀት ዓመት እንደ ከተማ 
አስተዳደር በሁሉም መስክ በርካታ ስኬታማ ተግባራት 
ተከናውነዋል። በሠላምና ፀጥታ፤ በትምህርት፣ 
በመሠረተ ልማት  ግንባታ፣ በጽዳት አስዳደር፣ ገቢ 
አሰባሰብ፤ በሥራ ዕድል ፈጠራና በሌሎች መስኮች 
ስኬታማ ሥራዎች ተሰርተዋል ። ይህ ማለት ግን  ሁሉም 
ነገር ተሳክቷል ማለት ሳይሆን  በመሰረታዊነት የተያዙ  
እቅዶችን ማሳካት ተችሏል ለማለት ነው። ከህብረተሰቡ 
ጥያቄ አኳያ የሚቀሩ ነገሮች ግን አሁንም  እንዳሉ ታሳቢ 
ማድረግ ተገቢ ነው።

በበጀት ዓመቱ በጉድለት የተገመገሙ ነገሮች አሉ። 
በህብረተሰቡ ውስጥ አገልግሎት አሰጣጥ ከፍተኛ 
ደረጃ ላይ አልደረሰም። የኑሮ ውድነት ላይም የሚነሱ 
ጥያቄዎች አሉ። በቤት አቅርቦት፣ ትራንስፖርት አኳያ እና 
ሌሎች ተግባራት ላይ ብዙ መሥራት እንደሚጠበቅብን 
ታይቷል። ህብረተሰቡ ይህን ስለሚገነዘብ ትብብር 
እያደረገ ነው። በርካታ ሥራዎች በጋራ እየሰራን ነው። 
ይህ አድናቆት የሚቸረው ተግባር ነው። በቤት ዕድሳት፣ 
በሠላምና ጸጥታ እና በመሳሰሉት ላይ ከህብረተሰቡ ጋር 
በጋራ እየሰራን ነው። 

የትራንስፖርት ችግር በተመለከተ በየቦታው ብዙ 
ሰልፎች አሉ። ይህን ችግር ለማቃለል ከተማ አስተዳደሩ 
ተጨማሪ የትራንስፖርት አቅርቦት ለመፍጠር እና 
ተጨማሪ ተሽከርካሪ ግዥ ለመፈፀም ጥረት እያደረገ 
ነው። በኪራይ ወደ ሥራ ያስገባቸው ተሽከርካሪዎችም 
አሉ። እነዚህ ሁሉ ተግባራት ቢከናወኑም የህብተሰቡን 
ጥያቄ ሙሉ በሙሉ መመለስ አዳጋች ሆኗል። 

አገልግሎት አሰጣጥ ላይም ህብረተሰቡ ጥያቄ 
ያነሳል። አገልግሎት ለማግኘት ገንዘብ እየተጠየቁ 
መሆኑን ይናገራሉ። ወደታች ወርደን ችግሮችን 
ለማቃለል ሞክረናል፤ግን አሁንም ፈታኝ ሁኔታዎች 
አሉ። በመደበኛ ሥራዎች በርካታ ስኬቶች ቢኖሩም 
ህብረተሰቡ ያልተመለሱለት ጥያቄዎች በመኖራቸው 
በ2015 በጀት ዓመት እና ከዚያን በኋላ ለሚመጡት 
ዓመታት ችግሮቹን ለዘለቄታው ለመፍታት ሳይንሳዊ 
እቅድ እያዘጋጁ መምራት ይጠይቃል።

አዲስ ዘመን፡- የከተማ አስተዳደሩ 
የትራንስፖርት ችግር ለማቃለል ዘመናዊ አውቶቡሶች 
ከውጪ ይገዛሉ የሚለው የቆየ መግለጫ ነው። 
ድጋፍ ሰጪ አውቶቡሶችም በተባለው ልክ መፍትሄ 
አላመጡም። ችግሩን አውቆ መፍትሄ አለመስጠቱ 
ቅሬታ አይፈጥርም?

አቶ ጃንጥራር፡- መፍትሄውን በተለያየ መንገድ 
ማየት ያስፈልጋል። የተሽከርካሪ አቅርቦት ብቻ 
አይደለም፤ መሠረተ ልማቱ በራሱ የተሳለጠ ነው ?  
የሚለውን ማየት ያስፈልጋል። ይህ ችግር በአጭር ጊዜ 
የሚፈታ ጉዳይ አይደለም። በአዲስ አበባ ከተማ ያለው 
ተሽከርካሪ ብዛት ከሌሎች የአፍሪካ ከተሞች አኳያ 
ሲታይ ዝቅተኛ ነው። ለህብረተሰቡ እንኳን ብናካፍለው 
የተሽከርካሪ ቁጥር ዝቅተኛ ነው። ነገር ግን የትራፊክ 
መጨናነቅ አለ። ምክንያቱ ደግሞ ይህን የሚያፋጥንና 

የሚሸከም መሰረተ ልማት፣ በቴክኖሎጂ የተደገፈ 
የፍሰትና የሞብሊቲ ፕላኒንግ የለም። ይህ ወደፊት 
መሠራት ያለበት ነው።

ከተማ አስተዳደሩ ትራንስፖርትን በመደገፍ 
ያደረገው ጥረት አለ። ከተማ አስተዳደሩ የትራንስፖርትን 
ችግር ለማቃለል የአንበሳ አውቶቡስ፣ የሸገር አውቶቡስ፣ 
ድጋፍ ሰጪ አውቶቡስ እና ሌሎችን በመደጎም ወደ 
ሥራ አስገብቷል። ይህ ሁሉ ችግሩን ለመፍታት ነው። 
ከውጪ ሊገዙ የነበሩ አውቶቡሶች በተለያዩ ምክንያቶች 
ዘግይተዋል። ቀደም ሲል የብረታ ብረት ኢንጂነሪንግ 
ኮርፖሬሽን ‹‹ሜቴክ›› የሚባለው ወይንም በአሁኑ ወቅት 
ኢትዮ-ኢንጂነሪንግ ተብሎ ከሚጠራው ድርጅት ጋር 
ተይዞ የነበረው የግዢ ሥርዓት ባልተጠበቀ መንገድ 
ችግር ውስጥ በመግባቱ ውድቅ ተደርጓል። 

በዓለም ባንክ መገዛት የነበረባቸው አውቶቡሶችን 
ለመግዛትም ጥረት ተደርጓል። የግዢ ሥርዓቱና በባህሪ 
ብዙ ሂደቶች ስላሉት ዘግይቷል። እነዚህ ተሽከርካሪዎች 
ተገዝተው ቢገቡ ኖሮ ድጋፍ ሰጪ አውቶቡሶች 
አንጠቀምም ነበር። ምክንያቱም ለዚህ ከፍተኛ ወጪ 
እየወጣ ነው።  

ተሽከርካሪዎችም ካላቸው ሥምሪት አኳያ የተወሰኑ 
ክፍተቶች ሊኖሩ ይችላሉ። በአሁኑ ወቅት ግን ድጋፍ 
ሰጪ አውቶቡሶች በጥብቅ ሥነ-ምግባር እንዲመሩ 
እየተደረገ ነው። ሌሎች የከተማ አውቶቡሶችም 
በተመሳሳይ ክትትል ይደረጋል። በከተማው 
ያለውን የትራንስፖርት ችግር ለህዝብ የሚተው 
አይደለም። አመራሩም ይህን ለመፍታት ብዙ 
እየለፋ ነው፤አልተኛም።  

አልፎ አልፎ ችግር የሚፈጥሩትንም 
በመለየት አስፈላጊው ዕርምርጃ ይወሰዳል። 
የከተማው ትራንስፖርት ቢሮ፣ የሸገር ብሎም 
አንበሳ የከተማ አውቶቡስ የሚጠበቅባቸውንም 
እየሰሩ ነው። ትልቁ ችግር በርካታ አማራጮች 
ቢቀርቡም አሁንም ሙሉ ለሙሉ ችግሩን ማቃለል 
አልተቻለም። 3000 አውቶብሶችን ይፈልጋል። 
በአሁኑ ወቅት 1000 ባልሞሉ ተሽከርካሪዎች 
አገልግሎት እየተሰጠ ነው። ስለዚህ 
በአንድ ጊዜ የሚፈታ ሳይሆን ሂደት 
የሚጠይቅ ነው። የከተማ 
አስተዳደሩም በመሠረታዊነት 
ለመፍታት እየተንቀሳቀሰ ነው። 

አዲስ ዘመን፡- ከአገልግሎት አኳያ የውሃና 
የውሃ መሰረት ልማት የከተማው ህዝብ ቀዳሚ 
ጥያቄ ነው። ይህ ጥያቄ አጥጋቢ መልስ 
የሚያገኘው መቼ ነው?

አቶ ጃንጥራር፡- በመሰረታዊነት በአስተሳሰብም 
ሆነ በአመለካከት ሊያዝ የሚገባው የከተማ አስተዳደሩ 
ቅድሚያ የሰጣቸው አንዱ የመሰረተ ልማት ግንባታ ነው። 
ይህ ማለት ከካፒታል በጀቱ ትልቁን ድርሻ የሚወስዱት 
ውሃ እና መንገድ ቀዳሚ ናቸው። ይህ የሆነበት የራሱ 
ምክንያት አለው። በተደጋጋሚ እንደሚገለፀው በቀን 
1ነጥብ2 ሚሊዮን ኩዩቢክ ሜትር በላይ ውሃ ከተማው 
ለፍጆታ ያውላል። እስከ 2012 ዓ.ም ድረስ በቀን ሲቀርብ 
የነበረው ውሃ በቀን 574ሺ ኩዩብ ሜትር  ነበር። 

ባለፉት ሁለት ዓመታት በተከናወነው ተግባር 
ቀደም ሲል ከነበረው ግማሽ ያክል ወይንም ከ200ሺ 
ሜትር ኪዩብ በላይ ውሃ ወደ ሲስተም ገብቷል። ይህ 
የሆነው ትልቅ በጀት በመመደቡ፣ ትኩረት እና ቅድሚያ 
በመሰጠቱ ነው። በርካታ ጉድጓዶች ተቆፍረዋል፤ ወደ 
አገልግሎትም ለማስገባት ከፍተኛ ጥረት ተደርጓል። 
በአሁኑ ወቅት ወደ 794ሺ ሜትር ኩዩብ ውሃ በቀን 
ለአዲስ አበባ ከተማ ለማቅረብ የሚያስችል አቅም 
ተፈጥሯል። ይህ ሁሉ የሆነው ከተማ አስተዳደሩ በልዩ 
ሁኔታ ትልቅ በጀት ለውሃ በመበጀቱ ነው። 

ውሃ የማይደርስባቸው ተራራማ አካባቢዎች 

-አቶ ጃንጥራር ዓባይ
 የአዲስ አበባ ከተማ አስተዳደር ምክትል ከንቲባ 

‹‹በምንሠራቸው ሥራዎች ሁሉ፤አቅማችን 
ሕዝባችን ነው››

በተለይም የነበሩ እንደ የካ፣ ጉለሌ እና ፈረንሳይ 
አካባቢ ያለውን ችግር ለማቃለል የሚያስችልና በቅርቡ 
የመረቅነው ለገዳዲ ሁለት ባለፉት ሁለት ዓመታት 
በተያዘለት ጊዜና ወጪ ተጠናቆና ተመርቆ ወደ ሲስተም 
እንዲገባ ተደርጓል። ባለፈው ዓመትም አቃቂ፣ ቦሌ እና 
አያት አካባቢዎች አገልግሎት የሚሰጡ የውሃ ልማት 
ሥራዎች ተከናውነዋል። 

ለህብረተሰቡ ግልጽ ማድረግ የሚገባው ለረጅም 
ዓመታት 574ሺ ሜትር ኪዩብ ውሃን በሁለት ዓመት 
ውስጥ ከ200ሺ ሜትር ኪዩብ በላይ ውሃ ወደ ሲስተም 
ገብቶ እንዲሰራጭ ተደርጓል። ነገር ግን ከህብረተሰቡ 
ቁጥር መጨመር አኳያ ከፍተኛ ሥራ ይጠበቃል። 
የከተማ እድገቱም በዚያው ልክ ከፍ ብሎ እየመጣ ነው። 
ይህን ፍላጎት የሚመልስ ሃብት ይፈልጋል። የከተማ 
አስተዳደሩ አጀንዳ ውሃን ከወረፋ ማስወጣት ነው። 
ሆኖም አሁንም እጥረቱ መኖሩ አልቀረም። 

በቀጣይ ችግሮቹን ለማቃለል ሰፊ ሥራ መሥራት 
ይጠበቃል። ለዚህም አንዱ የገርቢ ፕሮጀክት ዲዛይን 
ተደርጎ ወደ ሥራ ለማስገባት ጥረት እየተደረገ ነው። 
ይህም ሆኖም ትልቅ ሃብት እና ጊዜ ይጠይቃል። ከውሃ 
ጋር የተያያዘ በባለስልጣኑ በኩል ወረፋ ካለ ማሳወቅ 
ይገባል። በአንዳንድ አካባቢዎች ግን ውሃ ብክነት አለ። 
ይህን ለማስቀረት አዲስ አሰራር መተግበር ይገባል። 
ይህንን ለማድረግ የአዲስ አበባ ውሃና ፍሳሽ ባለስልጣን 
የተለያዩ ሥርዓቶችን መተግበር ጀምሯል፤ ይህንም 
ያስቀጥላል። በአጠቃላይ ከውሃ ችግር ለመላቀቅ ሰፊ 

ጊዜ እና ሃብት የሚጠይቅ መሆኑ ታውቆ፤ የከተማ 
አስተዳደሩም የሰጠው ትኩረት ቀላል አለመሆኑን 
መገንዘብ ይገባል።

የትራንስፖርት ችግር ለማቃለልና የህብረተሰቡን 
ጥያቄ ለመመለስ የመንገድ መሰረተ ልማት ስራዎች 
በስፋት እየተከናወኑ ነው። በቢሊዮን ተበጅቶ እየተሠራ 
ነው። ይህን ሁሉ ለማከናወን የከተማ አስተዳደሩ 
በራሱ በሚሰበስበው ገቢ የሚከናወን ነው። 98 
ከመቶ የሚሆነውን ወጪ በአጠቃላይ ከከተማዋ 
የሚሰበሰብ ነው። ይህ መልሶ ለከተማዋ ልማት ሥራ 
ነው የሚውለው። ከፌደራል መንግስትና ከውጭ ብድር 
የሚገኘው ብዙ አይደለም።

በቤት ልማት፣ ውሃ፣ ትራንስፖርት ድጎማ፣ መሰረተ 
ልማቶች ጋር የተያያዘው ትልቅ ሃብት ተበጅቶ እየተሰራ 
ነው። ከፑሽኪን ዓደባባይ እስከ ጎተራ፣ ከቦሌ ወደ ጎሮ፣ 
የኮተቤ መንገድ፤ የአቃቂ መንገድ፤ የእንጦጦ መንገድ 
ትልቅ ሃብት ተመድቦ እየተከናወኑ ነው። ውስጥ 
ለውስጥም በርካታ መንገዶችን ገንብተናል፤ ጠግነናል። 
ባለፉት ሁለት ዓመታት ተጀምረው የነበሩ በርካታ 
የመንገድ እና ውሃ መሠረተ ልማቶች በጣም ስኬታማ 
በሆነ መንገድ የተጠናቀቁ ናቸው፤ ከፍተኛ ሃብትም 
የተመደበለት ነው። ይሁንና አሁንም ቢሆን የልማት 
ፍላጎቶችና ጥያቄዎች አሉ፤ በመሆኑም ብዙ መሥራት 
ይጠበቅብናል።

አዲስ ዘመን፡- በመንገድ ግንባታ ስኬታማ 
ሥራዎች ቢኖሩም ለዓመታት የተጓተቱና የመልካም 

ፖለቲካና ወቅታዊ

አስተዳደር ጥያቄ ምንጭ የሆኑበት ምክንያት 
ምንድን ነው?

አቶ ጃንጥራር፡- በአንዳንድ ፕሮጀክቶች መዘግየት 
ምክንያት ሕብረተሰቡ የሚያነሳው ትክክል ነው። ነገር 
ግን ምክንያቶቹን ማወቅ ተገቢ ነው። ለምሳሌ የኮተቤን 
መንገድ ብንወስደው ይዞት የነበረው ሥራ ተቋራጭ 
በሀገሪቱ ውስጥ በነበረው ነባራዊ ሁኔታ አቋርጦ ጥሎ 
የጠፋ በመሆኑ እንደገና ውሉን አቋጦ ወደሥራ ማስገባት 
ይጠይቅ ነበር። ይህም በለውጥ ሂደት ካጋጠሙ 
ችግሮች እንደ አንድ የሚወሰድ ነው። ‹‹አድቫንስ›› 
ገንዘብ ወስደው አቋርጠው የቀሩና ፕሮጀክቶችን ያጓቱ 
ተቋራጮች ነበሩ። 

በለውጡ ምክንያት አድራሻቸውን ለማግኘት 
ያስቸገሩ አሉ። በዚህም ረጅም ጊዜ የወሰዱ አሉ። 
የኮተቤው መንገድም ብዙ ሂደቶች አልፈው ወደ 
መንግስት ገብቶ ለማጠናቀቅ እየተሞከረ ነው። ከዚህም 
በተጨማሪ የወሰን ማስከበርና ሌሎች ችግሮችም ነበሩ። 
በዚህ ዓመት መጠናቀቅ አለበት ተብሎ እየተከናወነ 
ነው፤ ሥራውን ለማጠናቀቅም ርብርብር እየተደረገ 
ነው። 

ሌላኛው የአቃቂ-ቱሉ ዲምቱ-ያለው መንገድ 
በህብረተሰቡ ዘንድ ቅሬታ ፈጥሯል፤ አይካድም። 
መንገዱ ሲጀመር ከቻይናው ኢግዚም ባንክ በብድር 
ነበር። ይህን ችግር ለመፍታት ከገንዘብ ሚኒስቴር ጋር 
ብዙ ውይይት ተደርጓል። ባንኩ ገንዘቡን ባለመልቀቁ 
ማጠናቀቅ አልተቻለም። ውል ሲገባ ደግሞ በውጭ 
ገንዘብና በሀገር ውስጥ ገንዘብ ስለነበርና ይህ ባለመቻሉ 
መንግስት ከራሱ ሃብት መድቦ የህብረተሰቡን ጥያቄ 
ለመመለስ እየሠራ ነው። መሰል ፈተናዎች ያጋጥማሉ። 
መሰል የብድር ውሎች ብዙ ውጣ ውረዶች ያሉበት 
መሆኑን ማወቅ ይገባል። ነገር ግን ባለፉት ሁለት ዓመታት 
ኮንትራት ሰጥተናቸው የቆሙ የሉም። ምናልባት የዘገዩ 
ሊኖሩ ይችላሉ።

አዲስ ዘመን፡- ባለስልጣንን ተገን በማድረግ 
በከተማዋ የመሬት ወረራ እየተበራከተ ስለመሆኑ 
ህብረተሰቡ ቅሬታ እየሰማ ነው። በከተማ ዙሪያም 
በተመሳሳይ ቅሬታ አለ። ከተማ አስተዳደሩ ምን 
እየሠራ ነው?

አቶ ጃንጥራር፡- በመጀመሪያ መታወቅ ያለበት 
ጉዳይ መሬት እንዴት ይሰጣል፤ ለማን ይሰጣል ለሚለው 
አሠራር አለ። ይህ የሚመራው ግልጽ በሆነ ህግ ነው። 
መሬት በጨረታ ወይንም በምድባ ነው የሚሰጠው። 
በምደባ ሊሰጥ የሚችለው ለከተማ ከንቲባ ቀርቦ ተገቢነቱ 
ሲታመንበት በከንቲባ ኮሚቴ ተወስኖ ነው። ከዚህ 
ውጭ ለሥራ ዕድል ፈጠራ የሚሰጠው የመሬት ልማትና 
ማናጅመንት ቢሮ ከሚመለከተው ተቋም በሊዝ አስረክቦ 
በተለይም ለከተማ ግብርና የታሰቡና ለመሳሰሉት ጉዳዮች 
ቦታዎች ይሰጣሉ። ይህም በጊዜያዊ ሊዝ ምደባ  ይሰጣሉ። 
ለመንግስት ተቋማት ግንባታ ተመሳሳይ በመሬት ልማት 
ማናጅመንት ‹‹ፕሮሰስ ካውንስል›› የከንቲባ ከንቲባ 
ውክልና ሲሰጥ ሊታይ ይችላል። 

ከዚህ ውጭ ህገ-ወጥነት የባለስልጣን ሥም 
በመጥራት ወይንም በሌላ መንገድ የሚደረግ ሙከራ 
ሊኖር ይችላል። ነገር ግን እኔ እስከሚገባኝ ድረስ 
በየአካባቢው ያለው አመራርና አስተዳደር ግንባታ 
ሲከናወን ሙሉ ኃላፊነት አለበት። ይህ ከሆነም 
ባለስልጣን ታዝዤ ነው በሚል ያለሰነድ የሚስያተናግድ 
አመራር ለእኔ አመራር አይደለም። በአሰራሩም 
አይፈቀድም። የተፈቀደልትን ሰነድ ወይንም ደብዳቤ 
ሳይዝ መስተናገድ የለበትም። 

በባለስልጣን ሥም ብዙ ወንጀሎች ሊሰሩ ይችላሉ። 
ነገር ግን ባለስልጣኑ በምን ህግ ነው የሚያዘው፣ በምን 
ለምን ያዛል የሚለውን መጠየቅ ይገባል። ማንም ብድግ 
ብሎ ማዘዝ አይችልም። እንኳንስ አሁን በፊውዳሉ 
ዘመንም የራሱ አመራር አለው። ውሳኔያችን የጋራ ውሳኔ 
ተደርጎ ይተገበራል። ሳይፈቀድ የሚታጠር መሬት ካለ 
በአካባቢው ያለ አመራር፣ ደንብ አስከባሪ እና የፀጥታ 
መዋቅር ምን ይሠራል?

ይሄ የጉልበተኛ ሀገር አይደለም። የምንተዳደረው 
በህግ ነው። እኔ እስከማውቀው ድረስ እንደ ከተማ 
አስተዳደር የወሰንናቸው መሬቶች አሉ። እነዚህም 
በአሰራር መሰረት በካቢኔ የተወሰኑ ናቸው። እነዚህ 
የተፈቀደላቸው አካላት በዝርዝር ይታወቃሉ። ከዚህ 
ውጭ የተስተናገዱ ካሉ በህግ መጠየቅ ይገባል። ከዚህ 
ውጭ ህገ-ወጥ ግንባታዎች በተገኙ ጊዜ ፈርሰዋልም፤ 
ይፈርሳሉም። በየአካባቢ ያለው መሬት ሲታጠር 
በቅርበት ያለው አስተዳደር ማወቅ አለበት። ከዚህ 
ወጭ ከሆኑ ጉልበተኝነት ነው። ከዚህ በተረፈ አመራር 

ፈቅዶ ነው የሚል አሉባልታ ተቀባይነት የለውም። 
የከተማ አስተዳደሩ ግልጽ አቅጣጫ አስቀምጧል። ህገ 
ወጥነትን ቀድመን መከላከል ከዚህ አልፎም የተገኘ 
በህግ መጠየቅና እርምጃ መውሰድ ይገባል። 

ህገ-ወጥነትን የሚያስተናግድ ሥነ-ምህዳር የለም። 
በአመራር ሥም የሚነግድ ወንጀለኛ ነው። ለክፍለ ከተማ 
አመራሮች እርምጃ ወስዳችሁ አስተካክሉ ብለን አመራር 
ሰጥተናል። ይህን ያላስፈፀመ የክፍለ ከተማ አመራር 
ተጠያቂ ነው፤ ወረዳም ተጠያቂ ነው። ህገ ወጥነትን 
የማይከላከል አመራር፤አመራር አይደለም። ህገ-ወጥነትን 
የማይከላከል ክፍለ ከተማ እንጠይቃለን።

የአርሶ አደር ይዞታም ቢሆን ተመዝግቦ አርሶ አደር 
መሆኑ ታውቆ እንዴት እንደሚስተናገድ ዝርዝር መመሪያ 
አለ። ከዚህ ውጭ ወደ መሬት ባንክ ያልገባውንም ሆነ 
የገባውን የመቀራመት ሁኔታ ካለ ይጠየቃል። መሬት 
አጥሮ ስለተቀመጠ ሊቀጥል አይችልም። በተደረሰበት 
ጊዜ እርምጃ ይወሰደል። በአጠቃላይ ከህግ ውጭ 
የሚሆን ነገር መኖር የለበትም። ሁሉም ነገር በህግ፣ 
ደንብና መመሪያ የሚመራና የሚፈፀም ነው።

አዲስ ዘመን፡- ኮንደሚኒየም ቤቶች ያለ ዕጣ 
ለካቢኔዎች እና ዕጣ ላልወጣላቸው እየታደለ ነው 
የሚለውን ቅሬታ ህብረተሰቡ ያቀርባል። እርስዎ 
ምን ይላሉ?

አቶ ጃንጥራር፡- አመራርን በተመለከተ በየደረጃው 
ያለው አመራር ቤት ያስፈልገዋል። ለምን የሚለውን 
በደንብ ማጤን ይገባል። የቤት አበል የሚሰጣቸው 
የተወሰኑ አመራሮች ናቸው። መታወቅ ያለበት ህዝብን 
የሚመራ አመራር ደህንነቱ የተጠበቀ፣ መሰረታዊ ፍላጎቱ 
የተሟላ መሆን አለበት። ይህም የራሱ ሥነ-ምግባርና 
ደህንነት አኳያ ጠቀሜታው የጎላ ነው። ቢያንስ መጠለያ 
ያስፈልገዋል። እዚህ ሀገር የኢኮኖሚ እጥረት ስላለ እንጂ 
አንድ አመራር ቤት አግኝቶ ህዝብ ቢመራ ይህን ያክል 
አጀንዳ መሆን አልነበረበትም። 

ችግሩ አቅርቦቱ ዝቅተኛ በመሆኑና ህዝቡ ከፍተኛ 
ፍላጎት ስላለው እንጂ በዚህ ደረጃ አይነሳም ነበር። 
ተከራይ ሆኖ ለመኖር ደግሞ ገቢው ዝቅተኛ ነው። 
በየመድረኩ አመራሩ የሚያነሳው ነገር ቢኖር የቤት 
ጉዳይ ነው። ይህ ችግር እስካሁን አልተፈታም። 
እንደከተማ የተወሰኑ ሰዎችን አስተናግደናል። ነገር ግን 
እነዚህ አመራሮች ከሚሰጡት አገልግሎትና ደህንነት 
አኳያ ሲታይ ምንም ማለት አይደለም። ይህ ማለት ግን 
ህብረተሰቡን ገንዘብ መንጠቅ አለበት ማለት አይደለም። 
የሕብረተሰቡ ጥያቄም ረጅም ጊዜ ቆጥበን አላገኘንም 
ከሚለው እንጂ አመራሩ ቤት አይኑረው ከሚለው 
የመነጨ አይደለም። ከችግሩ ጎን ለጎን በፍትሃዊነት 
መመለስ ይገባል።

የቤት ጥያቄ ከማስተናገድ አኳያ በጋራ መኖሪያ 
ቤታችን ዕጣ የራሱ አሰራር አለው። ለአካል ጉዳተኞች፣ 
ሴቶችና መንግስት ሰራተኞች እያለ ይገለፃል። ከጋራ 
መኖሪያ ቤቶች ውስጥ 30 ከመቶ ለመንግስት ሠራተኛ 
ነው። አመራሩም ደግሞ የመንግስት ሠራተኛ ነው። 
የአመራር የቤት ችግር በከፍተኛ ሁኔታ በሚሰቃይበት 
እንዴት ይመራል የሚለው ለእኛ ራስ ምታት ሆኖብናል። 
ስለዚህ የኪራይ ቤት የምናቀርብበት፤ የቆጠበው ደግሞ 
በአሰራሩ የሚስተናገድበት አሰራር እየሄድንበት ነው። 
ባለፉት ሁለት ዓመታት በጎላ መልኩ ለሁሉም አመራር 
ቤት አልሰጠንም። የተወሰኑ አመራሮች ተስተናገደው 
ይሆናል። አሁንም ጥያቄዎች አሉ፤ይህን መመለስ አለብን 
ብለን እየሰራን ነው።

አዲስ ዘመን፡- አመራር ሆኖ የቤት ኪራይ 
ገንዘብ የሚሰጠው፤ የቀበሌ ቤትና የግል ቤት 
ያለው አለ። ከዚህም በተጨማሪ የመንግስት 
የኪራይ ቤትም ይዞ ይኖራሉ ሲል ህብረተሰቡ 
ቅሬታ ያቀርባል። እርስዎ ምን ይላሉ? 

አቶ ጃንጥራር፡- ኮንደሚኒየም ቤት ዕጣ ደርሶት 
የቀበሌ ቤት የያዘ፤ ሌላ ቤት እያለው ተጨማሪ 
የሚይዘው የመረጃ ሥርዓታችን ችግር የወለደው ነው። 
ይህ መስተካከል አለበት ብዬ ነው የማምነው። አንድ 
ግለሰብ በአንዱ ብቻ ነው መጠቀም ያለበት። ይህ ከሆነ 
የሙስና ሥርዓት ነው። ግለሰቦችም ከማጭበርበር 
ራሳቸውን ማቀብ አለባቸው። 

አሁን የሚደረጉ ጥናቶች ብሄራዊ መታወቂያ ካርድ 
ጨምሮ ሥርዓት ካልያዘ አስቸጋሪ ነው። ክፍለ ሀገር 
ሆነው አዲስ አበባ የጋራ መኖሪያ ቤት ዕጣ ተጠቃሚ 
የሆኑ አሉ። ሌላ ክልል እየኖረ አዲስ አበባ ቤት 
የተመዘገበና የተጠቀመ አለ። ይህ መስተካከል አለበት። 
ነገር ግን በአንድ ዓመት ውስጥ የሚከናወን አይደለም። 
መረጃዎች እየጠሩና የቤት ምዝገባ ስርዓቱ እየተስተካከለ 

ሲሄዱ ሁሉም ይስተካከላሉ። 
አዲስ ዘመን፡- ከጥቂት ዓመታት በፊት እርስዎ 

የሥራና ከተማ ልማት ሚኒስትር ነበሩ። በአሁኑ 
ወቅትም እንደ ከተማ አስተዳደር የሚያውቁት 
ጉዳይ ነው። የቤት ጉዳይ ለምን መፍትሄ አጣ?

አቶ ጃንጥራር፡- ጥያቄዎችን አንድ በአንድ ማየት 
ተገቢ ነው። ሚኒስቴሩን እየመራሁ በነበረ ጊዜ ተጀምረው 
የተቀበልናቸው ቤቶች አሉ። በሰዓቱም ከነበሩት ከንቲባ 
ጋር ያጠናቀቅናቸው አሉ። ነገር ግን መጀመሪያ ሲሰጡ 
ብዙ ጉድለቶች ነበሩ። የቤቶች ልማት ሥራና ጥናት 
እኛ ሥራ ስንጀምር የተጀመሩ ሳይሆኑ ቀደም ብለው 
የተጀመሩ ናቸው። የዛሬውን አመራር መውቀስ ተገቢ 
አይደለም። አራብሳ ኮንደሚኒየም ሲገነባ ያለውን 
ነገር ብናይ የሚወገደውን ቆሻሻ ማከሚያ ፕሮጀክት 
አልነበረውም። ይህ ትልቅ ኢንቨስትመንት የሚጠይቅ 
ነው። በወቅቱ ስንመጣ ባንክ ቤቶቹ ላይ ያለው ገንዘብ 
ባለመመለሱ ገንዘብ ለማስፈቀድ ከፍተኛ ችግር ነበር። 
የሚፈቀደውም የገንዘብ ብድር ቤቶችን ለማጠናቀቅ በቂ 
አልነበረም። ከጊዜ ወደ ጊዜ እየወረደ አምስት ቢሊዮን 
ብር በታች ነበር የሚፈቀደው።

በአሁኑ ወቅት የአዲስ አበባ ቤቶችም 54 ቢሊዮን 
ብር በላይ ዕዳ አለበት። በወቅቱ ሲሚንቶ፣ ብረትና ሌሎች 
ግብዓቶች እንዴት ይገዙ እንደነበር ሲታሰብ በጣም 
ውስብስብ ታሪኮች ያሉበት ነው። ይህን መመርመር 
ያለበት አካል መመርመር አለበት። ሚኒስቴሩን 
እየመራሁ ሆነ አዲስ አበባ ከተማ እያለሁ ያንን 
ውስብስብ ችግር ለመፍታት ነው ጥረት የተደረገው። 
ከዚያም በኋላ ትንሽ ብር ሲፈቀድ የተጀመሩት ይጠናቀቅ 
ብለን ነው የገባነው። አዲስ ቤት ለመጀመር የተጀመሩት 
ተጠናቀውና ተሸጠው ከዚያ የሚገኘው ገንዘብ ወደ ባንክ 
ተመልሶና ባንክ ብድር መፍቀድ አለበት።

በቤቶቹ አካባቢ ያለውን በሚገባ ስንመለከት 
ብዙ ቦታ ላይ የተጀመረው መሰረተ ልማት እንዴት 
ይከናወናል፤ ውስጥ ለውስጥ ላንድ ስኬፕ ምን ይሁን፣ 
የቆሻሻ አወጋገድና የማጣሪያ ሥርዓቱ የት ይገነባል፣ 
በምን ያክል ካፒታል ይገነባል የሚሉት ቀሪ ሥራዎች 
ሰፊ ነበሩ። ያንን ለመፍታት ባለፉት ዓመታት ሚኒስቴሩን 
እየመራሁ ለመፍታት በጋራ ሙከራዎች ተደርገዋል። 
በዚህም ችግር ውስጥ በርካታ ቤቶችን ለማጠናቀቅ 
ተችሏል። የመጣንበት መንገድ በአንድ ጊዜ ግን ከፍተኛ 
ገንዘብ አግኝቶ ቤቶቹን ማጠናቀቅ አልተቻለም። 

ቤት ለመገንባት ሃብት መኖር አለበት። ለዚህ ደግሞ 
የባንክ ዕዳ መዘጋት አለበት። በመሆኑም ታሪኩን ከኋላ 
መረዳት ይገባል። ይህ አሁን ያለው የአመራር ድክመት 
የወለደው ችግር አይደለም። ሆኖም እኛ ያለፈውን 
እየወቀስን መሄድ አንችልም። የተጀመሩትን ነገሮች 
ለማጠናከር እየሰራን ነው። ችግሮቹን በአንድ ጊዜ 
መፍታት ባንችል እንኳን በየዓመቱ እየቃለልን ነው። 
የቀሩትን ቤቶች አጠናቀን ሌሎች አዳዲስ ቤቶችን 
ለመገንባት ጥረት እየተደረገ ነው። ብዙ የውጭ 
ኩባንያዎችንም ለማነጋገር ጥረት ተደርጓል። አንዳንዶቹ 
የኮሮና ቫይረስ ሥርጭትን ምክንያት በማድረግ ከመጡ 
በኋላ ተመልሰው የሄዱ አሉ። ሌሎች ምክንያቶችን 
ፈጥረው የሄዱ አሉ። ባለፈው ደግሞ የሀገሪቱን የፀጥታ 
ሁኔታ እንደትልቅ ጉዳይ ቆጥረው ጥለው ሄደዋል። እኛ 
ግን ጥረት እያደረግን ነው።

አዲስ ዘመን፡- የአዲስ አበባን የመኖሪያ ቤት 
ችግር ባለሃብቶች ሳይሳተፉ መንግስት ብቻውን 
መፍታት ይችላል?

አቶ ጃንጥራር፡- በቤት ግንባታ ለመሳተፍ ሐሳቡም 
ፍላጎቱም ያለው አልተከለከለም፤ ዕድሉንም ሰጥተናል። 
በዚያው ልክ ደግሞ ገበያን የምንቆጣጠርበት መንገድ 
መኖር አለበት። አንዳንድ ጊዜ መንግስት በቤት ግንባታ 
ላይ ጣልቃ ገባ ተብሎ ይወቀሳል። በሌላ በኩል ባለሃብቱ 
ዋጋውን ሰቀለ ተብሎም ይወቀሳል። በርካታ ሪል ስቴት 
አልሚዎች አሉ፤ በዚያው ልክ ገዥ አለ። ግን የዋጋ 
ጣሪያ እናዳናስቀምጥ የምንከተለው የፖለቲካ ኢኮኖሚ 
ሥርዓት አይፈቅድም። ስለዚህ በአስተሳሰብ ደረጃ መያዝ 
ያለበት የቤት አቅርቦት እንዲበራከት አማራጮችን 
ማስቀመጥና መሥራት እንጂ ዋጋ በመቁረጥ አይሆንም። 
መንግስትም ብዙ አማራጮችን አስቀምጧል።

አዲስ ዘመን፡- የኑሮ ውድነቱ መላውን ህዝብ 
እየተፈታተነ ነው ለችግሩ መፍትሄ ለማፈላለግ    
ከተማ አስተዳደሩ ምን እየሠራ ነው?

አቶ ጃንጥራር፡- የኑሮ ውድነቱ ሀገር አቀፋዊ እና 
ዓለም አቀፋዊ ገፅታ አለው። አዲስ አበባ የዚህ ተጋላጭ 
ናት። እንደ ከተማ ችግሩን ለመፍታት ብዙ ጥረት 
እየተደረገ ነው። ከዚህም ውስጥ አቅርቦቱን ለማሳለጥ 

ፖለቲካና ወቅታዊ

ወቅታዊ 
                 አዲስ ዘመን   ሐሙስ ሐምሌ 21 ቀን 2014 ዓ.ምገጽ  8

ኢንቨስትመንት
አዲስ ዘመን  ሐሙስ ሐምሌ 21 ቀን 2014 ዓ.ም 

ኢኮኖሚ

ሁለንተናዊ የሆነ አገራዊ ልማትን ለማጎልበትና 
እድገት ለማስመዝገብ የዳያስፖራውን ማኅበረሰብ 
ተሳትፎ ማሳደግ ተገቢ ግብዓት እንደሆነ አያጠራጥርም።  
ዲያስፖራው በውጭ አገር እንደመኖሩ በውጭ ምንዛሬ 
ግኝት ለአገር ሊያበረክተው የሚችለው አስተዋጽኦ 
ከፍተኛ እንደሆነ ይታመናል፤ በአገሩ ልማት ላይ ከፍተኛ 
ለውጥ ለመፍጠር የሚያስችል የካፒታልና የእውቀት 
አቅም አለው።  አገር በውጭ ምንዛሬ እጥረት ውስጥ 
በቆየችበት በ2014 በጀት አመት ብቻ ዲያስፖራው 4 
ነጥብ 2 ቢሊዮን ዶላር ወደ አገር ቤት ከላከበት ሁኔታ 
መገንዘብ የሚቻለውም ይሄንኑ ነው።  በእውቀትና 
በክህሎት በኩልም እንዲሁ ዲያስፖራው ጉልህ 
አስተዋጽኦ ሊያበረክት ይችላል።  

በተለያዩ የዓለም ክፍሎች የሚኖሩ፣ ለኢንቨስትመንት 
አቅም ያላቸው በርካታ ኢትዮጵያውያን የዳያስፖራ 
ማኅበረሰብ አባላት እንዳሉ ይታወቃል።   እነዚህ 
ዲያስፓራ ኢትዮጵያውያንና ትውልደ ኢትዮጵያውያን 
ገንዘባቸውን ወደ ሀገር ውስጥ በቀጥታ ከመላክ 
በተጨማሪ ወደ ሀገር ውስጥ ገብተው በኢንቨስትመንት 
ተግባራት ላይም ተሰማርተዋል።  ይህ የኢንቨስትመንት 
ተሳትፏቸውም የሥራ እድል መፍጠርን ጨምሮ 
በተጨማሪ ምርትና አገልግሎት እንዲሁም በማኅበራዊ 
ኃላፊነት ረገድ በርካታ የኅብረተሰብ ክፍሎችን ተጠቃሚ 
ማድረግ ችሏል።  

ይሁን እንጂ ዳያስፖራው ማኅበረሰብ 
በኢንቨስትመንት ተግባራት ላይ ያለው ተሳትፎ፣ አገሪቱ 
እንዲሁም ዳያስፖራው ካላቸው እምቅ አቅም አንፃር 
ሲታይ በቂ የሚባል እንዳልሆነ በተደጋጋሚ ይገለጻል።  
ለዚህ ክፍተት ደግሞ የአመለካከት ችግርን ጨምሮ 
ሌሎች ተቋማዊና ፖለቲካዊ መሰናክሎች በምክንያትነት 
ይጠቀሳሉ።         

ከዓመታት በፊት የኦሮሚያ ተወላጅ ዳያስፖራዎች 
ከተለያዩ የዓለም ክፍሎች ወደ ኢትዮጵያ ሲመጡ የመረጃ 
እጥረትን ጨምሮ ሌሎች ችግሮች ይገጥሟቸው ነበር።  
በመረጃ እጥረት ምክንያት በየቦታው እየተንከራተቱና 
ለድካም እየተዳረጉ የኢንቨስትመንት ዓላማቸውን ሳያሳኩ 
ተመልሰው የሚሄዱትም ቁጥራቸው ብዙ እንደነበር 
መረጃዎች ያሳያሉ።  ዳያስፖራዎች ወደ ኢትዮጵያ ገብተው 
በኢንቨስትመንት ስራዎች ለመሰማራት በሚሄዱባቸው 
ቦታዎችና ተቋማት የተለያዩ ቢሮክራሲያዊ ውጣ ውረዶች 
ያጋጥሟቸው ነበር።  

ስለሆነም ዳያስፖራው በኢንቨስትመንት ተሰማርቶ 
ውጤታማ እንዲሆን የራሱን አደረጃጀት ፈጥሮ 
መንቀሳቀስ ነበረበት።  አደረጃጀቱ እያንዳንዱ ዳያስፖራ 
ራሱንና አገሩን ለመጥቀም እንደሚያስችለው በመታመኑ 
በ2007 ዓ.ም የኦሮሚያ ዳያስፖራ ማኅበር ተመሰረተ።  

ማኅበሩ ከተቋቋመ በኋላ ለስራው የሚያግዙትን 
አደረጃጀቶች በመፍጠርና መዋቅሮችን በመዘርጋት 
ወደ ስራ የገባ ሲሆን፣ በአሁኑ ወቅት ከ11ሺ በላይ 
አባላት አሉት።  ማህበሩ ዳያስፖራዎች በአገራቸው 
በኢንቨስትመንት ስራዎች ላይ እንዲሰማሩ መረጃዎችን 
ይሰጣል።  ባለሀብቶች ከመንግሥት ተቋማት ጋር 
የስራ ግንኙነቶችን እንዲፈጥሩ የሚያስችሉ ምቹ 
ሁኔታዎችን የመፍጠር ተግባራትንም ያከናውናል።  
ማኅበሩ ዳያስፖራው በኢንቨስትመንት ላይ እንዲሰማራ 
ላከናወናቸው በጎ ተግባራትም ሽልማቶችን አግኝቷል።     

የኦሮሚያ ዳያስፖራ ማኅበረሰብ አባላት 
በኢንቨስትመንት ተግባራት ላይ በስፋት እንዲሳተፉ 
ስላከናወናቸው የስራ እንቅስቃሴዎችና የዳያስፖራውን 
የኢንቨስትመንት ተሳትፎ በተመለከተ የኦሮሚያ 
ዳያስፖራ ማኅበር ምክትል ፕሬዚደንት ዶክተር ቶላ ገዳ 
በተለይ ለ‹‹አዲስ ዘመን›› ጋዜጣ የሰጡትን ማብራሪያ 
እንደሚከተለው አቅርበነዋል። 

የዳያስፖራው የኢንቨስትመንት ተሳትፎ
በአሁኑ ወቅት በርካታ ዳያስፖራዎች በክልሉ 

በግብርና፣ በትምህርት፣ በሪል ስቴት፣ በሆቴልና በማምረቻ 
ዘርፎች ተሰማርተው እየሰሩ ይገኛሉ።  ለበርካታ 
ዜጎችም የስራ እድሎችን ፈጥረዋል።  በኢንቨስትመንት 
ስራዎቻቸው ከፈጠሯቸው የስራና የአገልግሎት እድሎች 
በተጨማሪ ማኅበራዊ ኃላፊነታቸውን ለመወጣት 
ባከናወኗቸው ተግባራትም ኅብረተሰቡን ተጠቃሚ 
ማድረግ ችለዋል።     

በኦሮሚያ ክልል ብዙ ቢሮክራሲያዊ ውጣ ውረዶችን 
አልፈው በአሁኑ ወቅት ጥሩ የኢንቨስትመንት ደረጃ ላይ 
የሚገኙት የዳያስፖራ ማኅበረሰብ አባላት፣ ለትልልቅ 

የዳያስፖራው የኢንቨስትመንት ተሳትፎና የማህበሩ ጥረት 
አንተነህ ቸሬ

ኢንቨስተሮችም ተምሳሌት መሆን ችለዋል።  አንዳንዶቹ 
ባለሀብቶች በውጭ አገራትም ትልልቅ ድርጅቶች ያሏቸው 
ናቸው።  ቀደም ባሉት ጊዜያት በተለያዩ ምክንያቶች 
ተመልሰው ወደ ውጭ የሄዱ ግለሰቦችም አሁን ወደ 
አገራቸው በመምጣት በኢንቨስትመንት ስራዎች ላይ 
መሰማራት ይፈልጋሉ።   

ማኅበሩ ማኅበራዊ ኃላፊነቱን በመወጣት ረገድም 
ያከናወናቸው ተግባራት አሉ።  ወደ አረብ አገራት ሄደው 
ተቸግረው ወደ ኢትዮጵያ የተመለሱ ዜጎችን የማቋቋም 
ስራዎችን ሰርቷል።  ኅብረተሰቡ ስለህገ ወጥ ስደት ግንዛቤ 
እንዲኖረው በስድስት ከተሞች ለሚገኙ የኅብረተሰብ 
ክፍሎች የግንዛቤ ማስጨበጫ ስልጠናዎችን ሰጥቷል።  
በተጨማሪም በኮቪድ-19 ወረርሽኝ ወቅት የግንዛቤ 
ማስጨበጫ ትምህርቶችን ሰጥቷል።  የንፅህና መጠበቂያ 
ቁሳቁስንና የምግብ ድጋፎችን አድርጓል።   

የመንግሥት ድጋፍና ትብብር
መንግሥት ለማኅበሩ ልዩ ልዩ ድጋፎችን ያደርጋል። 

ባለሀብቶችን ለማበረታታት መሬት ያቀርባል።  
የኢንቨስትመንት ፈቃድ ይሰጣል።  የዳያስፖራ 
ማኅበረሰብ አባል የሆኑ ባለሀብቶች በአገራቸው ኢንቨስት 
እንዲያደርጉ ልዩ ልዩ ማበረታቻዎችንም ያደርጋል።      

ማኅበሩ ሲመሰረት ዳያስፖራው የራሱን ሕጋዊ 
አደረጃጃት ፈጥሮ በኢንቨስትመንት ውጤታማ እንዲሆን 
ከማድረግ በተጨማሪ ቢሮክራሲያዊ መሰናክሎችን 
በማለፍ በኢንቨስትመንት ስራዎች ላይ ተሰማርቶ 
ከመንግሥታዊ ተቋማት ጋር አብሮ  የመስራት ተምሳሌት 
የመሆን እቅድ ነበር።  በዚህም መሰረት ማኅበሩ 
ዳያስፖራው በስፋት በኢንቨስትመንት ላይ እንዲሰማራ 
በማድረግ የዳያስፖራውን የኢንቨስትመንት ተሳትፎ 
ውጤታማ ለማድረግ ከመንግሥት ተቋማት ጋር 
በትብብር ይሰራል።  ለአብነት ያህል ከባህልና ቱሪዝም 
ሚኒስቴር፣ ከሰራተኛና ማኅበራዊ ጉዳይ ሚኒስቴርና 
ከሌሎች ተቋማት ጋር በተለያዩ መድረኮች በትብብር 
ሰርቷል።  ማኅበራዊ ኃላፊነቱን ለመወጣት ያከናወናቸው 
ተግባራት ከእነዚሁ የመንግሥት አካላት ጋር በትብብር 
የተሰሩ ናቸው።  

በአገር ውስጥ ገበያ የሚገኙ ለኢንቨስትመንት ስራ 
የሚያስፈልጉ ግብዓቶች ጭምር ዋጋቸው በከፍተኛ ሁኔታ 
ሲጨምር ይስተዋላል።  መንግሥት ይህ የዋጋ ንረት 
እንዲፈጠር በሚያደርጉ አካላት ላይ ቁጥጥር ሊያደርግ 
ይገባል።  ቁጥጥሩ ለአጠቃላይ አገራዊ የኢንቨስትመንት 
እንቅስቃሴ አወንታዊ አስተዋፅዖ ስለሚኖረው መንግሥት 
በዚህ ረገድ ጠንከር ያለ እርምጃ መውሰድ አለበት።  
በተለይ በአገር ውስጥ የሚገኙና የሚመረቱ የምርት 
ግብዓቶች ዋጋ መናር ልዩ ትኩረት ያስፈልገዋል።     

የዳያስፖራ ኢንቨስትመንት መሰናክሎች 
የኢንቨስትመንት ስራ ራስን ማዘጋጀትን ይጠይቃል።  

ዳያስፖራውም ሆነ ሌላው አካል በኢንቨስትመንት 
ተግባራት ላይ ሲሰማራ የሚያጋጥሙ ብዙ ችግሮች አሉ።  
የውጭ ምንዛሬ እጥረት ብዙ ተፅዕኖዎችን እየፈጠረ 
ይገኛል።  በአገር ውስጥ ገበያ የሚገኙ ለኢንቨስትመንት 

ስራ የሚያስፈልጉ ግብዓቶች ዋጋ መናርም 
በኢንቨስትመንት ላይ አሉታዊ ተፅዕኖ ፈጥሯል።  ግብዓት 
አቅራቢዎች ከ10 እስከ 15 በመቶ ማትረፍ ሲገባቸው 
በአንድ ጊዜ ከ100%  በላይ ማትረፍ የሚፈልጉ ሆነው 
ይስተዋላሉ።          

በሌላ በኩል አንዳንድ አካላት  ኢትዮጵያ ውስጥ 
የሚፈጠሩትን የፀጥታ ችግሮች ለጥቅማቸው ብለው  
በእጅጉ አጋነው እያቀረቡ ያሉበት ሁኔታ ዳያስፖራው 
በሚፈለገውና ባለው አቅም ልክ ወደ አገሩ ገብቶ 

በኢንቨስትመንት ስራዎች ላይ እንዳይሰማራ ጫና 
መፍጠሩ አይቀርም።  ሰላምና የኢንቨስትመንት ስራዎች 
ፈፅሞ የማይነጣጠሉ በመሆናቸው የኦሮሚያ ዳያስፖራ 
ማኅበር ስለሰላም አስፈላጊነትና ግንባታ የግንዛቤ 
ማስጨበጫ መርሃ ግብሮችን አከናውኗል።   

ከዓለም አቀፋዊ ክስተቶች አንፃር ደግሞ በዩክሬይንና 
በሩስያ መካከል ያለውን ችግር መጥቀስ ይቻላል።  ችግሩ 
የአንድ አገር ወይም የጥቂት አገራት ብቻ ሳይሆን የመላው 
ዓለም ችግር ሆኗል።  ይህ ችግር ደግሞ በኢንቨስትመንቱ 
ላይ ተፅዕኖ ያሳድራል።   

አንድ ባለሀብት ለኢንቨስትመንት ስራ ሲሰማራ 
እርሱ ባለው አቅምና በአገሪቱ ሀብት ላይ መመስረት 
አለበት።  ለምሳሌ አንድ ኢንቨስተር ወደ ኬንያ ሄዶ 
በኢንቨስትመንት ለመሰማራት ቢፈልግ በአቅም ልክ 
ማሰብ ይኖርበታል።  ምክንያቱም በአቅም ልክ ካልታሰበ 
ስራው ተንጠልጥሎ ሜዳ ላይ ሊቀር ይችላል።  ከዚህ 
በተጨማሪም ፖለቲካን ለፖለቲከኞች መተው ሲገባ፤ 
ባለሀብቱም፣ ዳያስፖራውም፣ ተማሪውም … ፖለቲከኛ 
ሆኖ መገኘት በኢንቨስትመንትም ሆነ በሌሎች ዘርፎች 
ላይ አሉታዊ ተፅዕኖ ስለሚያስከትል ከእንዲህ ዓይነት 
ልማድና ተግባራት መቆጠብ ይገባል።    

ቀደም ባሉት ጊዜያት በአገር ውስጥ ያለው የተቋማት 
ቢሮክራሲ ባሰቡት ልክ ለመንቀሳቀስ ስላላስቻላቸው 
ተመልሰው የሄዱ ዲያስፖራዎችም አሉ።  በኢንቨስትመንት 
ተሰማርቶ ውጤታማ ለመሆን የአሰራር ውጣ ውረዶችን 
መቋቋም ያስፈልጋል።  ብዙ ተቋማዊ መሰናክሎችን 
አልፈው በአሁኑ ወቅት ጥሩ የኢንቨስትመንት ደረጃ ላይ 
የሚገኙት የዳያስፖራ ማኅበረሰብ አባላት፣ ለሌሎችም 
አርዓያ መሆን ችለዋል።      

በእቅዳቸው መሰረት በኢንቨስትመንት ተግባራት ላይ 
ተሰማርተው የሥራ እድሎችን የፈጠሩና ማኅበረሰቡን 
የጠቀሙ ዲያስፖራ ባለሀብቶች እንዳሉ ሁሉ፤ 
ከመንግሥት መሬት ወስደው በተለያዩ ምክንያቶች ወደ 
ስራ ያልገቡና የኢንቨስትመንት ስራ ሳያከናውኑበት የቀሩ 
አንዳንድ ዲያስፖራ ባለሀብቶችም አሉ።  

በእርግጥ ይህ ችግር የዳያስፖራ ባለሀብቶች ችግር 
ብቻ እንዳልሆነ ይታወቃል።  እንዲያውም ይህ ችግር 
አገር ውስጥ ባለሀብቶች ላይ የበለጠ በስፋት ይስተዋላል።  
በእርግጥ ባለሀብቶች ከመንግሥት መሬት ወስደው ወደ 
ስራ እንዲገቡ የሚያስገድድ በመንግሥት የሚቀመጥ የጊዜ 
ገደብ አለ።  

የኦሮሚያ ዳያስፖራ ማኅበር አሁን ካለው አቅም 
የተሻለ አቅምና አደረጃጀት ፈጥሮ ዳያስፖራው በክልሉ 
ብሎም በሀገሪቱ ኢንቨስትመንት ላይ ሰፊ ተሳትፎ 
እንዲኖረው ጥረት እያደረገ ይገኛል።  የክልሉ መንግሥትና 
ተቋማት እስካሁን ያደረጓቸውን በጎና አወንታዊ 
ተግባራትን በማጠናከር በኢንቨስትመንት ዘርፎች 
መሰማራት ለሚፈልጉና ጥያቄ ለሚያቀርቡ የዳያስፖራ 
ማኅበረሰብ አባላት ቀልጣፋ ትብብር ሊያደርጉ ይገባል 
ሲሉ ዶክተር ቶላ አብራርተዋል።   

በኢትዮጵያ ኢንቨስት ሊደረግባቸው የሚችሉና 
አዋጭነት ያላቸው በርካታ ዘርፎች እንዳሉ ይታወቃል።  
በተለያዩ የዓለም አገራት ለኢንቨስትመንት አቅም ያላቸው 
በርካታ ኢትዮጵያዊያንና ትውልደ ኢትዮጵያዊያንም 
አሉ።  ዳያስፖራው ማኅበረሰብ በኢንቨስትመንት ዘርፍ 
ላይ ያለው ተሳትፎ እየተሻሻለ መምጣቱ ባይካድም፣ 
ካለው አቅም አንፃር ግን በቂ ነው ለማለት አያስደፍርም።  
ስለሆነም ይህን የሀገርና የዜጎች አቅም በማስተሳሰርና 
በማስተባበር ለአገር ልማትና እድገት በማሰብ ፈተናዎችን 
ተጋፍጦ የነቃ የኢንቨስትመንት ተሳትፎ ማድረግ ይገባል።  
የዳያስፖራው የኢንቨስትመንት ተሳትፎ ይበልጥ 
እንዲጠናከር ደግሞ ዳያስፖራው በኢንቨስትመንት 
ተግባራት ላይ በስፋት እንዲሳተፍ የሚያስችሉ የተቀላጠፈ 
ምላሽ የሚሰጡ የአሰራር ማሻሻያዎችን ተግባራዊ ማድረግ 
ያስፈልጋል።  

ዳያስፖራውን በተለያዩ ዘርፎች በማሳተፍ በአገሩ 
ኢኮኖሚ ላይ አሻራውን እንዲያሳርፍ ማነሳሳት 
የሚያስችል ሁለገብ የአሰራር ስርዓት መዘርጋት 
ያስፈልጋል።  ተከታታይነት ያለው፣ በጥናትና ማስረጃ 
የተደገፈ የቅስቀሳ ስራ መስራት እንዲሁም ቢሮክራሲያዊ 
ውጣ ውረዶችን መፍታትና የተቀላጠፈ አገልግሎት 
በመስጠት ላይም ትኩረት ማድረግ ያስፈልጋል።   

ዳያስፖራው በበኩሉ በራሱ ተነሳሽነት ለአገሩ 
ልማትና ዕድገት የበኩሉን ለማበርከት መንቀሳቀስ 
ይጠበቅበታል።  ይህን ለማሳካትም ስለሀገሩ ወቅታዊና 
ትክከለኛ የሆነ በቂ መረጃ እንዲያገኝ ማድረግ ይገባል።  

ዶክተር ቶላ ገዳ ቀደም ባሉት ጊዜያት በሀገር 
ውስጥ ያለው የተቋማት 
ቢሮክራሲ ባሰቡት ልክ 

ለመንቀሳቀስ ስላላስቻላቸው 
ተመልሰው የሄዱ ዲያስፓራዎችም 
አሉ፡፡ በኢንቨስትመንት ተሰማርቶ 
ውጤታማ ለመሆን የአሰራር ውጣ 

ውረዶችን መቋቋም 
ያስፈልጋል፡፡ ብዙ ተቋማዊ 

መሰናክሎችን አልፈው በአሁኑ 
ወቅት ጥሩ የኢንቨስትመንት   

ደረጃ ላይ የሚገኙት የዳያስፖራ 
ማኅበረሰብ አባላት፣ ለሌሎችም 

አርዓያ መሆን ችለዋል  



ገጽ 10

ጎሜ
ፖለቲካ እና ልዩ ልዩ

አዲስ ዘመን   ሐሙስ  ሐምሌ 21 ቀን 2014 ዓ.ም

ዛሬ መጠጥ ቤቱ ከወትሮ በተለየ መልኩ ደመቅ 
ብሏል። የጎሪጥ ከሚተያየው ይልቅ እየተቀላለደ እየጠጣ 
የሚያውካካው ጎልቷል። ከስንት ዘመን በኋላ አንድ 
አዲስ እንግዳ ከወደ ባህር ማዶ ያደረገውን ኑሮውን ትቶ 
ወደኢትዮጵያ መመለሱን አብስሯል።የተገኝ ወደ ኢትዮጵያ 
መምጣት ሁሉንም አስደስቷል።እርሱ የኢትዮጵያን 
ምድር ከረገጠበት ቀን ጀምሮ ሰበብ አድርገው በየቀኑ 
እየተሰባሰቡ መጠጣቱን ተያይዘውታል።

ተሰማ መንግስቴ ወደ ግሮሰሪው ሲገባ ጭብጨባው 
ደመቀ። ከኋላው ዘውዴ መታፈሪያ ተከተለ።ሁሉም 
የበለጠ ሞቅ አድርገው አጨበጨቡ።ጊዜው ክረምት 
ቢሆንም ግሮሰሪዋ በሙቀቱ ተጨነቀች፤ በደስታው 
መሃል ሞቅታ የተሰማቸው ድምፃቸውን ከፍ አድርገው 
ማውራት በመጀመራቸው እንግዳው ተገኝ ከመደሰት 
እና ከመዝናናት ይልቅ ወደ መጨነቅ ተሸጋገረ።ያው 
ከመልካም ወደ በጣም መልካም ብቻ ሳይሆን ከመልካም 
ወደ መጥፎ ስሜት መሸጋገርም ስሙ ሽግግር አይደል? 
እናም እንግዳው ተገኝ የጥንት ጓደኞቹ ሲዝናኑ ከመደሰት 
ይልቅ መጠን እንዳያልፉ ሰጋ።በተለይ አልፎ አልፎ 
የሚያወጡት ቃል አስጨነቀው።ሁኔታው ከመዝናናት 
ወደ አመረረ ጠብ እንዳይቀየር ፈራ።

ተገኝ፣ ከፍርሃቱ መለስ አለና በልቡ ‹‹በኢትዮጵያ 
መዝናናት አሁንም በሽ ነው›› አለ ለራሱ።አሜሪካ ውስጥ 
መዝናናት ማለት በስንት ጊዜ አንድ ጊዜ ለዚያውም ከአንድ 
እና ከሁለት ሰው ጋር ምናልባት ጊዜ የሚሰጥ ካለ በዓመት 
ግፋ ቢል በጣት ለሚቆጠሩ ቀናት መዝናናት ሊኖር 
ይችላል።ያ ብርቅ ነው።ኢትዮጵያ ውስጥ ግን ትናንትናም 
ዛሬም በየቀኑ ተሰብስቦ መዝናናቱና ማውካካቱ መበራከቱ 
አስገርሞታል።ነገሩ የአሜሪካ ስርዓቷ ራሱ ብዙ ጊዜን 
በመዝናናት ለማሳለፍ የሚያመች አይደለም።

ግሮሰሪውን የሞላው ቦርጫም እና ደረቱ ያበጠ 
ጎረምሳ በሙሉ፤ የልጅነታቸውን ጊዜ ከማውራት አልፈው 
ፖለቲካውን ወደ ማቡካት ውስጥ ገብተዋል።ድሮ 
ከሰው ጋር ለመገናኘት የብሔር ጉዳይ አይነሳም።ስለዚህ 
የድሮዎቹ ጓደኛሞች ከተለያዩ ብሔሮች ብቻ ሳይሆን 
ከተለያዩ ሃይማኖቶችም የተወጣጡ ናቸው።ቅድሚያ 
ደስታቸውን ያሟሟቀው የተገኝ ወደ አገር ቤት መመለስ 
ቢሆንም ሰሞኑን የአትሌቶቻችን ድል ታክሎበት ሁሉም 
ተፍነክንኮ ነበር።

ሁሉም ያለልዩነት የተሰማቸውን ደስታ እየገለፁ 
እየተሳሳቁ ሲያውካኩ ቆይተው  የደስታ ስሜት ለቀቅ 
እያደረጋቸው ወደ ፖለቲካ ወሬ ሲገቡ ግን ፅንፍ ይዘው 
መከራከር ጀመሩ።‹‹ነጋሪ የሌለው የታማ አይመስለው›› 
እንዲሉ አንዱ ሌላውን እየናቀ ይሔኛው ብሔርማ 
የኢትዮጵያ ጠላት ነው።ያኛው ብሔር ደግሞ ዓላማው 
ኢትዮጵያዊነት ብቻ ነው።ይሔኛው ብሔር ጦርነት 
አይችልም።ይሔኛው ብሔር ጦርነት እና አሸናፊነት 
የግሉ ነው።እየተባባሉ መጨቃጨቅ ጀመሩ።ጓደኛሞቹ 
ተገኝን ሰብስበህ እንደጋበዝከን በተራችን እንጋብዝህ 
ብለው ጠርተው ስለጎተጎቱት ቢገኝም ከመደሰት ይልቅ 
በድርጊታቸው ጭንቀት ውስጥ ገብቷል።

ተገኝ ከ20 ዓመት በፊት አገር ለቆ ሲወጣ ከጓደኞቹ 
ጋር ይውሉ የነበረው ኳስ ሜዳ ላይ ሲጫወቱ ነበር።አሁን 
መብሰል ማደግ መጣና ዕድሜ በመግፋቱ የጓደኝነት 
ማሳለፊያ ቦታ እግር ኳስ ሜዳ ላይ ሳይሆን አንዲት ጠባብ 
ግሮሰሪ ውስጥ ተወተፈ።ይህ ከዕድሜ ጋር የመጣ ለውጥ 
ጤና ላይ ጉዳት በሚያስከትል መልኩ የተቀየረ ሲሆን፣ 
በሌላ በኩል ደግሞ ሁሉም ፅንፍ ይዞ የራሱን ብሔር 
እያሞገሰ ሌላውን እያንኳሰሰ ማቅራራቱ ሌላው ለተገኝ 
ጓደኞቹን አውርዶ እንዲያያቸው አስገደደው።

አጠር ብሎ ራሱ ገባ ያለው ቦርጫሙ ጌታቸው 
ከጓደኛሞቹ መካከል ከመቀመጫው ብድግ ብሎ 
አጨበጨበና ‹‹ሰንበሌጥ ለቤት ቀሚስ ለባለቤት›› 
እንደሚባለው ሁሉ ለሁሉም ባለቤት አለው።እንዲሁ 
ለአንዱ የሚገባውን ለሌላው መስጠት መዘዙ ብዙ 
ነው።ሥልጣን የሚገባው እና አገዛዙንም የሚችለው 
አንድ ብሔር ነው አለ።ይህ ብሔር ደግሞ ‹‹ እንቶኔ 
›› ነው፤ ሲል አንዳንዶቹ በተቀመጡበት እግራቸውን 
አንስተው አንዳንዶቹ ደግሞ ቆመው እያውካኩ 
አጨበጨቡ።የተስተጋባው ጭብጨባ ገሚሱ በደስታ እና 
በድጋፍ ድምፅነት ሲሆን፤ ገሚሱ ደግሞ በብስጭት ነበር።    

ሌላኛው ረዘም ብሎ ትከሻው የሰፋው ባለአፍንጫ 
ጎራዴው እርሱን ተከትሎ፣ ‹‹እኔ ደግሞ ልንገርህ ‹ለራሱ 

ነጋሪ የሌለው የታማ አይመስለው
ምህረት ሞገስ አብዷል አትርሳኝ ብሎ ተከትሎታል› እንደሚባለው 

እናንተ አንዱ ብሔር የራሱን ጉዳይ ሳይጨርስ ከኋላ 
እየተከተላችሁ ‹ከባልሽ ባሌ ይበልጣል ሽሮ አበድሪኝ› 
እያላችሁ ስታስጨንቁ ዋጋችሁን እያገኛችሁ ነው፡፡›› ሲል 
ሁሉም እየሳቀ ማውካካቱ ቀጠለ፡፡

ተሰማ መንግስቴ በበኩሉ፤ ብድግ ብሎ፣ ‹‹ ችግሩ 
እኮ አልገባችሁም፡፡›› አለ።‹‹እንግዲህ ሹመኛው ከገባህ 
አስረዳና›› አሉት። ‹‹ሰንበሌጥ ለቤት ቀሚስ ለባለቤት›› 
ባዩ ጌታቸው፣ ስልጣን የመላ ሕዝብ መሆኑን አያውቅም፤ 
ቢያውቅም አያምንም።ስልጣን የአንድ ብሔር አይደለም፤ 
የመላ ሕዝብ ነው።አንድ አካል መንግስት የሚሆነው 
በህዝብ ይሁንታ ብቻ ነው።አንድ ብሔር ስለፈቀደ እና 
ስላልፈቀደ አይደለም።አንድ ብሔር መፍቀድ አለበት 
ተብሎ ሊጠቀስ ከቻለም ብዛት ያለውን ሕዝብ የያዘው 
ብሔር መሆን አለበት።

ስለዚህ በሁሉም ብሔር ተፈቅዶ የተያዘ ስልጣንን 
‹እከሌ› የተባለው ብሔር ካልያዘው ሊሳካለት አይችልም 
ብሎ ዓይነት ትዕቢት ብዙ አያስኬድም ሲል፤ ተገኝ 
በተሰማ መንግስቴ ሃሳብ መስማማቱን ለመግለፅ 
ጭንቅላቱን በአዎንታ መልክ ነቀነቀ።‹‹ሰንበሌጥ ለቤት 
ቀሚስ ለባለቤት›› ያለው ጎልማሳ ግን ብድግ ብሎ 
ከመናገር አልፎ ጠብ አማረው፤ ብድግ ሲል፤ ግራ እና ቀኝ 
የተቀመጡ ጓደኞቹ እጁን ይዘው አስቀመጡት። 

ሌላኛው ተነሳ፤ ‹‹ግልፅ ግልፁን እንነጋገር፤ እኛ 
መቼም ፖለቲካው አይመለከተንም ብለን ወደ ንግዱ ዞረን 
እንጂ አብሮን የተማረው ለማልኝ የተባለው ገና ተማሪ 
እያለን የድሮ ካድሬ ትዝ አይላችሁም? የወረዳ ስልጣን 
ላይ ወጥቶ ሕዝብ ከማገልገል ይልቅ በተቃራኒው ዓለምን 
የተቆጣጠረ መስሎት በቀደም ሳየው ዓየር መቅዘፍ 
ጀምሯል።ሰዎች ሲያወሩም ከሥራው በላይ ጉራው መከራ 
ሆኗል።አብሮን ያለውን ተሰማ መንግስቴን የእዚህ ብሔር 
ተወላጅ ስለሆንክ ስልጣን አይሆንላችሁም አልከው 
ታዲያ ለማልኝ የእናንተ ብሔር ተወላጅ ሆኖ እንደአቅሙ 
ስልጣን አላጣም።ነገር ግን መቼ አስተካክሎ አስተዳደረ? 
እንኳን አገር ወረዳም በቅጡ ማስተዳደር አቅቶታል።ጉዳዩ 
ብቃት እንጂ ብሔር አይደለም።በብሔር ከማሰብ ይልቅ 
በብቃት ላይ ብቻ ብንነጋገር ይሻላል›› ሲል፤ ሌላኛው 
በበኩሉ ሃሳብህ ትክክል ነበር።ነገር ግን ችግሩ እኮ ስልጣን 
በብሔር እንጂ በብቃት ባለመሆኑ ነው።ይህንን ደግሞ 
ዓለም ያወቀው ፀሐይ የሞቀው ጉዳይ ነው በማለት 
የጌታቸውን ሃሳብ በመደገፍ ጉዳዩን አጀንዳ አደረገው። 

ሌላኛው ቀጠለ፤ ‹‹ሰንበት ሲጠም ከአርብ እሮብ 
ይብሳል ይባላል።ጊዜው የኢትዮጵያ ሰንበት ነው።መልካም 
ጊዜ ነው ብሎ ተስፋ ያላደረገ አልነበረም።ነገር ግን 
እንዲያው አሁን እርስ በእርሳችን የከፋንበት ጊዜ 
ሆነ።ሁላችንም ራሳችንን ማሸነፍ አቅቶን በብሔር እና 
በሃይማኖት ላይ ተለጥፈን የጋራ ህልም አጣን።ይህ ሁሉ 
ቀድሞ የብሔር ነፃነት በሚል ተዛብቶ የተዘራው ዘር 
ተጣሞ ፍሬ በማፍራቱ ነው።አንዱ ሌላውን እያጥላላ 
አንዱ ሌላውን እያሳደደ የሚገድልበት ጊዜ ላይ ደረስን›› 
አለ።

ጌታቸው ተነሳ፤ ቀዝቀዝ ብሏል።አንድ ተረት እንድናገር 
ይፈቀድልኝ አለ።ሁሉም በጭብጨባ መፍቀዳቸውን 
አሳወቁ።ስካር ላይ ለመድረስ ትንሽ ቀርቶታል።በየመሃሉ 
ስቅ ይለዋል።ተረቱን ጀመረ።‹‹እረኛ ሆኖ የኖረው የባላገር 
ልጅ ዕድሜው ለእርሻ ደርሷል ተብሎ ከአባቱ ጋር 
ለማረስ በሬ ጠመደ።አባት በሬ እንዴት እንደሚጠመድ 
በደንብ ስላሳዩት እርሱም አባቱ እንዳሳዩት በሥነስርዓት 
ለመጥመድ አልተቸገረም።አስተራረሱንም አሰልጥነውት 
ኖሮ በደንብ አረሰ።ቀድሞም አልፎ አልፎ ይሠራው 
የነበረው ዘር የመዝራት ስራንም በብቃት ተወጣ።ከዘር 
በኋላ ስራውን የጨረሰ መሰለው።አባት ዕድሜያቸው 
ገፍቶ ደክሟቸዋልና ሲያርስ ቢመለከቱትም ከዛ በኋላ 
ያለው አያቅተውም ብለው ችላ ብለውታል።ማጨዱም 
ቢሆን በደቦ ይሠራል ብለው አልፈውታል፡፡

ልጁ እርሻውን መልሶ ሳያየው ሰነበተ።አባት 
የተዘራውን ለመጎብኘት ሲሔዱ ከእህሉ እኩል አረም 
በቅሎ አዩ።ልጃቸውን ጠርተው ጥያቄ አቀረቡለት።‹‹ምን 
ሆነህ ነው?›› አሉት።እኔ ያሰብኩት የተዘራው እንደሚበቅል 
ነው።አረሙም የሚነቀለው መጨረሻ ላይ ስለመሰለኝ ነው 
በማለት መልስ ሰጠ። አባት ‹‹ልጄ›› አሉ።‹‹አረም ሳይፈለግ 
አንደሚበቅለው ሁሉ ባለጋራም ሳይታሰብ ሊያጋጥም 
ይችላል።አረም እና ጠላት ሳይዘሩት በድንገት የሚበቅል 
መሆኑ መዘንጋት የለብህም።

በሕይወትህ ለሥራህ ውጤታማ የሚያደርግህን 

መንገድ ስትፈልግ በሔድክበት እንቅፋት እንደሚኖር 
አትዘንጋ።እንቅፋቱን ከስር ከስር አንሳ።እንቅፋት የአንተ 
ጠላት ነው።አረምም ተመሳሳይ ነው።ድካምህን ከንቱ 
የሚያደርግብህ ቀበኛሕ ነው።ስለዚህ እስኪያድግ እና 
ለመነቀል እስኪያስቸግር እህሉን እስኪውጠው ጊዜ 
አትስጠው።ከስር ከስር ንቀለው።ሳይታሰብ በቅሎ 
ስለሚያድር ከእርሻህ ላይ አይንህን አትንቀል።ጠላትም 
በተመሳሳይ መልኩ ሳይታሰብ የሚመጣ በመሆኑ ዘወትር 
ዙሪያህን አማትር፤ ጠላት እንዳይኖርህ አስተውለህ 
ተንቀሳቀስ፤ ጠላት ካለህም በመካከላችሁ የተፈጠረውን 
ችግር ለመፍታት መላ ምት›› አሉት።የእኛ ችግር የዚህ 
ተረት ቢጤ ነው፡፡›› አለ።

ብዙዎቹ ምን ማለቱ እንደሆነ አልገባቸውም።እናም 
‹‹አልገባንም›› አሉት።እኛ ኢትዮጵያን ለመመስረት ብዙ 
መስዋዕትነት ከፍለናል።ስልጣን ይዘን ለብዙ ዘመናት 
ገዝተናል።ሆኖም ግን በአገዛዛችን ዘመን ተዘናግተን ብዙ 
ጠላት ሊኖረን እንደሚችል አላሰብንም።አባቶቻችንም 
ሲያስተምሩን ጨርሰው ስላላስረዱን አሁን ላይ ብዙ 

ጠላት አፍርተናል።ትልቁ ችግር ይሔ ነው።ቅድም 
ዋጋችሁን እያገኛችሁ ነው የተባልነው  በዚሁ ምክንያት 
ነው ብሎ አረፈው።        

ጀማል ተነሳና፣ ‹‹እና ስልጣን መያዝ ያለበት በኛ 
ብቻ ነው እያልከን ነው›› ሲለው ጌታቸው፣ ‹‹ እንክት!›› 
ሲል ምላሽ ሰጠ።ቀጠለና ‹‹እናንተ ንግዱ ይበቃችኋል፡፡›› 
ሲለው፤ ሁሉም ሳይደማመጥ መንጫጫት ጀመረ።የተገኝ 
ጓደኞች የሚወራወሩት ቃላት አንዱ ሌላውን እንዲቀየም፤ 
አንዱ ሌላውን በጠላትነት እንዲመለከተው የሚያደርግ 
ይመስላል።ቀድሞ ተፋቅረው፣ ተስማምተውና ተባብረው 
በእኩልነት ይኖሩ የነበሩ ጓደኛሞች አሁን ግን ውስጥ 
ውስጣቸው በቅራኔ እየተሞላ መቆሳሰል ጀምረዋል።

ጌታቸው ተነሳ፤ ‹‹ንፁሃንን መፍጀት በፍፁም 
አያዋጣም።በእኛ ጥፋት ሌሎችን መጉዳት ያሳዝናል፤ 
ይሔ ያበሳጫል።ይሔ ብዙ ያስብላል።እኛ ስላልሞትን 
የሞተ ሰው የሌለ ከመሰለን ተሳስተናል፡፡›› አለ።  

ተገኝ በበኩሉ፤ የሰው መሞት እርግጥ ያሳዝናል።ነገር 
ግን ፅንፍ ይዞ እኔ ያልኩት ካልሆነ ብሎ ሙጭጭ ማለት፤ 
ለራስ ብቻ በማሰብ የሌሎችን መብት መርገጥ ለማንም 
አያዋጣም።እንዲያውም ከፍተኛ ዋጋ ያስከፍላል።ነገር 
ግን መባል ያለበት የሁሉም ሰው መብት ይከበር ነው አለ።

ጀማል በበኩሉ፤ ‹‹እኩልነት ይኑር ማለት ሁሉንም 
ያስማማል።ነገር ግን ለእኔ የተለየ መብት ይሰጠኝ፤ 
በዝባዥ ልሁን፤ ስልጣን የሚገባው ለእኔ ብቻ ነው 
ማለት ካለ ተበዝባዥም ተጨቋኝ ነኝ ሊል ብቻ ሳይሆን 
ጭቆናውን ከአናቱ ላይ ለማራገፍ ሊሞክር ስለሚችል 
መፍትሔው ማንም በዝባዥ ማንም ተበዝባዥ፤ ማንም 
ጨቋኝ ማንም ተጨቋኝ ሳይሆን ሁሉም በሕግ እኩል 
የሚሆንበት ሁኔታን ማመቻቸት ብቻ ነው።ለዚህ ሁሉም 
ሊታገል ይገባል።

የማንኛውም ኢትዮጵያዊ ሰብአዊ እና ኢኮኖሚያዊ 
መብት በትክክል ሊከበር የሚችለው ብሔር ላይ 
ተንጠልጥሎ የአንዳንድ ስልጣን ወዳዶች እና የውጪ 
የኢትዮጵያ ጠላቶችን ፍላጎት ለማሟላት ብሔር ስር 
ተወሽቆ መሆን የለበትም።ስለኛ ብሔር ብቻ ሳይሆን 
ስለሌሎችም የኢትዮጵያ ብሔሮች እንቆርቆር።ስለሞትም 
ሆነ ስለ ጉዳት ስናነሳ ብሔር ለይተን ሳይሆን የሰው ልጅ 
ለምን ይህ ድርጊት ይፈፀምበታል? ብለን መሆን አለበት።

ግማሹ አርሶ ዘርቶ አጭዶ ሲያዘጋጅ፤ ሌላው ጭኖ 
አጓጉዞ ለገበያ ሲያቀርብ ሌላው ደግሞ በሌላ በኩል 
የሚገባውን አገልግሎት ሰጥቶ ከተገልጋይ ተገቢውን 
ክፍያ ሲቀበል፤ ሰው በመስራቱ ብቻ እያገኘ ሲሔድ 
አንዱ ከአንዱ ጋር በሚገባው ልክ ሲተሳሰር ሁሉም 
ትክክል ይሆናል፡፡›› ብሎ ቁጭ ሲል፣ ጓደኛሞቹ ለጀማል 
አጨበጨቡ፡፡

ጭብጨባው ሲያበቃ ጌታቸው፣ ለጀማል ‹‹ከጦርነት 
እና ከስልጣን ሸሽታችሁ፤ ንግድ ላይ ዘመናችሁን 
አሳለፋችሁ።አሁን ደግሞ ከንግድ ዘርፍ ሲያባርሯችሁ 
ደህና ዲስኩረኛ ወጥቷችኋል።በቃ በቀጣይ ምርጫ 
ስልጣኑን ጀባ እንላችኋለን፡፡›› ሲል ጓደኛሞቹ በድጋሚ 
በጌታቸው በኩል ይሁኑ በጀማል በኩል ሚናቸው ሳይለይ 
እየሳቁ እና እያጨበጨቡ ደግፈናል ሲሉ አውካኩ።                       

‹‹ሰንበት ሲጠም ከአርብ እሮብ 
ይብሳል ይባላል።ጊዜው የኢትዮጵያ 
ሰንበት ነው።መልካም ጊዜ ነው ብሎ 
ተስፋ ያላደረገ አልነበረም።ነገር ግን 

እንዲያው አሁን እርስ በእርሳችን 
የከፋንበት ጊዜ ሆነ።ሁላችንም 

ራሳችንን ማሸነፍ አቅቶን በብሔር እና 
በሃይማኖት ላይ ተለጥፈን የጋራ ህልም 
አጣን።ይህ ሁሉ ቀድሞ የብሔር ነፃነት 
በሚል ተዛብቶ የተዘራው ዘር ተጣሞ 
ፍሬ በማፍራቱ ነው።አንዱ ሌላውን 
እያጥላላ አንዱ ሌላውን እያሳደደ 
የሚገድልበት ጊዜ ላይ ደረስን››  

የዘመን ጥበብ
ስፖርትና መዝናኛ

ስሜት፤ ጥልቅ እሳቤና ውበት የስነ ስዕል ጥበብ ዋነኛ 
መቆሚያው ነው። ቀለም አዋህዶ ልዩ ውበት መፍጠር፣ 
ብሩሽን ከሸራ ጋር አዋዶ ታሪክን መንገር፣ የተለየ እይታን 
በልዩ ክህሎት በመታገዝ ጥበባዊ በሆነ መንገድ ማሳየት 
የሰዓሊያን ተግባር ነው። ሰዓሊ በፈጠራ ስራው የተለየ 
ስሜቱን ይገልፅበታል፣ አስተሳሰቡን ያንፀባርቅበታል 
ወዲህ ደግሞ ተፈጥሯዊና ሰው ሰራሽ ውበትን ያጎለብታል፤ 
ያሳይበታልም።   

በስዕል ጥበብ ይደምቃል፣ አገርና ባህል ማንነትና 
ውበት ይተዋወቃል። ዛሬ ላይ እጅጉን የረቀቀው የስዕል 
ጥበብ ጅማሮው ከስነፅሁፍ ጥበብ የቀደመ መሆኑ 
ይነገራል። በጥንት ዘመን ሰዎች የጉዳዮችን የቁሳቁስ 
ውክልና አካባቢያቸው ባፈራላቸው ልዩ ልዩ ቀለማት 
ተጠቅመው በመሳል አልያም ምስሉን በመቅረፅ ተግባቦት 
ለመፍጠር ይሞክሩ ነበር።  

ሰዎች ውስጣዊ መሻታቸውን፣ አመለካከትና 
እሳቤያቸውን እንደ ትላንቱ ሁሉ ዛሬም በስዕል 
መግለፃቸውን ቀጥለዋል። ዛሬ ግን ስነ ስዕል እንደ ትላንቱ 
ውስን ትርጓሜና ውክልና ብቻ ሳይሆን ውስብስብና ጥልቅ 
ትርጓሜ የሚሰጥ በኪናዊነቱም የረቀቀበት ጥበብ ሆኗል። 

ከሁለተኛው ክፍለ ዘመን ጀምሮ ኢትዮጵያዊያን 
በተለያዩ ገዳማትና የእምነት ቦታዎች ላይ የስዕል ጥበብ 
መጀመራቸውን የተለያዩ ማስረጃዎች ያመለክታሉ። 
በተለይም ከአምልኮ ጋር የተያያዙ ስዕሎችና የወል 
መግባቢያ  ውክልናዎች በተለያየ ጥበብ ተስለው፣ 
ተቀርፀውና በጠቢባን ተበጅተው ዛሬ ድረስ ይታያሉ። 
በልዩ ልዩ ታሪካዊ ቦታዎች አሻራቸው ሳይጠፋ ዘመናት 
መሻገርም ችለዋል።

ትላንት ጠቢባን አባቶች በራሳቸው ዘመን ፍልስፍናና 
እሳቤ የተጠበቡበት ስዕል ዛሬ ላይ ያለበት ደረጃ ሲገመገም 
በተለይ ዕድገቱን ለሚናፍቁት አርኪ አይደለም። የስዕል 
ማስተማሪያ ተቋማትና ሰዓሊያን ቢበረክቱም እንደ አገር 
ስዕል ማደግና አገልግሎት መስጠት በሚገባው ልክ 
አልሆነም። 

ለዚህ የበዙ ምክንያቶች ቢኖሩም ህብረተሰቡ 
ለስዕል ጥበብ ያለው አመለካከት አለመለወጡ፣ 
ሰዓሊያን ክህሎታቸውን ለማሳደግ የሚችሉበት 
ምቹ ሁኔታ አለመፈጠሩ፣ እንዲሁም ለስዕል ጥበብ 
የተሰጠው ትኩረት አነስተኛ መሆኑ የዘርፉ ባለሙያዎች 
በምክንያትነት ይጠቅሳሉ።

በዚህ ሁሉ ውስንነት ውስጥ የራሳቸውን አቅም 
በማጎልበት የዘርፉን ልዩ ልዩ ጋሬጣ ተቋቁመው ስዕልን 
ለማሳደግ የሚሰሩ ወጣቶች ግን አልጠፉም። ለስዕል 
ጥበብ ባላቸው ከፍተኛ ፍቅር ዘርፉን ተቀላቅለው 
እየሰሩ ያሉ ወጣቶችም የኢትዮጵያ የስዕል ጥበብ ያለበት 
ደረጃና የዘርፉ ተግዳሮቶች በዛሬው የዘመን ጥበብ 
አምዳችን እንደሚከተለው ተዳሰዋል።      

ሰዓሊ ሳሙኤል እንዳለ ይባላል። ከልጅነቱ ጀምሮ 
ህልሙ የነበረው የስዕል ጥበብ ሙያ ዛሬ ላይ የህይወቱ 
ዋነኛ መስመር አድርጎታል። ስነ ስዕል ሰዓሊያን 
ልዩ ክህሎታቸውን በመጠቀም የራሳቸውን እሳቤና 
ፍልስፍና እንዲሁም ስለ ዓለም ያላቸውን ምልከታ በልዩ 
መንገድ በመረዳትና በመተርጎም የታያቸውን ለሌሎች 
የሚያሳዩበት ወይም የሚገልጡበት ጥበብ ነው። 
ሳሙኤልም እነዚህን ዋነኛ የሰዓሊ ተግባራት ለመወጣት 
ሌትከቀን ይታትራል። የስዕል ጥበብ ሙያን ከልጅነቱ 
ጀምሮ ማወቅና እዚያ ላይ በትኩረት መስራት ይፈልግ 
የነበረው ሳሙዔል፤ ለፍላጎቱ ማሳኪያ የሚሆነው የስዕል 
ጥበብ መማሪያ ቦታ ማግኘት ግን እጅግ አዳጋች ሆኖበት 
ቆይቷል። 

በመጨረሻም በብርቱ ጥረት አንድ የስዕል ጥበብ 
ትምህርት ቤት ገብቶ ወደ መሻቱ መቃረብ ችሏል። 
ኢንላይትመንት የተባለው የእውቁ ሰዓሊ እሸቱ ጥሩነህ 
የስዕል ትምህርት ቤት ደግሞ ሳሙኤል የስዕል ጥበብ 
ሙያን ሀሁ የቀሰመበት ነው። ያለውን የስዕል ክህሎት 
በትምህርት ካጎለበተ በኋላ ዛሬ ላይ በተለያዩ የስዕል 
ማሳያዎች ወይም ጋለሪዎች ውስጥ ስዕሎቹን በማሳየት 
ከጊዜ ወደ ጊዜ ተቀባይነት ማግኘትም ችሏል። በተለይም 
እንጦጦ፣ ሂልተንና አዲስ አበባ የሚገኙ የስዕል ጋለሪዎች 
ውስጥ ለበርካታ ጊዜያት ስራዎቹን አቅርቧል። 

እነዚህ የስዕል አውደ ርዕዮች ዘርፉን ይበልጥ መረዳት 

        ትኩረት ያልተሰጣቸው ባለ ብሩሽ ጥበበኞች  
ተገኝ ብሩ 

እንዳስቻሉት የሚገልፀው ሰዓሊ ሳሙኤል፣ የስዕል ጥበብ 
እጅግ በርካታ ጠቀሜታዎች ያሉት ቢሆንም እንደ አገር ገና 
ብዙ ያልተሰራበት መስክ መሆኑን ያስረዳል። ኢትዮጵያ 
የበርካታ ጥበቦችና ጠቢባን አገር መሆኗን የሚናገረው 
ሳሙኤል፤ የስዕል ጥበብ ሙያ የሚጠበቅበትን ያህል 
ፋይዳ ይኖረው ዘንድ መሰራት እንዳለበት ይጠቁማል።

ሰዓሊያን ሙያቸውን እንዲያሳድጉና በዚያም 
ለውጥ እንዲያመጡ ከተፈለገ ህብረተሰቡ ስለ ስዕል 
ሙያ ያለው ግንዛቤ ማደግና እንደ አገር ለስዕል ጥበብ 
የሚሰጠው ትኩረት ከፍ ማለት ይኖርበታል። በስዕል 
ጥበብ ዘርፍ የበዙ ፈተናዎች መኖራቸውን የሚገልፀው 

ሳሙኤል፤ ሙያውን ልክ እንደሌላ 
መስክ የተከበረና የዘርፉ ተዋንያን 
የተለወጡበት ይሆን ዘንድ ብዙ 
መሰራት እንደሚጠይቅ ያብራራል።

የስዕል ማሳያ ቦታዎች እጥረት፣ 
ለስዕል ማሳያነት የሚመረጡ 
ቦታዎችና ሁኔታዎች ለሰዓሊው 
ምቹ አለመሆን፣ ማህበረሰቡ ስለ 
ስዕል ጥበብ ያለው አመለካከት 
የተስተካከለ አለመሆን፣ ሰዓሊው 
ክህሎቱን የሚያሳድግበት በቂና ምቹ 
የሆኑ ማሰልጠኛ ተቋማት አለመኖር፣ 
የስዕል መሳያ ግብአቶች በበቂ ሁኔታ 
አለመገኘት ለስእል ጥበብ ሙያ 
ዕድገት ዋነኛ መሰናክል አድርጎም 
ወጣቱ ሰዓሊ ይጠቅሳቸዋል።

በተደጋጋሚ የስዕል ስራውን 
አስትቶ ወደሌላ እንዲያተኩር 
የሚያደርጉ ውጫዊም ውስጣዊም 
ግፊቶች እንደገጠሙት የሚያስረዳው 
ሳሙኤል በዘርፉ ላይ ምንም ያህል 
ምቹ ሁኔታ ባይኖርም ለስዕል ጥበብ 
ባለው ጥልቅ ፍቅር ምክንያት ግን 
ፈተናዎቹን እየተጋፈጠ ዛሬ ድረስ 
በሙያው ቀጥሏል።  

ሳሙዔል ነገሮችን  በእውነተኛ 
ቁመናቸው እንዳሉ ለማሳየት 
በሚሞከርበት ሪአልስቲክ በተሰኘው 

የስዕል ጥበብ መስክ ትምህርቱን እየተከታተለ እንደሚገኝና 
አሁን ላይ ስራዎቹ በዚሁ ዘርፍ የተቃኙ እንደሆኑ 
ይናገራል። ወደፊት በአገር ደረጃ ብሎም በዓለም አቀፍ 
መድረክ በዘርፉ ትልልቅ ስራዎችን በመስራት አገሩን 
ማስጠራት እንደሚፈልግ የሚናገረው ሰዓሊ ሳሙኤል፣ 
እንደሱ ትልቅ ህልም ያላቸው ወጣቶች ካሰቡበት ይደርሱ 
ዘንድ ዘርፉን መደገፍ እንደሚገባ አስተያየቱን ይሰጣል።

ሰዓሊ ሄርሜላ ንጉሱ በስነ ስዕል ጥበብ የራሷን 
አሻራ ለማሳረፍ የምትተጋ ወጣት ናት። ከሁለት ዓመት 
በላይ በተለያዩ መድረኮች ላይ ስራዎቿን አቅርባለች። 
ይበልጥ የተሻለ የስዕል ጥበብ ክህሎት ይኖራት ዘንድም 
በኢንላይትመንት የስዕል ጥበብ ትምህርት ቤት  በመማር 
ላይ ትገኛለች። 

ሰብለ ሪአሊስቲክ የተሰኘውን የስዕል ጥበብ ዘርፍ 
ትኩረት አድርጋ የምትሰራበትና እራሷን ለማሻሻልም 
በትምህርት እየታገዘችበት ነው። በተለያዩ የስዕል 
ማሳያ ጋለሪዎችና የስዕል ማሳያ አውደ ርዕዮች ላይም 
ተካፍላለች። ይህም ማህበረሰቡ ስለ ስዕል ጥበብ ያለውን 
አስተያየትና እንደ አጠቃላይ በስዕል ሙያ ውስጥ ያሉ 
ችግሮችን ለመለየት አስችሏታል። 

ከስዕል መሳያ ቁሳቁሶች ጀምሮ ነገሮችን በተሟላ 
መልኩ ለማግኘት እጅጉን አስቸጋሪ መሆኑን የምትገልፀው 
ሄርሜላ፤ ሙያውን በመውደድና በዚያ ውስጥ የሚገኘውን 
እርካታ ከማጣጣም ባሻገር ከጥቅም አንፃር ዘርፉ ገና 
ብዙ እንደሚቀረው ታስረዳለች። ‹‹ማህበረሰቡ ለስዕል 
ያለው አመለካከት እጅጉን ሊለወጥ ይገባዋል›› የምትለው 
ሄርሜላ፣ የስዕል ጥበብ የግዝፈቱን ያህል ክብር ይጎናፀፍ 
ዘንድ ስራዎች መሰራት ይኖርባቸዋል ባይ ናት። 

እንደ ሰዓሊ ሄርሜላ አገላለፅ፣ አሁን ላይ እየተከፈቱ 
ያሉ አዳዲስ የስዕል ማሳያ ጋለሪዎች በራሱ ለስዕል ጥበብ 
እድገት የራሳቸው የሆነ ከፍተኛ ጠቀሜታ አላቸው። 
ከዚህ በፊት ከነበረው በተሻለ የሚፈጠሩ ምቹ ሁኔታዎች 

በጎ አስተዋፅዖ ይኖራቸዋል። የስዕል 
ጋለሪዎቹ ግን በአሰራራቸው ለሰዓሊው ምቹ ሁኔታ 
መፍጠር ላይ ውስንነት አለባቸው። 

ሰዓሊው ስዕሎቹን በተዘጋጁ የስዕል ማሳያዎች 
ውስጥ አቅርቦ የሚያገኘው ጥቅም በብዙ ምክንያቶች 
እጅግ በጣም ያነሰ ይሆናል። ሰዓሊው ስዕሉን ለማዘጋጀት 
የሚወጣው የግብዓት ወይም መስሪያ ቁሳቁሶች ወጪና 
የስዕል ማሳያ ጋለሪዎቹ የሚጠይቁት የአገልግሎት ክፍያ 
ከፍተኛ መሆኑን ትጠቅሳለች። እነዚህ ተያያዥ ምንያቶች 
ደግሞ የስዕሉን ዋጋ ከፍ እንደሚያደርገውና የስዕል ሽያጭ 
ላይ ትልቅ ተፅዕኖ እንዳለው በማሳያነት ታስቀምጣለች። 

በዚህም በሙያው ውስጥ በሚገኝ ሙያዊ ፍቅርና 
በዚያ ውስጥ በሚገኝ ሀሴት ካልሆነ በቀር ከሚያስገኘው 
ጥቅም አንፃር ብዙም አጓጊ እንዳልሆነ ታስረዳለች። አንድ 
ስዕል ለመስራት እስከ ሶስት ወራትና ከዚያ በላይ ሊፈጅ 
እንደሚችል የምትጠቁመው ሰዓሊ ሄርሜላ፣ አንድ 
ስዕል ለገበያ ሲቀርብ የወሰደውን ጊዜና ያወጣውን ወጪ 
ላይሸፍን የሚችልበት እድል ሰፊ መሆኑን ትገልፃለች። 
ስለዚህም ሰዓሊ የልፋቱን ያህል እየተጠቀመ አይደለም፣ 
ሙያውም የትልቅነቱን ያህል ክብር እየተሰጠው ባለመሆኑ 
ለዚህ የጥበብ ዘርፍ ትልቅ ትኩረት እንደሚያሻው 
ታስረዳለች። ስዕል አገርና ባህልን ለማስተዋወቅ ትልቅ 
ጠቀሜታ ያለው ዘርፍ መሆኑን የምትናገረው ሰዓሊ 
ሄርሜላ፣ ከሌሎች አገራት አንፃር በእኛ አገር በስዕል ስራ 
ላይ ያለው አመለካከት በእጅጉ ያነሰ ነው ትላለች። ያ 
መሆኑ ደግሞ ዘርፉ እንዳያድግ እንቅፋት ፈጥሯል ብላ 
ታምናለች።

ስዕል ዛሬ ላይ በሰለጠነው ዓለም በሚሊዮን ዶላር 
ይሸጣል፤ የትልልቅ መርሀግብር አካል ሆኖ መድረኮችን 
ያደምቃል። በዚህም ኢኮኖሚያዊ ፋይዳው እጅጉን የጎላ 
ነው። እኛ አገር ላይ ግን በተገቢው መልኩ ስላልተሰራበት 
ይህን መጎናፀፍ አልቻልንም። በአገራችን ላይ  ያለው የስዕል 
ጥበብ ሙያ ማግኘት የሚገባው ክብርና ባለሙያዎቹም 
ራሳቸውን በዘርፉ መለወጥ እንዲችሉ ትልቅ ትኩረት 
ሊሰጠው ይገባል።

በቂ ትኩረት የተነፈገው ይህ አንድ የጥበብ 
መስክ ለአገር የሚጠበቅበትን ፋይዳ ያበረክት ዘንድ 
ባለሙያዎቹ በመፍትሄነት የሚያቀርቡት ሀሳብ አለ። 
በዘርፉ ላሉ ባለሙያዎች ምቹ ሁኔታ መፍጠር፣ የስዕል 
ጥበብ ማስተማሪያና መስሪያ ቁሳቁሶች ከውጪ ሲገቡ 
የሚከፍሉት ቀረጥ ላይ ማሻሻያ ማድረግ፣ የስዕል 
ስራዎችን ጥቅም በመግለፅና የአገርን ባህል እና ማንነት 
በማንፀባረቅ ረገድ የሚኖራቸው ሚና ከፍተኛ መሆኑን 
ማሳወቅ፣ ሰዓሊያን ሙያውን ለማሳደግ በሚያስችል 
መልኩ በጋራ መስራት፣ የዘርፉ ባለሙያዎች የስዕል 
ጥበብን ለማሳደግ የሚያደርጉት ያልተቋረጠ ጥረት 
መፍትሄዎች መሆናቸውን ያስቀምጣሉ።  

ይህ የጥበብ ዘርፍ ባህልና ማንነትን በመግለፅ ያለው 
ጠቀሜታው የጎላ ነው። ዘርፉ በሚጠበቀው ደረጃ አድጎ 
አገርና የዘርፉን ባለሙያዎች ተጠቃሚ እንዲያደርግም 
የሚመለከተው ሁሉ ባለድርሻ አካል ተገቢውን ትኩረት 
መስጠት ይገባቸዋል። 

ትላንት ጠቢባን አባቶች 
በራሳቸው ዘመን ፍልስፍናና 

እሳቤ የተጠበቡበት ስዕል ዛሬ ላይ 
ያለበት ደረጃ ሲገመገም በተለይ 

ዕድገቱን ለሚናፍቁት አርኪ 
አይደለም። የስዕል ማስተማሪያ 
ተቋማትና ሰዓሊያን ቢበረክቱም 

እንደ አገር ስዕል ማደግና 
አገልግሎት መስጠት በሚገባው 

ልክ አልሆነም

በሠዓሊ ሳሙኤል እንዳለ በሠዓሊ ሄርሜላ ንጉሱ

ልዩ ልዩ
ማህበራዊ

ዓለም አቀፍ

የምስራቅ አፍሪካ በይነ መንግስታት ድርጅት /ኢጋድ/ 
በምስራቅ አፍሪካ ቀጣና የሚገኙ ስምንት ሀገራትን 
ማለትም ኢትዮጵያን፣ ጂቡቲን፣ ኤርትራን፣ ሱዳንን፣ 

ደቡብ ሱዳንን፣ኬንያን ሶማሊያንና ኡጋንዳን የሚያጠቃልል 
የኢኮኖሚ ማህበረሰብ ድርጅት ነው። የቀጣናው ሀገራት 
የሚገኙበት የአፍሪካ ቀንድ ታዲያ በተደጋጋሚ በድርቅ 
ሲጠቃና ያልተጠበቀ ዝናብ ሲከሰትበት ይታያል። 

በተለይ ደግሞ ድርቁ በቀጣናው ከአመት አመት በከፋ 
ሁኔታ እየጨመረ መጥቷል።  ጎርፍ፣ የበረሃነት መስፋፋት፣ 
የመሬት መሸርሸር፣ የበርሃ አንበጣ፣ ኮቪድ-19፣ ግጭቶች፣ 
የዓለም ሙቀት መጨመር፣ የአየር ንብረት ለውጥና 
ሌሎችም ችግሮች ድርቁን አባብሰውታል። 

በድርቁ በእጅጉ የተመታው አካባቢ 70 ከመቶ ያህሉን 
የምስራቅ አፍሪካ ቀጣና የሚሸፍን ሲሆን በአመቱ ከ600 
ሚሊ ሊትር ያነሰ የዝናብ መጠን  የሚያገኝና ደረቅና ከፊል 
ደረቅ ተብሎ የሚታወቅ ነው።  ይህ ስነ ምህዳራዊ ሁኔታም 
በቀጣናው የሚኖሩ በርካታ ዜጎችን ለምግብና ለተመጣጠነ 
ምግብ እጥረት  ዳርጓል። መጠነ ሰፊ የኢኮኖሚ ጫናም 
አሳድሯል።  በአርብቶና ከፊል አርብቶ አደር ማህበረሰብ 
ላይም ከፍተኛ ጉዳት አድርሷል።  

በቀጣናው በተደጋጋሚ የሚከሰተውን ድርቅ 
ለመከላከልና ይህንኑ ተከትሎ የሚመጣውን አካባቢያዊ 
ጉዳት ለመቀነስ ብሎም በዚሁ ቀውስ ዙሪያ  ለመወያየት 
የቀጣናው አባል ሀገራት ከፍተኛ የመንግስት ስራ ኃላፊዎች 
እ.ኤ.አ መስከረም 2011 ናይሮቢ ላይ ጉባኤ አካሂደዋል።  
በዚሁ ጉባኤም አባል ሀገራቱ የድርቅ መቋቋሚያና ዘላቂ 
ልማት ኢኒሺዬቲቭ ውሳኔ አሳልፈዋል። አባል ሀገራቱም 
በዓመት ሁለት ጊዜ እየተሰባሰቡ በዚህ ረገድ የተከናወኑ 
ስራዎችን ይገመግማሉ። 

አቶ እድሜዓለም ሽታዬ በኢጋድ የኢትዮጵያ የድርቅ 
መቋቋሚያና ዘላቂ ልማት ኢኒሺዬቲቭ አስተባባሪ ናቸው። 

ድርቅ የመቋቋም አቅምን ለመገንባት
አስናቀ ፀጋዬ

እርሳቸው እንደሚሉት የኢጋድ የድርቅ መቋቋሚያና 
ዘላቂ ልማት ኢኒሺዬቲቭ (IGAD Drought Disaster 
Resilience and Sustainability Initiative (IDDRSI) 
ዋነኛ አላማ  በኢጋድ አባል ሀገራት የሚከሰተውን የድርቅ 
ጉዳት ለመከላከል የሚያስችሉ ማእቀፎችን ተግባራዊ 
ማድረግ ነው። በነዚህ ማእቀፎች ውስጥም ወደ ስምንት 
የሚሆኑ ቅድሚያ የሚሰጣቸው የትኩረት አቅጣጫዎች 
ተቀምጠዋል። 

በኢትዮጵያ እ.ኤ.አ ከ2008 እስከ 2011 ድረስ ባሉት 
አመታት ውስጥ ከፍተኛ ድርቅ ተከስቷል። በዚህ ድርቅ ወደ 
13 ነጥብ 2 ሚሊዮን የሚሆን ህዝብ ጉዳት ደርሶበታል። 
ከፍተኛ ቁጥር ያለው የእንስሳት ሀብትም ሞቷል። ከዚህ 
በመነሳትም የኢጋድ አባል ሀገራት በተቀናጀ መልኩ 
ለመስራት እንዲቻል የድርቅ መቋቋሚያና ዘላቂ ልማት 
ኢኒሺዬቲቭን በማዘጋጀት በዚሁ ላይ በመመርኮዝ አባል 
ሀገራት የራሳቸውን የድርቅ መቋቋሚያና ዘላቂ ልማት 
ኢኒሺዬቲቭ ማእቀፍ እንዲያዘጋጁ ተደርጓል።           

ከዚህም አንፃር ኢትዮጵያ የራሷን ‹‹ካንትሪ 
ፕሮግራሚንግ ፔፐር›› የሚባል ሰነድ አዘጋጅታና በዚሁ ላይ 
በመመርኮዝ ፕሮጀክቶችን ቀርፃ ከልማት አጋር ድርጅቶች 

ጋር በመተባበር በሚገኘው ድጋፍና ብድር የድርቅ 
መቋቋሚያ ስራዎችን እየሰራች ትገኛለች። በዚህም የድርቅ 
መቋቋሚያ አቅምን ድርቅ በሚያይልባቸው አካባቢዎች 
ላይ በተለይ ደረቃማ በሆኑ የሀገሪቱ ክፍሎች፣ ዝናብ አጠር 
በሆኑ አካባቢዎች፣ በዋናነት በአርብቶና ከፊል አርብቶ አደር 
በሚኖሩባቸው የሀገሪቱ ቆላማ ክፍሎች ተግባራዊ እየተረገ 
ነው።  

በተፈጥሮ ሀብት አያያዝና አጠባበቅ፤ ይህም ሲባል 
የግጦሽ መሬትን የማልማት፣ የመጠበቅና የመንከባከብ፣ 
የውሃ መሰረተ ልማቶችን የማስፋፋት የገበያ ትስስርን 
መፍጠር፣ የገበያ መሰረተ ልማት አውታሮችን መዘርጋት፣ 
መረጃ ለአርብቶ አደሩ ህብረተሰብ እንዲደርስ ማድረግና 
ባኗኗር ዘዴው ላይ ተመርኩዞ የኑሮ ዋስትናውን ማረጋገጥና 
በተለይ ደግሞ በእንስሳት ሀብት ልማት ላይ ዘርፈ ብዙ 
ስራዎችን ለማከናወን ተሞክሯል። 

በዚህ የተወሰኑ ፕሮጀክቶች ተግባራዊ በተደረጉባቸው 
አካባቢዎች በቤተሰብ ደረጃ በተለይ በሱማሌና አፋር 
ክልሎች፣ በኦሮሚያ ቦረና ዞን፣ በደቡብ የደቡብ ኦሞ 
ዞኖች በተሰሩ ስራዎች መሰረታዊ የሆኑ ለውጦችን ማየት 
ተችሏል። ስራዎቹ በቤተሰብ ደረጃም አርብቶ አደሩ ድርቅ 

የሚያደርሰውን ጉዳት ለመከላከል በመጠኑም ቢሆን 
አስተዋፅኦ አድርጓል።  ነገር ግን ይህ በቂ ነው ማለት 
አይደለም። የድርቅ መቋቋም አቅምን ለመገንባት  ዘለግ ያለ 
ጊዜ የሚወስድ   የተቀናጀ የልማት ስራ ይጠይቃል።          

ከዚህ አንፃር ለአብነት እ.ኤ.አ በ2021 እና 2022 
ሶማሊያና በኦሮሚያ ክልል በተከሰተው ድርቅ ላይ በተሰሩ 
የልማት ስራዎች በተለይ የውሃ ግድቦችና ኩሬ ስራዎች እጅግ 
በርካታ የእንስሳት ሀብት በድርቅ እንዳይጎዳ ለመከላከል 
ተችሏል። የግጦሽ ልማትንም በተመለከተ ከዚህ ቀደም 
የግጦሽ ሳር ወደቆላማ የሀገሪቱ ክፍሎች ከሌሎች የሀገሪቱ 
ደጋማ አካባቢዎች መምጣቱ ቀርቶ አርብቶ አደሮቹ 
በግጦሽ ራሳቸውን በራሳቸው እንዲችሉ ስራው አስተዋፅኦ 
አድርጓል። 

ለአብነትም የሱማሌ ክልል ለአፋር ክልል የግጦሽ ሳር 
ሰጥቷል። የደቡብ ክልል ከፊል ቆላማው ክፍል ለኦሮሚያ 
ክልል ቆላማ ክፍል ሰጥቷል። በተመሳሳይ እዛው ኦሮሚያ 
ክልል ከአንዱ ወረዳ ወደሌላው ወረዳ የግጦሽ ሳር 
በማንቀሳቀስ በእንስሳት ሃብት ላይ ሊደርስ የሚችለውን 
ጉዳት መቀነስ ተችሏል።   

የድርቅ ጉዳትን በአጭር ጊዜ መከላከል አይቻልም። 
በኢጋድ የተነደፈው የድርቅ መቋቋሚያና ዘላቂ ልማት 
ኢኒሺዬቲቭ ማዕቀፍም እ.ኤ.አ ከ2011 ጀምሮ ለአስራ አምስት 
አመታት በየሦስት አመታቱ ምእራፍ ተከፋፍሎ ተግባራዊ 
እየተደረገ ይገኛል። ሆኖም ይህ ማእቀፍ ድርቅን ለመከላከል 
እያገዘ ያለ ቢሆንም በቂ ነው ተብሎ አይታሰብም። በሌላ 
በኩል ደግሞ ፕሮጀክቶቹ የሚከናወኑባቸው ቦታዎች 
ውስንና ሁሉንም የአርብቶ አደር ቦታዎች ስለማይሸፍኑ 
ተጨማሪ ሃብት ያስፈልጋል። የመንግስትና የልማት አጋር 
ድርጅቶችንም ድጋፍ ይጠይቃል።

በቅንጅትና በተባበረ መልኩ ሀብት በአግባቡ መጠቀም 
ከተቻለ ግን በቀጣዮቹ አስርና አስራ አምስት አመታት 
በቤተሰብ ደረጃ በተለይ ድርቅ በሚያጠቃቸው አካባቢዎች 
መሰረታዊ ለውጥ ለማምጣት የሚያስችል ስራ እየተሰራ 
ይገኛል።    

ሩሲያ በአውሮፓውያኑ 2023 ራሷን ከዓለም አቀፉ 
የጠፈር ማዕከል በማግለል የራሷን የጠፈር ማዕከል 
እንደምትገነባ አስታወቀች። ሩሲያ እና አሜሪካ ከሌሎች 
አጋሮች ጋር በመሆን እአአ ከ1998 ጀምሮ የዓለም አቀፉን 
የጠፈር ማዕከል በማቋቋም በጋር ሲጠቀሙበት እና 
ሲጠግኑ ቆይተዋል።

ይሁን እንጂ ሩሲያና ዩክሬን ግጭት ከተፈጠረ በኋላ 
በሁለቱ ኃያላን አገራት መካከል ያለው ግንኙነት ሻክሯል። 
ሩሲያ ከዚህ ቀደም ምዕራባውያን አገራት ማዕቀብ 
በመጣላቸው ራሷን ከጠፈር ማዕከሉ እንደምታገል 
አስታውቃ ነበር። ናሳ በበኩሉ ሩሲያ ራሷን ከጠፈር 
ጣቢያው እንደምታገል በይፋ አልተነገረኝም ብሏል።

እአአ ከ1998 ጀምሮ ለበርካታ ሳይንሳዊ ምርምሮች 
ድጋፍ ሲያደርግ የቆየው ማዕከሉ እስከ 2024 ድረስ 
በአገራቱ ትብብር በሥራ ላይ እንዲቆይ ስምምነት ያለ 
ሲሆን፤ አሜሪካ ይህ ውል ለተጨማሪ 6 ዓመታት 
እንዲራዘም ፍላጎት ነበራት። የሩሲያ የጠፈር ማዕከል 
ኃላፊ ዩሪይ ቦሪሶቭ ከፕሬዚዳንት ፑቲን ጋር በነበራቸው 
ውይይት ላይ ሩሲያ ከአጋሮቿ ጋር የነበራትን ውል 
ካጠናቀቀች በኋላ የራሷን ከጠፈር ማዕከሉ ታገላለች ሲሉ 
ተናግረዋል።

ቦሪሶቭ እስከ አውሮፓውያኑ 2024 ድረስ 

ሩሲያ ከዓለም አቀፉ የጠፈር ማዕከል ልትወጣ ነው
የተቋማቸው ቀዳሚው ተግባር የሩሲያን የጠፈር ማዕከል 
መገንባት እንደሆነ ከተናገሩ በኋላ፤ ፑቲን “መልካም” ሲሉ 
ምላሽ ሰጥተዋል። ሩሲያ ከዓለም አቀፉ የጠፈር ማዕከል 
ራሷን ማግለሏ የማዕከሉ የወደፊት ዕጣን እንዴት ሊቀይር 
እንደሚችል እስካሁን ግልጽ አይደለም።

አሜሪካዊው የቀድሞ የዓለም አቀፉ የጠፈር ማዕከል 
አዛዥ ዶ/ር ሊኦሪ ቻኢኦ ግን ሩሲያ የጠፈር ማዕከሉን 
በትክክል ጥላ ለመውጣት ከውሳኔ መድረሷ አጠራጣሪ 
ነው ይላሉ።“ሩሲያውያኑ ተጽእኖ ፈጣሪነታቸውን 
ለማሳየት ካልሆነ በቀር ሌላ የጠፈር ማዕከል መገንባት 
የሚያስችል ገንዘብ የላቸውም። የጠፈር ማዕከል 
ለመገንባት ረዥም ዓመታትም ይወስዳል” ሲሉ ለቢቢሲ 
ተናግረዋል።

እስካሁን ድረስ የሩሲያ ዩክሬን ጦርነት ዋሽንግተን 
ዲሲ እና ሞስኮ በዓለም አቀፉ የጠፈር ማዕከል ላይ 
ያላቸው ትብብር ላይ ይህ ነው የሚባል ተጽዕኖ አላሳደረም 
ነበር።ይሁን እንጂ የዩክሬን ጦርነት በሌሎች ዘርፎች ላይ 
የአሜሪካ እና ሩሲያ ግንኙነትን ከመቼውም ጊዜ በላይ 
አሻክሮታል።የቀድሞዋ ሶቪየት ኅብረት እንዲሁም የአሁኗ 
ሩሲያ በጠፈር ምርምር የረዥም ጊዜ ልምድ አላቸው። 
እአአ 1961 ወደ ጠፈር ሰው መላካቸው ትልቅ ብሔራዊ 
ኩራት መሆኑን ቢቢሲ ዘግቧል።

ቶማስ ሳንካራን አስገድለዋል በሚል የዕድሜ ልክ 
እስራት የተፈረደባቸው የቀድሞው የቡርኪናፋሶ መሪ 
ብሌዝ ኮምፓውሬ የሟቹን ፓን አፈሪካኒስት ቤተሰብ 
ይቅርታ ጠይቀዋል፡፡

ኮምፓውሬ ለሀገሪቱ መንግስት ቃል አቀባይ 
ሊዮኔል ቢልጎ በላኩት መልዕክት፣ በሥልጣን ዘመኔ 
ለፈፀምኳቸው ተግባራት የቶማስ ሳንካራን ቤተሰቦች 
እንዲሁም የቡርኪናፋሶን ህዝብ ይቅርታ እንዲያደርግልኝ 
እጠይቃለሁ ብለዋል፡፡

በፈረንጆቹ ጥቅምት 15 ቀን 1987 ቶማስ ሳንካራን 
በማስገደል  መንበረ-ሥልጣኑን የተቆናጠጡት  ብሌዝ 
ኮምፓውሬ የምዕራብ አፍሪካዋን ሀገር ቡርኪናፋሶ ለ30 
ዓመታት በፕሬዚዳንትነት መርተዋል፡፡

የቀድሞውን ፕሬዚዳንት የኦጋድጉ ፍርድ ቤት 
በቶማስ ሳንካራ ግድያ ጥፋተኛ ናቸው ካለ በኋላ 
እርሳቸው እና ተባባሪዎቻቸው ጊልበርት ዳይንደርሬ እና 
ካፋንዶ ሃይሲንቴ ላይ የዕድሜ ልክ እሥራት መበየኑን 
አፍሪካ ኒውስ አስታውሶ ኤፍቢሲ  ዘግቧል፡፡

የቀድሞ የቡርኪናፋሶ አብዮታዊ መሪ  ቶማስ 
ሳንካራ ሥልጣን ላይ የቆዩት ለአራት ዓመታት ብቻ 

ነው።ስም ዝናቸው ግን ከሀገራቸው፤ ከዘመናቸውም 
አልፎ እስካሁን ድረስ በመላው አፍሪቃ እንደናኘ ነው። 
የአፍሪቃ ቼ ጉቬራ» ተብለው የሚደነቁት ሳንካራ ለድሆች 
የሚቆረቆሩ፤እኩልነትን የሚያቀነቅኑ፤ ቅኝ ገዢዎችን እና 
ጨቋኞችን አጥብቀው የሚቃወሙ፤ ሕዝብን ለመብቱ 
እንዲታገል የሚያነሳሱ አብዮተኛ ነበሩ።

እንደጎርጎረሳውያኑ አቆጣጠር በ1983 ዓ.ም ስልጣን 
የያዙት የቀድሞው መኮንን ቶማስ ሳካራ፤ ጥቅምት 15 ቀን 
1987 ዓ.ም ምሽት በዋጋዱጉ ከአሥራ ሁለት የ“ብሔራዊ 
አብዮታዊ ምክር ቤት” አባላት ጋር በጥይት ተገደሉ። 
ከመፈንቅለ መንግሥት ግልበጣው በኋላ ነበር ብሌዝ 
ኮምፓውሬ ለ27 ዓመታት የፕሬዚዳንትነቱን ሥልጣን 
የተቆጣጠሩት። ኮምፓወሬ ከመጀመሪያውም በሳንካራ 
ግድያ ተጠርጥረዋል። የሳንካራ የፍርድ ሂደት ከቡርኪና 
ፋሶ ባሻገር የአካባቢውን ሃገራት ሁሉ ትኩረት ስቦ ነው 
የሰነበተው። ሳንካራ አሁንም በቦርኪናፋሶ ሆነ በአህጉር 
አፍሪቃም ሆነ በዓለም ላይ ዝናቸው ላቅ ያለ ነው።

ብሌዝ ኮምፓውሬ

የቀድሞው የቡርኪና 
ፋሶ መሪ ብሌዝ 

ኮምፓውሬ የቶማስ 
ሳንካራን ቤተሰቦች 

ይቅርታ ጠየቁ 



በብርሃንና ሰላም ማተሚያ ድርጅት ታተመ

ከኢትዮጵያ የምግብና መድኃኒት ባለሥልጣን 
ጋር በመተባበር በየሳምንቱ የሚታተም

 Tel : +251-11-552-41-22
+251-11-552-41-22

 P.o.box. 5681
Free call. 8482 

http://www.fmhaca.gov.et/contact/ 
E-mail   contactefda@efda.gov.et 
Telegram channel link  
https://t.me/ethiopianfoodanddrugauthority/    

አዲስ ዘመን

ስፖርትሐ
ሙ

ስ ይህ ቦታ 
ለማስታወቂያ ክፍት 

ነው!

ታምራት ተስፋዬ

ቀደም ባሉት አመታት በአለም አቀፍ ደረጃ የምግብ 
መጠን ማነስና መብዛት ስላለው ሁለንተናዊ የጤና ጉዳት 
እንዲሁም የተለያዩ ምግቦችን መመገብ ስለሚሰጠው 
የጤና በረከት ብዙ ሲነገር ቆይታል። በአሁኑ ወቅት ደግሞ 
የምግብ ማነስና መብዛት እንዲሁም መለያየት ሳይሆን 
ደህንነቱን ማረጋገጥ እጅግ ወሳኝ ጥያቄ ሆኖ ቀርቧል።

የጤናው ዘርፍ ምሁራን እንደሚያስረዱት ከሆነም፣ 
ደህንነቱ የተጠበቀ ምግብ ለሰው ልጅ ጤና እና ደህንነት 
እጅግ አስፈላጊ ነው። በተቃራኒ ደህንነታቸው ያልተጠበቁ 
ምግቦች ለብዙ በሽታዎች እና ለጤና እክሎች መንስኤ 
ናቸው። ተላላፊና ተላላፊ ላልሆኑ በሽታዎች እና ለአእ 
ምሮ ሕመም የመዳረግ አቅማቸው ከፍተኛ ነው።

የዓለም ጤና ድርጅት መረጃ እንደሚያመላክተው፤ 
ደህንነቱ ያልተጠበቀ ምግብ በመመገብ በየዓመቱ ከ600 
ሚሊዮን የሚበልጡ ስዎች ይታመማሉ። ከአስር ሰዎች 
አንዱ በየዓመቱ በምግብ ወለድ በሽታዎች ይጠቃሉ። 
አራት መቶ ሃያ ሺ የሚጠጉት ሰዎችም በምግብ ብክለት 
ምክንያት ሕይወታቸውን ያጣሉ።

በአለም አቀፍ ደረጃ በየዓመቱ ግንቦት 30 ቀን 
የምግብ ደህንነት ቀን ተብሎ  ይታሰባል። ዘንድሮም 
በዓለም አቀፍ ደረጃ ለአራተኛ ጊዜ በኢትዮጵያም በሀገር 
አቀፍ ደረጃ ለሶስተኛ ጊዜ‹‹ደህንነቱ የተረጋገጠ ምግብ 
ለመልካም ጤና››በሚል ቃል መከበሩ የሚታወስ ነው።

በዚሁ መድረክ ላይ ጊዜው የምግብ ደህንነት ስጋት 
የሆነበትና የምግብ ደህንነት ላይ ትኩረት ማድረግ ግድ 
የሚልበት መሆኑ አፅእኖት ተሰጥቶታል። በኢትዮጵያም 
የምግብ ደህንነት ጉዳይ እንደ ግለሰብም፣ማህበረሰብም 
ሆነ ሀገር ከፍተኛ ጫና እያሳደረ እንደሚገኝ ተመላክቷል።

በዛሬው እትማችንም የምግብ ደህንነትን ያላማከለ 
የጤና ስራ ትርጉም አልባ መሆኑን ዋቢ በማድረግ ምግብን 
ከማምረት እስከ መጠቀም ባለው ሂደት ኢትዮጵያ ውስጥ 
ምን ገፅታ አለው፣የምግብን ደህንነት ከማስጠበቅ አንፃር 

ምን እየተሰራ ይገኛል፣ ውጤታማ ለመሆንስ ምን ይደረግ 
የሚል ጥያቄ በማንሳት ከኢትዮጵያ ምግብና መድኃኒት 
ባለስልጣን ዋና ዳይሬክተር ወይዘሪት ሄራን ገርባ ጋር 
ያደረግነውን ቆይታ እንደሚከተለው አቅርበነዋል።

ዋና ዳይሬክተሯ እንደሚገልፁትም፤ ጥራትን ደህንነቱ 
ያልተጠበቀ ምግብ በጤና ላይ የሚያደርሰው ጉዳት ከፍተኛ 
ነው። በአሁኑ ወቅት የምግብ ደህንነት ችግር ከወባና ከኤች 
አይቪ ኤድስ በሽታዎች ጋር የሚወዳደር ሆኗል። ባለስልጣን 
መስሪያ ቤቱ ችግሩን ለመከላከል የሚያስችል የምግብ 
ስትራቴጂ ከማዘጋጀቱም በተጨማሪ ስጋትና መከላከልን 
መሰረት ያደረገ የዕለት ተዕለት የቁጥጥር ስራ እየሰራ ይገኛል።

ባለስልጣን መስሪያ ቤቱ የሚከተላቸው አጠቃላይ 
የቁጥጥር ስራ ስትራቴጂዎች አሉት። ስጋትን መሰረት 
ያደረገና ተጠቃሚ ዘንድ ሳይደርስ ማስቀረትን የሚከተል 
ነው። በቁጥጥር ሂደትም ሕገ ወጦች ሲያገኝም እንደ ደረጃው 
ከማስጠንቀቂያ ጀምሮ ምርት እንዲያቆሙና እንዲታሸጉ 
የሚል ውሳኔዎች ያስተላልፋል። 

ባለስልጣን መስሪያ ቤቱ ከክልሎች ጋር በመቀናጀት 
የገበያ ቅኝት እንደሚሰራ የሚጠቁሙት ዋና ዳይሬክተራ፤ 
ይሁንና ደህንነታቸውን ጠብቀው ከሚመረቱትና ወደ ሀገር 
ውስጥ ከሚገቡት  ውጪ ህገ ወጥ በሆነ መልኩ በቤት 

ውስጥ የሚመረቱ የተለያዩ የምግብ አይነቶች የደህንነት 
መስፈርቶችን የማያሟሉ ሆነው እንደሚገኙ ያስገነዛባሉ።

እንደ እርሳቸው ገለፃ፤ገበያ ላይ ያሉ ምርቶች በመሉ 
የብቃት ማረጋገጫ የወሰዱና ፈቃድ ያገኙ፣ ወይንም ንግድ 
ፈቃድ ያላቸውና በንግድ ስርአት ውስጥ  የገቡ አይደሉም። 
የጤና ማረጋገጫ ሰርተፍኬት ሳይኖራቸው  ህገ ወጥ በሆነ 
መልኩ የሚሰሩ ብዙ አምራቾች አሉ። 

ባለስልጣኑ በሚያደርገው የቅኝት ስራ ገበያው ላይ 
የት እንደተመረቱ የማይታወቅ ፣የአምራቻቸው ስም ያልተ 
ገለፀ፣ አጠቃላይ የእሸጋና መረጃ የመስጠት መስፈርት 
የማያሟሉ፣ጥራትና ደህንነታቸው ያልተረጋገጠ፣ስልክ 
ቁጥርና ስም ብቻ  ያላቸው ምርቶች ይገኛሉ። እንደ ጨውና 
ዘይት ሌሎችም አስገዳጅ የደረጃ ምልክት ያላቸው ምርቶች  
የአስገዳጅ ደረጃ ምልክቱን ሳይዙ  ገበያ  ላይ ወጥተው 
ይስተዋላሉ።

‹‹ፈቃድ በሌለበት በአንድ ግቢ ውስጥ ምንም 
በማይታወቅ መልኩ የተለያዩ ምርቶች  ይመረታሉ›› የሚሉት 
ዳይሬክተሯ፤ ባለስልጣን መስሪያ ቤቱም ህገ ወጥ ተግባሩንና 
ተዋናዩን ለማጋለጥ የክትትል ባለሙያዎችን እንደሚጠቀም 
ይጠቁማሉ።

ተግባሩም በባለስልጣኑ የመቆጣጠርና የመከላከል ስራ 
ላይ ከፍተኛ ፈተና መፍጠሩን የሚናገሩት ዳይሬክተሯ፤ 
በአንዳንድ አጋጣሚዎችም ህገ ወጦችን በማደን ተግባር 
በሚሳተፉ ባለሙያዎች ላይ አደጋ የሚጋረጥበት ሁኔታ 
ስለመኖሩም ያስረዳሉ።

በባለስልጣን መስሪያ ቤቱ ደህንነታቸው ያልተጠበቀ 
ምርቶች ከገበያ እንዲሰበሰቡና ህብረተሰቡ ጋር እንዳይደርሱ 
ብሎም እንዳይጠቀማቸው በማድረግ ረገድ በተለያዩ መገናኛ 
ብዙሃንና በተቋሙ ማህበራዊ ድረ ገፅ  የማስተዋወቅ ስራ 

እየሰራ ይገኛል።
ግንዛቤን መፍጠርና መቆጣጠር ጨምሮ የምግብ 

ደህንነትን ለማስጠበቅ በሚሰሩ የተለያዩ ስራዎች  ውጤቶች  
መመዝገባቸውን የሚጠቁሙት ዳይሬክተሯ፤ ይህ ማለት 
ግን  ደህንነትን የማረጋገጥ ስራ ሙሉ በሙሉ ውጤታማ 
ነው ማለት እንዳልሆነም ያስገነዝባሉ። ምግብን ከማምረት 
እስከ መጠቀም ባለው ሂደት ሰንሰለቱ ረዥም ከመሆኑ 
አንጻር ስራዎችን ይበልጥ ማጠናከር እንደሚያስፈልግም 
አፅንኦት ይሰጡታል። 

ዋና ዳይሬክተሯ እንደሚገልፁትም፤ የምግብ 
ደህንነትን ማረጋገጥ ስራም ለአንድ ተቋም ብቻ የሚተውና 
በአንድ ተቋም አቅም የሚሸፈን አይደለም። ከ‹‹እርሻ 
እስከ ጉርሻ›› በርካታ ባለድርሻ አካላትን ተሳትፎና  የጋራ 
ቅንጅትን ይጠይቃል። በተለይ ደህንነት ባልጠበቀ መልኩ 
በድብቅ የሚመረትን ህገ ወጥ ተግባር የመከላከልና 
የመቆጣጠር ተግባር የፍትህ አካላትም ሆነ የሌሎች የጋራ 
ቅንጅት የግድ ይላል። ህብረተሰቡም የዚህ ቁጥጥር አካል 
መሆን ይኖርበታል። ህብረተሰቡም ምርቶቹን አልገዛም 
በማለት ህገ ወጥ ስራው ላይ የተሰማሩት ተዋናዮች ወደ 
ህጋዊ መንገድ እንዲገቡ የማስገደድ ኃላፊነቱን መወጣት  
ይኖርበታል።

‹‹የምግብ ደህንነት የማስጠበቅ ስራ እንደ ባህል 
ሊወሰድ ይገባል››ያሉት ወይዘሪት ሄራን፤ ሕብረተሰቡ 
ከቤት ጀምሮ የራሱን ምግብ በሚያዘጋጅበት ወቅት 
የመልካም የምግብ አመራረት ስርዓት በመከተል በቀላሉ 
ሊከላከላቸው ከሚችሉ የምግብ ወለድ በሽታዎች እራሱንና 
ቤተሰቡን እንዲጠብቅም ጥሪ ያቀርባሉ። 

ትኩረት ለምግብ ደህንነት

አዲስ ዘመን      ሐምሌ 21 ቀን 2014 ዓ.ም

በዓለም ከ20 ዓመት በታች ቻምፒዮና የሚሳተፈው የአትሌቲክስ ቡድን ተሸኘ

በቻምፒዮናው ላይ የሚሳተፈው የአትሌቲክስ ልኡክ ከትናንት በስቲያ የሽኝት መርሃግብር ተደርጎለታል፤

ብርሃን ፈይሳ

ተተኪ አትሌቶችን ወደ ዓለም አቀፍ ውድድሮች እንደ 
ድልድይ ሆነው ከሚያሸጋግሩ ውድድሮች መካከል አንዱ 
የዓለም ከ20 ዓመት በታች ቻምፒዮና ነው።በየሁለት 
ዓመቱ የሚካሄድው ይህ ውድድር ለ19ኛ ጊዜ በቀጣዩ 
ሳምንት መጀመሪያ በኮሎምቢያ መዲና ካሊ ይካሄዳል። 
በዚህ ቻምፒዮና ላይ የሚሳተፈው የኢትዮጵያ ብሄራዊ 
ቡድንም ከትናንት በስቲያ ምሽት አሸኛኘት ተደርጎለታል። 

እአአ ከ1986 ጀምሮ የታዳጊ አትሌቶች ቻምፒዮና 
በሚል ሲካሄድ የቆየው ይህ ውድድር፤ ከቅርብ ጊዜ አንስቶ 
የዓለም ከ20 ዓመት በታች አትሌቲክስ ቻምፒዮና በሚል 
መጠሪያ ተተክቶ እየተከናወነ ይገኛል። የአለማችን ወጣት 
አትሌቶች የሚፎካከሩበት ይህ ውድድር ነገ በታላላቅ 
መድረኮች አገራቸውን የሚወክሉ በርካታ ወጣቶች 
የሚታጩበት ነው።  ኢትዮጵያም 10 ሴቶችና 9 ወንዶች 
በጠቅላላው 19 ወጣት አትሌቶችን ታወዳድራለች። 

በውድድሩ ተካፋይ የሚሆነው ልኡክ በተዘጋጀለት 
የሽኝት  መርሃ ግብር ላይ በኢፌዴሪ ባህልና ስፖርት 
ሚኒስቴር የስፖርት ዘርፍ ሚኒስትር ዴኤታ አምባሳደር 
መስፍን ቸርነት፣ የኢትዮጵያ ስፖርት አካዳሚ ዳይሬክተር 
አቶ አምበሳው እንየው፣ የኢትዮጵያ አትሌቲክስ ፌዴሬሽን 
ምክትል ፕሬዚዳንት አትሌት ገዛኸኝ አበራ እንዲሁም 
የፌዴሬሽኑ የስራ አስፈጻሚ ኮሚቴ አባላት መገኘታቸውን 
ከፌዴሬሽኑ የተገኘው መረጃ ያመለክታል።

 የስፖርት ዘርፍ ሚኒስትር ዴኤታው አምባሳደር 
መስፍን ቸርነት የሽኝት መርሃግብሩ ላይ ባደረጉት 
ንግግር፤ ‹‹በቻምፒዮናው ላይ ለመካፈል ዝግጅታችሁን 
አጠናቃችሁ ለዚህ ሰዓት በመድረሳችሁ እንኳን ደስ 

አላችሁ። በ18ኛው የዓለም አትሌቲክስ ቻምፒዮና 
እንዳየነው ሀገራችን ይህን የመሰለ አመርቂ ውጤትና 
የመልካም ገጽታ ግንባታን ያገኘችው ጀግኖች 
አትሌቶቻችን በሜዳ ውስጥ ያሳዩት በነበረው የትብብር 
ስራ ነው። በመሆኑም እናንተም ከቡድን አጋሮቻችሁ፣ 
ከአሰልጣኞቻችሁ እና በጠቅላላ ከልዑካን ቡድኑ 
ጋር ተናቦ በመስራት የተሻለ ስራ ሰርታችሁ አስደሳች 
ውጤት አስመዝግባችሁ በድል አድራጊነት ተመልሳችሁ 
እንድንገናኝ ከአደራ ጭምር ማሳሰብ እወዳለሁ›› ብለዋል።

የኢትዮጵያ አትሌቲክስ ፌዴሬሽን ምክትል 

ፕሬዚዳንት አትሌት ገዛኸኝ አበራ በበኩሉ ‹‹ውጤት 
እንዴት ማስመዝገብ እንደሚቻል ከኦሪገኑ የአትሌቶቻችን 
መናበብ በላይ ማሳያ ያለ አይመስለኝም›› በማለት የዓለም 
ቻምፒዮናው ድል ተሞክሮ እንዲሆናቸው ለቡድኑ አባላት 
አመላክቷል። 

የፌዴሬሽኑ የስራ አስፈጻሚ ኮሚቴ አባል እና 
የቡድኑ መሪ የሆነችው አትሌት መሰለች መልካሙ ስለ 
ቡድኑ ዝግጅትና የጉዞ መርሃግብር በተመለከተ፤ በዚህ 
ውድድር ላይ ከ800 ሜትር እስከ 5ሺ ሜትር ሀገራቸውን 
ወክለው እንዲሳተፉ የተመረጡት አትሌቶች በሀገር 

ውስጥ እና በውጪ በተደረጉ ውድድሮች ሚኒማ ያሟሉ 
መሆናቸውን ጠቁማለች። ጉዞውን በተመለከተም ቡድኑ 
ለሁለት ተከፍሎ የሚጓዝ ሲሆን፤ የመጀመሪያው ጉዞም 
ትናንት ማለዳ ተደርጓል። የሁለተኛው ቡድን ጉዞ ደግሞ 
ከነገ በስቲያ እንደሚሆን አመላክታለች። አያይዛም በዚህ 
ውድድር ዝግጅት ላይ ተሳታፊ የነበሩ ባለድርሻ አካላትን 
አመስግናለች።  

በዚህ ውድድር ላይ ኢትዮጵያ ወጣቶችን 
ስታካፍል የቆየች ሲሆን፤ በሜዳሊያ ሰንጠረዡ ላይም 
አሜሪካ፣ ኬንያን እና ሩሲያን ተከትላ በአራተኛ ደረጃ 
ላይ ተቀምጣለች። ከዚህ ውድድር 117 ሜዳሊያዎችን 
መሰብሰብ የቻለችው ኢትዮጵያ፣ 40የወርቅ፣ 46የብር 
እና 31 የነሃስ ሜዳሊያዎች መሰብሰብ ችላለች።  
በመድረኩ ኢትዮጵያዊያን አትሌቶች ስኬታማ ታሪክ 
ያላቸው ሲሆኑ፤ በወንድና በሴት በጥቅሉ አምስት 
የሚሆኑ ክብረወሰኖችን ከእጃቸው ማስገባት ችለዋል። 

በአንድ ውድድር ላይ በተለያዩ ርቀቶች ሁለት 
ሜዳሊያዎችን በማስመዝገብም ከጥቂቶች ተርታ መሰለፍ 
ችለዋል። እነዚህም፤ በወንዶች በኩል አንጋፋው አትሌት 
ሻለቃ ኃይሌ ገብረስላሴ እአአ 1992 በደቡብ ኮሪያዋ 
ሴኡል በተዘጋጀው ቻምፒዮና በ5ሺ እና 10ሺ ሜትሮች 
ሁለት ድሎችን ሲያስመዘግብ፤ በተመሳሳይ ርቀት 
አትሌት አሰፋ መዝገቡም እአአ በ1996 አውስትራሊያ 
ሲድኒ ላይ በተካሄደው ቻምፒዮና የሁለት ሜዳሊያዎች 
ባለቤት መሆን ችሏል። በሴቶች ደግሞ አትሌት መሰረት 
ደፋር 3ሺ እና 5ሺ ሜትር ርቀቶች እአአ በ2002 
በጃማይካዋ ኪንግስተን በተካሄደው ቻምፒዮና ሁለት 
ሜዳሊያዎችን ማግኘት የቻለች ብቸኛዋ ኢትዮጵያዊት 
አትሌት ናት።

ወይዘሪት ሄራን ገርባ

